
82ኛ ዓመት ቁጥር  208  መጋቢት  28 ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

«የኢትዮጵያን ምጣኔ    ... ወደ ገጽ 16 ዞሯል

የኢትዮጵያ ታምርት    ... ወደ ገጽ 16 ዞሯል

«ሴቶች ተደራጅተው    ... ወደ ገጽ 4 ዞሯል

«የኢትዮጵያን ምጣኔ ሀብት 
ለመቀየር የባለሀብቱን፣ የምሁራንና 
የሚዲያን ዕይታ መቀየር ይገባል»

የኢትዮጵያ ታምርት ንቅናቄ  
የኢንዱስትሪ ዘርፉ ትኩረት እንዲያገኝ አስችሏል

ፎ
ቶ

 - 
 ገ

ባቦ
 ገ

ብ
ሬ

ዘላለም ግዛው 

አዲስ አበባ:- የአየር ንብረት ለውጥ፣ የአንበጣ 
ወረርሽኝ፣ ጎርፍና የመሬት መንሸራተት እንዲሁም  
ኮቪድ 19 ያስተናገደውን የኢትዮጵያ ምጣኔ ሃብት 
ለመቀየር የባለሃብቱን፣ የምሁራንንና የብዙሃን 
መገናኛ ዕይታን ትኩረት ወደ ኢኮኖሚ ዘርፉ 
መቀየር እንደሚገባ የምጣኔ ሃብት ባለሙያው 
ዶክተር ጉቱ ቴሶ ገለጹ። 

ዶክተር ጉቱ ለኢትዮጵያ ፕሬስ ድርጅት 
እንደገለጹት፤ ባለፉት አምስት ዓመታት በአለም 
አቀፍ ደረጃ ከፍተኛ የኢኮኖሚ መቀዛቀዝ 
ታይቷል። ምዕራባውያን እአአ በ2022 
የመጨረሻ እና በ2023 የመጀመሪያ በጀት ዓመት 
ኢኮኖሚያቸው ማገገም እንደሚችል ትንበያ 
ተቀምጧል፤ እየሆነም ይገኛል።  

የኢትዮጵያ ምጣኔ ሃብት እአአ ከ2018 በፊት 

- የምጣኔ ሀብት ባለሙያው 
 ዶክተር ጉቱ ቴሶ 

ዘላለም ግዛው 

አዲስ አበባ:- የኢትዮጵያ ታምርት ንቅናቄ 
ባለድርሻዎች ተቀራርበው እንዲሰሩ፣ የመንግስት አካላት 
ለዘርፉ ትኩረት እንዲሰጡ እና በተቋማት መካከል 
ቅንጅታዊ አሰራር እንዲጠናከር ማስቻሉን ኢንዱስትሪ 
ሚኒስቴር ገለጸ። ተግባሩ ተጠናክሮ እንዲቀጥል 
እንደሚሰራም ተገልጿል።

ሚኒስቴሩ ኢትዮጵያ ታምርት ንቅናቄ ያመጣቸው 
ለውጦች፣ የንቅናቄውን ቀጣይነት ማረጋገጥ እና አምራች 

ኢንዱስትሪውን በዘላቂነት መደገፍ በሚቻልበት ዙሪያ 
ትናንት ከባለድርሻዎች ጋር መክሯል። 

በምክክሩ ላይ ሚኒስትሩ አቶ መላኩ አለበል 
እንደገለጹት፤ የኢትዮጵያ ታምርት ንቅናቄ ከተጀመረ 
በኋላ በአገር አቀፍ እና በአለም አቀፍ ደረጃ 
የገጠሙትን ጫናዎች በመቋቋም ስራ አቁመው የነበሩ 
ኢንዱስትሪዎች ወደ ምርት እንዲመለሱ አስችሏል። 

ትግበራው የመንግስት አካላት ለዘርፉ ትኩረት 

በዘርፉ ያለውን ሕገወጥነት    ... ወደ ገጽ 4 ዞሯል

«ሴቶች ተደራጅተው 
እንዲሰሩ መደረጉ 

የአመራርነት ብቃታቸው 
እንዲጨምር ይረዳል»

- ዛህራ ሑመድ
የፌደሬሽን ምክር ቤት ምክትል አፈጉባዔና 
የብልፅግና ፓርቲ የሴቶች ሊግ ፕሬዚዳንት

በዘርፉ ያለውን ሕገወጥነት ለመከላከል ጠንካራ አሠራር 
እንደሚያስፈልግ ቋሚ ኮሚቴው አሳሰበ

በኃይሉ አበራ 

አዲስ አበባ፦ በማዕድን ዘርፉ ያለውን ሕገወጥነትና 
ሌብነት ለመከላከል በቴክኖሎጂ የተደገፈ ጠንካራ 
የአሠራር ስርዓት እንደሚያስፈልግ የተወካዮች ምክር ቤት 

የማዕድንና ኢንዱስትሪ ጉዳዮች ቋሚ ኮሚቴ አሳሰበ።
የኢንዱስትሪና ማዕድን ጉዳዮች ቋሚ ኮሚቴ 

ከማዕድን ሚኒስቴር አመራሮችና ማኔጅመንት አባላት ጋር 

ልጅዓለም ፍቅሬ

አዳማ፦ ሴቶች በህብረት ስራ ማህበራት ተደራጅተው 
መስራታቸው የውሳኔ ሰጭነትና የአመራርነት ብቃታቸው 
እንዲጨምር ይረዳል ሲሉ የፌዴሬሽን ምክር ቤት ምክትል 
አፈጉባዔና የብልፅግና ፓርቲ ሴቶች ሊግ ፕሬዚዳንት 
ወይዘሮ ዘሃራ ሑመድ ገለጹ።

የብልጽግና ፓርቲ ሴቶች ሊግ የዘጠኝ ወር የእቅድ 
አፈፃፀም ሪፖርት ትናንትና ሲገመገም ወይዘሮ ዘሃራ 
እንዳስታወቁት፤ ሊጉ የሴቶችን ሁለንተናዊ ተጠቃሚነት 
ለማረጋገጥ በህብረት ስራ ማህበር እንዲሁም በብድርና 
ቁጠባ ማህበራት ተደራጅተው የኢኮኖሚ አቅማቸውን 

አቶ መላኩ አለበል

አማረች ባካሎ (ዶክተር)



አዲስ ዘመን    ሐሙስ መጋቢት  28 ቀን 2015 ዓ.ም

ዜና

ገጽ 2

ታላቁ የጎዳና ላይ ኢፍጣር
መርሃግብር በመጪው ቅዳሜ ይካሄዳል

ሞገስ ተስፋ 

አዲስ አበባ፡- በበጀት አመቱ ከተመደበው 30 
ሚሊዮን ብር ውስጥ ከ15 ሚሊዮን ብር  በላይ በሆነ በጀት 
70 የምርምር ፕሮጀክቶችን እያከናወነ መሆኑን የጎንደር 
ዩኒቨርሲቲ አስታወቀ። ዩኒቨርሲቲው በተያዘው በጀት 
አመት 474 የምርምር ሥራዎችን በውጭ አገር ጆርናሎች 
እንዲታተሙ ማድረጉን ገለጸ። 

የጎንደር ዩኒቨርሲቲ የምርምርና ህትመት ዳይሬክተር 
ዶክተር ምሳዬ ሙላቴ ለኢትዮጵያ ፕሬስ ድርጅት 
እንደገለጹት፤ የጎንደር ዩኒቨርሲቲ ከስምንት የምርምር 
ዩኒቨርሲቲዎች መካከል አንዱ ሲሆን፤ የተለያዩ የምርምር 
ስራዎችን እየሰራ ይገኛል። የምርምር ስራዎች የሚሰሩት 
በመንግስት በሚመደብ በጀትና ተመራማሪዎች በተለያዩ 
ዓለም አቀፍ ምርምሮች ተወዳድረው ሲያሸንፉ በሚገኝ 
ገንዘብ ነው። 

እንደ ዶክተር ምሳዬ ገለጻ፤ ዩኒቨርሲቲው የሚሰራቸው 
የምርምር ስራዎች በሚቀጥሉት አመታት ራስ ገዝ ለመሆን 
እየሰራ ያለውን ስራ የሚያግዙ ናቸው። ለዚህም ከአለም 
አቀፍ ተቋማትና የተለያዩ አገራት የከፍተኛ የምርምር 
ዩኒቨርሲቲዎች ጋር በቅርበት እየሰራ ነው። አብዛኛው 
የምርምር በጀት የመንግስት በጀት ሳይሆን ተመራማሪዎች 
ዓለም አቀፍ ምርምሮችን ተወዳድረው የሚሰሯቸው 
ምርምሮች የሚያስገኙት ነው። 

በ2015 በጀት አመት ለዩኒቨርሲቲው ከተመደበው 
30 ሚሊዮን ብር ውስጥ 15 ሚሊዮን ብር  በላይ  በሆነ 
ወጭ 500 የሚደርሱ የምርምር መነሻ ሀሳቦች ቀርበዋል 
ያሉት ዳይሬክተሩ፤ ከቀረቡት መካከል  የተለያየ የምርምር 
ሂደት አልፈው 70 የምርምር ፕሮጀክቶች የምርመር በጀት 
ጸድቆላቸው እየተሰሩ ነው ብለዋል። 

በምርምሩ 156 ሴትና 216 ወንድ  ተመራማሪ 
መምህራን እየተሳተፉ መሆኑንና ዩኒቨርሲቲው ባሉት 
ዘጠኝ የምርምር ማዕከላት የተለያዩ የምርምር ስራዎችን 
ለተመራማሪዎች  የአቅም ግንባታ ስልጠና እንደሚሰጥ 
ዶክተር ምሳዬ ገልጸዋል። 

የምርምርን ስራ ለማሳተም ጊዜ የሚወስድ በመሆኑ 
የተሻለ ምርምር ሆኖ ሲገኝ እንደሚታተም የገለጹት 
ዶክተር ምሳዬ፤ በዚህ አመት ዩኒቨርሲቲው በ2012፣ 
2013ና 2014 የተሰሩ 474 ያህል ስራዎች በአለም 
አቀፍ ጆርናሎች ታትመዋል። እየተሰሩ ያሉ ምርምሮች 
በሚመለከተው አካል ወደ ተግባር ተለውጠው 
በማህበረሰብ አቀፍ አገልግሎት በኩል ውጤታማ ስራ 
እየተሰራባቸው ነው ሲሉም ገልጸዋል።

ባለፉት ሁለት አመታት በሰሜኑ የአገሪቱ ክፍል 
በተፈጠረው ችግር ምክንያት ዩኒቨርሲቲው ሲሰራ 
የነበረው የደረሱ ውድመቶችን በጥናት መለየት የተፈናቀሉ 
ዜጎችን መልሶ ማቋቋም ላይ ስለነበር ሲሰሩ የነበሩት ውስን 
የሆኑ ምርምሮች ነበሩ። በዚህ አመት ግን ዩኒቨርሲቲው 
በሙሉ አቅሙ ምርምርና የቴክኖሎጂ ሽግግር ላይ 
አትኩሮ እየሰራ ነው ብለዋል። 

ከ2015 በፊት ከተሰሩ ምርምሮች መካከል አግባብነት 
ያላቸው ምርምሮች ተለይተው ወደ ማህበረሰብ 
አገልግሎትና ቴክኖሎጂ ሽግግር ተለውጠው እየተሰሩ 
መሆኑንም ዳይሬክተሩ ገልጸዋል።

የጎንደር ዩኒቨርሲቲ በወልቃይት ጉዳይ ያስጠናውን 
ምርምር በመፅሐፍ መልክ አዘጋጅቶ  በአማርኛና 
በእንግሊዝኛ ቋንቋ በመተርጎም ወደገበያ እንዲወጣ 
ማድረጉንም ዳይሬክተሩ ጠቁመዋል።

ጎንደር ዩኒቨርሲቲ 70 የምርምር 
ፕሮጀክቶችን እያከናወነ ነው

- 474 ጽሁፎችን በውጭ አገር 
ጆርናሎች አሳትሟል

ዶክተር ምሳዬ ሙላቴ

በጋዜጣው ሪፖርተር

አዲስ አበባ፡- የትግራይ ክልል ጊዜያዊ አስተዳዳሪ 
ሆነው የተሾሙት አቶ ጌታቸው ረዳ የተቃዋሚ ፓርቲ 
አባላትን ያካተተ አዲስ ካቢኔ ይፋ አደረጉ።

  አቶ ጌታቸው ረዳ ከነባሩ ካቢኔ  ኃላፊነቱን 
መረከባቸው  ትናንት ይፋ በሆነበት ስነ ስርዓት  27 
አባላት ያሉትን አዲሱ ካቢኔያቸውን አሳውቀዋል።

በአዲሱ ካቢኔ ውስጥ ሌተናንት ጄኔራል ታደሰ 
ወረደ በምክትል ፕሬዚዳንት ማዕረግ የሰላም እና 
ፀጥታ ካቢኔ ሴክሬተሪያት ኃላፊ ሆነው የተሾሙ 
ሲሆን፤ ሌተናንት ጄኔራል ጻድቃን ገ/ትንሳይ ደግሞ 
በምክትል ፕሬዚዳንት ማዕረግ ያልተማከለ አስተዳደር 
እና ዴሞክራታይዜሽን ካቢኔ ሴክሬተሪያት ኃላፊ ሆነው 
ተሹመዋል።

በአቶ ጌታቸው ከተሾሙት አዲስ የካቢኔ አባላት 
መካከልም ፕሮፌሰር ክንደያ ገ/ሕይወት የማህበራዊ 
ልማት ሽግግር ካቢኔ ሴክሬተሪያት ኃላፊ፤ አቶ በየነ 
ምክሩ የኢኮኖሚ ልማት ሽግግር ካቢኔ ሴክሬተሪያት 
ኃላፊ፤ሐጎስ ጎደፋይ (ዶ/ር)  የእቅድ፣ ገቢና የሀብት 
አስተዳደር ካቢኔ ሴክሬተሪያት ኃላፊ፣ አቶ ሐድሽ ተስፋ 
- የፍትሕ ቢሮ ኃላፊ እና ሌተናንት ጄነራል ፍስሃ ኪዳኑ 
ፋንታ የሰላም እና ጸጥታ ቢሮ ኃላፊ ይገኙበታል።

ከሕወሓት አባላት በተጨማሪ የባይቶና ትግራይ 
ተቃዋሚ ፓርቲ አመራሮች በአቶ ጌታቸው ካቢኔ 
ውስጥ ሁለት ኃላፊነቶችን ይዘው መካተታቸው 
ተገልጿል።

በሥነ ሥርዓቱ ላይ በደብረጽዮን ገብረሚካኤል 
(ዶ/ር) ይመራ የነበረው የክልሉ አስተዳደር በአቶ 
ጌታቸው ረዳ ለሚመራው ጊዜያዊ አስተዳደር 
ሥልጣን አስረክቧል። በወቅቱም ዶክተር ደብረፅዮን 

አቶ ጌታቸው ረዳ አዲስ ካቢኔ ይፋ አደረጉ

ለአዲሱ አስተዳደር መልካም የስራ ዘመን ተመኝተው፤ 
ትግራይ  ካጋጠማት ችግር ለማውጣትና ሰላምና ልማት 
ለማረጋገጥ በሚደረግ ፖለቲካዊ ትግል ተባብረን 
እንሰራለን ብለዋል።

አቶ ጌታቸውም ትግራይ ህብረት ሲኖራት ጥቅሟ 
ይጠበቃል፤የትግራይ ጥቅምና ህልውና ለማረጋገጥ 
በጠንካራ ጓዳዊ መንፈስ ተባብረን እንሰራለን፤ነባር እና 

አዲስ ሳንል ሁሉንም አቅሞች ተጠቅመን ለትግራይ 
ጥቅምና ህልውና እናውለዋለን ማለታቸውን ትግራይ 
ቲቪ ዘግቧል።

የፕሪቶሪያውን ስምምነት ተከትሎ አቶ ጌታቸው 
ረዳ የትግራይ ክልል ጊዜያዊ ርዕሰ መስተዳድር ሆነው 
በጠቅላይ ሚኒስትር ዐቢይ አሕመድ መሾማቸው 
ይታወሳል።

አማን ረሺድ

አዲስ አበባ፡- የረመዳን ጾምን ምክንያት በማድረግ 
ታላቁ የጎዳና ላይ ኢፍጣር መጋቢት 30 ቀን 2015 ዓ.ም 
በመስቀል አደባባይ እንደሚካሄድ የአዲስ አበባ እስልምና 
ጉዳዮች ጠቅላይ ምክር ቤት አስታወቀ።

የአዲስ አበባ እስልምና ጉዳዮች ጠቅላይ ምክር ቤት 
ጸሐፊ ሼህ ሁሴን በሽር እንደገለጹት፤ 1444ኛውን የረመዳ 
ጾም ምክንያት በማድረግ  “ኢፍጣራችንን ለወገናችን” 
በሚል መሪ ሃሳብ ታላቁ የጎዳና ላይ ኢፍጣር መጋቢት 30 
በመስቀል አደባባይ ይካሄዳል።

የረመዳን ወር  በዋናነት የተቸገሩና የተራቡትን 
ወገኖች በመርዳትና አብሮነትን በሚያሳይ መልኩ 
ለማክበር የሚጠቅም ዝግጅት መሆኑን የተናገሩት ሼህ 
ሁሴን፣ የጎዳና ላይ ኢፍጣር ሰዎችን በአንድነት በማሰባሰብ 
በጋራ ጾማቸውን እንዲያፈጥሩ በማስቻል የአብሮነትና 
የመተባበር መንፈስ ለማዳበር እንዲያስችል ዓላማ አድርጎ  
በየዓመቱ የሚከናወን ህዝባዊ ዝግጅት ነው ብለዋል።

የፌዴራል እስልምና ጉዳዮች ፕሬዚዳንት አማካሪ 
እና የመርሃ ግብሩ ሰብሳቢ ኡስታዝ አቡበከር አህመድ 
በበኩላቸው፤ ህዝበ ሙስሊሙ የመረዳዳት ኃላፊነቱን 
የሚያሳይበት  እንዲሁም የጋራ እሴትን የሚያዳብርበት 
መርሃ ግብሩ የኢትዮጵያን መልካም ገጽታም ለዓለም 
የምናስተዋውቅበት ነው ሲሉ ገልጸዋል።

ከረመዳን ጾም ወር ጎን ለጎን እርስ በእርስ በመተዛዘን፣ 
በመረዳዳት፣ በመተሳሰብ የዳበረ በጎ የኢትዮጵያዊያን 
እሴትን ማስቀጠል የሁሉም ግዴታ መሆኑን አስረድተዋል። 

ረመዳን የእዝነት ወር እንደመሆኑ መጠን ከመቼውም 
ጊዜ በላይ ቸርና ለጋስ በመሆን አንድነትን ማጎልበት፣ 
አብሮነትን ማስቀጠል፣ህብረትን ማጉላት አብሮ ለመሻገር 
አይነተኛ መንገድ ነው ብለዋል።

በመሆኑም የጎዳና ላይ ኢፍጥሩ ሲዘጋጅ የእርስ 
በእርስ ትስስርን ለማጎልበት፣ አንድነትን ለማጠናከርና 
ለአገር አንድነት በጋራ የመቆምን አስፈላጊነት አጽንኦት 
ለመስጠት ዓላማ ያደረገ መሆኑን  ተናግረዋል።

መርሃ ግብሩ በቱሪዝም ዘርፉ ጎልቶ ያልወጣውን 
የኢትዮጵያ ኢስላማዊ ገጽታን በማሳየት አገሪቱን ለዓለም 
ለማስተዋወቅ የሚረዳ መሆኑንም ኡስታዝ አቡበከር 
አስረድተዋል።

በተለያዩ ከተሞች የጎዳና ላይ ኢፍጣር መርሃግብር 
እንደሚካሄድ በመጠቆም፤ ተመሳሳይ መርሃ ግብሮች 
በህዝቦች መካከል ያለውን የወንድማማችነት ግንኙነት 
ለማጠናከር እንደሚረዳ  ገልጸዋል።  

ኡስታዝ አቡበከር እንዳስታወቁት፤ የጎዳና ላይ 
ኢፍጣሩ በደመቀ ሁኔታ እንዲከናወን ሙስሊሙ 
ማህበረሰብ አስፈላጊውን ትብብር ሊያደርግ ይገባል።

በመርሃ ግብሩ የሚገኙ ዜጎች በተለያዩ ምክንያቶች 
የተቸገሩና የተፈናቀሉ ወገኖችን በመርዳት፤ የተሰበሩ 
ልቦችን በመጠገንና ለችግሮቻችን ዘለቄታዊ መፍትሔ 
ለማምጣት በጋራ ለፈጣሪ  ፀሎት  የምናቀርብበት ሊሆን 
ይገባል ሲሉ መልዕክታቸውን አስተላልፈዋል።

የመዲናዋ ነዋሪ ወደ ኢፍጣር ዝግጅቱ በሚመጣበት 
ወቅት የማፍጠሪያ ምግቦችን በማምጣት ለሌሎች 
በማጋራት የአብሮነትና የመተባበር ባህል ማጎልበት 
ይጠበቅበታል ብለዋል።  

አዲስ ዘመን    ሐሙስ መጋቢት 28 ቀን 2015 ዓ.ም

ዜና

ገጽ 3

በመዲናዋ 333 ትምህርት ቤቶች የከተማ 
ግብርና እያካሄዱ ነው

ሳሙኤል ወንደሰን

አዲስ አበባ፦ ከ2014 ዓ.ም  ጀምሮ በአዲስ አበባ 333 
ትምህርት ቤቶች የትምህርት ቤት ግብርናን ተግባራዊ 
እያደረጉ መሆኑን የአዲስ አበባ ትምህርት ቢሮ አስታወቀ። 

በአዲስ አበባ ትምህርት ቢሮ የተማሪዎች ምገባና ጤና 
ባለሙያ አቶ አለሙ ኃይሉ ለኢትዮጵያ ፕሬስ ድርጅት 
እንደተናገሩት፤ በሀገር አቀፍ ደረጃ የተጀመረው የከተማ 
ግብርና እና የጓሮ አትክልት ልማት ስራዎች በትምህርት 
ቤቶችም ንቅናቄ በመፍጠር በከተማዋ በሚገኙ ትምህርት 
ቤቶች የጓሮ አትክልት ስራዎችን መስራት ተችሏል። 
በዚህም በ138 ትምህርት ቤቶች 147 ሺህ 971 ካሬ ሜትር 
ቦታ ለማልማት ታቅዶ በ333 ትምህርት ቤቶች 279 ሺህ 
857 ካሬ ሜትር ቦታ ማልማት ተችሏል ብለዋል። 

የከተማ ግብርና ስራ የትምህርት ቤቱን ነባራዊ 
ሁኔታ ከግምት ውስጥ ባስገባና ከመማር ማስተማሩ ጋር 
በሚጣጣም መልኩ በአብዛኛው ትምህርት ቤቶች ላይ 
ተግባራዊ እየተደረገ ይገኛል ያሉት አቶ አለሙ፤ የከተማ 
ግብርና በትምህርት ቤቶች መኖሩ በተማሪዎች ላይ ጥሩ 
ስነ ልቦና  የሚፈጥርና የአካባቢውን ማህበረሰብ ተጠቃሚ 
የሚያደርግ እንደሆነ ተናግረዋል። 

በከተማችን ያሉ አብዛኞቹ ትምህርት ቤቶች 
ለመልማት በቂ ቦታ የሌላቸው ቢሆኑም፤ የጓሮ አትክልት 
ስራው ባላቸው ክፍት ቦታ እንዲሁም በመማሪያ ህንፃ 
ግድግዳዎች እና በተለያዩ የግብርና ዘዴዎች በመጠቀም 
ሁሉም ትምህርት ቤቶች እንዲያለሙ እየተደረገ 
እንደሆነም ገልጸዋል።  

በትምህርት ቤቶች የከተማ ግብርና ለተማሪዎችም 
ማስተማሪያነት የሚያገለግል ከመሆኑ ባለፈ ተማሪዎች 
ለተተከሉ የጓሮ አትክልቶች ማዳበሪያ እንዴት ማዘጋጀት 
እንዳለባቸው የሚያሳይና ተግባራዊ ልምምድ እንዲያገኙ 
የሚያደርግ ነው።  የዚህ ሥራ ትልቁ ፋይዳ በተማሪዎች 
ላይ የተፈጠረው የአስተሳሰብ ለውጥ ሲሆን፤ ይህም 
ተማሪዎች በትምህርት ቤቶች ያዩትን ስራዎች በቤታቸው  
መስራት እንዲችሉ አድርጓል ብለዋል። 

ከዚህ ጋር በተያያዘ በአዲስ አበባ ከተማ ከሚገኙ 
ትምህርት ቤቶች ውስጥ የደጅ አዝማች ወንድራድ 

አጸደ ህፃናትና የመጀመሪያ ደረጃ ትምህርት ቤት፣ የገላን 
የወንዶች አዳሪ ትምህርት ቤት እንዲሁም  ብራይት 
ፊውቸር ትምህርት ቤት በትምህርት ቤት ከተማ ግብርና 
የተለያዩ ሽልማት እንዳገኙ አቶ አለሙ ገልጸዋል። 

የገላን የወንዶች አዳሪ ትምህርት ቤት የተማሪዎች 
አገልግሎት ዘርፍ ምክትል ርዕሰ መምህር አቶ መስፍን 
መኩሪያ እንደተናገሩት፤ የገላን የወንዶች አዳሪ ትምህርት 
ቤት በከተማ ግብርና እና በጽዳት በከተማ ደረጃ ዘንድሮ 
በሁለት ዘርፍ ተሸላሚ ሆኗል። በተለይ ከሌማት ትሩፋት 
ጋር ተያይዞ የማር፣ የእንቁላልና የወተት ምርት በትምህርት 
ቤቱ እንዲኖር እየተሰራ ነው።

ትምህርት ቤቱ ስምንት ዘመናዊና ባህላዊ የንብ 
ቀፎዎች ያሉት ሲሆን፤ ከዚህ ውስጥ ሁለቱ ባህላዊ የንብ 
ቀፎዎች አሉት ያሉት ምክትል ርዕሰ መምህሩ፤ በከተማ 
ደረጃ ትኩረት ተሰጥቶት እየተሰራ ያለውን የከተማ 
ግብርና እንቅስቃሴን ትምህርት ቤቶች በተጠናከረ መልኩ 

ማስቀጠል ይኖርባቸዋል ብለዋል።
የደጅ አዝማች ወንድራድ አጸደ ህፃናትና የመጀመሪያ 

ደረጃ ትምህርት ቤት ርዕሰ መምህር አቶ ሰለሞን ክቤ 
በበኩላቸው፤ በከተማ ግብርና፣ አረንጓዴ ልማት፣ የተቀናጀ 
ጽዳትና ውበት እና የቆሻሻ አወጋገድ ሥርዓት ትምህርት 
ቤቱ ሽልማት ያገኘባቸው ዘርፎች ናቸው። የደጅ አዝማች 
ወንድራድ ትምህርት ቤት የአምስት ዓመት የከተማ 
ግብርና ፍኖተ ካርታ አዘጋጅቶ እየተንቀሳቀሰ ነው። 

የግብርና ፍኖተ ካርታው በመጀመሪያው ዓመት 
የጓሮ አትክልት፤ በሚቀጥለው ዓመት ዶሮ፣ በሶስተኛ፣ 
በአራተኛና በአምስተኛ ዓመት የአሳ፣ ንብ ማነብና 
የእንስሳት ርባታ የያዘ ነው ያሉት ርዕሰ መምህሩ፤ አሁን 
ላይ ትምህርት ቤቱ የጓሮ አትክልት፣ የማርና የዶሮ 
እንቁላል ከትምህርት ቤቱ አልፎ ለአካባቢው ማህበረሰብ 
እያቀረበ ይገኛል። በዚህም በወር በአማካኝ ከ18 ሺህ ብር 
በላይ ገቢ እየተገኘ ነው ብለዋል። 

አመለወርቅ ከበደ

አዲስ አበባ፡- የኢትዮጵያ ቴክኖሎጂ ባለስልጣን  
ደንብና መመሪያዎች ላይ ትኩረት ሰጥቶ ሊሰራ 
እንደሚገባ የኢፌዴሪ የሕዝብ ተወካዮች ምክር ቤት 
የመንግስት ወጪ አስተዳደር እና ቁጥጥር ጉዳዮች ቋሚ 
ኮሚቴ አሳሰበ። 

በትናንትናው እለት የኢትዮጵያ ቴክኖሎጂ 
ባለስልጣን ባቀረቡት የ2013 እና 2014 ዓ.ም የስራ ክንዋኔ 
ሪፖርት ላይ፤ በኢፌዴሪ የሕዝብ ተወካዮች ምክር 
ቤት የመንግስት ወጪ አስተዳደር እና ቁጥጥር ጉዳዮች 
ቋሚ ኮሚቴ ሰብሳቢ አቶ ክርስቲያን ታደለ በሰጡት 
አስተያየት፤ ደንብና መመሪያዎች ትኩረት ተሰጥቷቸው 
ሊሰራ ይገባል።

ባለስልጣን መስሪያ ቤቱ የደንብና መመሪያ ክፍተት 
እንዳለበት ያነሱት ሰብሳቢው፤ መስሪያ ቤቱ  የእለት 
ተእለት ተግባሩን እንዲያከናውን አስቻይ የሆነ መሰረታዊ 
ደንብ ያስፈልጋል ሲሉ ተናግረዋል።

ባለስልጣን መስሪያ ቤቱ የሚያከናውናቸው ሶስቱ 
ተግባራት ምዝገባ ፣ ፈቃድ መስጠት እና የቁጥጥር 
ስራዎች ሲሆኑ ከደንብና መመሪያዎች ጋር የተያያዙ 
ነገሮች ናቸው። በመሆኑም ፈቃድ የሚሰጠው እና 
ቁጥጥር የሚያደርገው በሚቀመጠው ደንብ መሰረት 
ከሆነ አሁን ላይ ለዚህ በማጣቀሻነት የሚሆን ምንም 
አይነት ደንብና እና መመሪያ አለመኖሩ ለብልሹ አሰራር 
ያጋልጣል ሲሉ ገልጸዋል።

እንደ አቶ ክርስቲያን ንግግር፤ ፈቃድና ቁጥጥር 

ተቋሙ ለደንብና መመሪያዎች ትኩረት ሰጥቶ እንዲሰራ ቋሚ ኮሚቴው አሳሰበ

ሄለን ወንድምነው

አዲስ አበባ፡- በሰሜኑ ጦርነት ምክንያት ትምህርታቸው 
ተቋርጦባቸው የነበሩ ስምንት ሺህ ተማሪዎች ከሚቀጥለው 
ሳምንት ጀምሮ ወደ ትምህርት ገበታቸው እንደሚመለሱ 
የአፋር ክልል ትምህርት ቢሮ አስታወቀ።

የአፋር ክልል ትምህርት ቢሮ ኃላፊ አቶ አብዱሀሰን 
ያዬ ለኢትዮጵያ ፕሬስ ድርጅት እንደገለጹት፤ በሰሜኑ 
ጦርነት ምክንያት ተፈናቃዮች በሰፈሩባቸው እና በጦርነቱ 
የተነሳ  ትምህርት ያቋረጡ ተማሪዎችን ወደ ትምህርት 
ገበታቸው የመመለስ ስራ በትኩረት እየተሰራ ይገኛል።

ተከስቶ በነበረው ጦርነት ምክንያት ለረጅም 
ጊዜ ሳይለቀቁ በቆዩ ሁለት ወረዳዎች ላይ ስምንት 
ሺህ ተማሪዎች ትምህርታቸው ተቋርጦባቸው የነበሩ 
ሲሆን፤ የክልሉ ትምህርት ቢሮ በጊዜያዊነት ትምህርት 
ሊያስጀምራቸው በሚያስችል ሁኔታ ልዩ ልዩ ስራዎችን 
በመስራት በቀጣይ ሳምንት ወደ ትምህርት ገበታቸው 
እንደሚመለሱ  አብራርተዋል። 

ተማሪዎቹ ወደ ትምህርት ገበታቸው እንዲመለሱ 
ለማድረግ የተለያዩ የትምህርት ቁሳቁሶችን የማሟላት እና 
ሸዶችን የመገንባት ስራ እንደተሰራም ገልጸዋል።  

እንደ አቶ አብዱሀሰን ገለጻ፣ ትምህርት ከተቋረጠባቸው 
ስምንት ሺህ ተማሪዎች መካከል ወደ አምስት ሺህ 
የሚጠጉት  በመጋሌ ወረዳ አራዶ እና ቶንሳ ቀበሌዎች ላይ 
የሚገኙ ሲሆኑ፤ ቀሪዎቹ በአባላ ወረዳ ይገኛሉ ብለዋል።

ተማሪዎቹ የሚያስፈልገው የትምህርት ቁሳቁስ እና 
የትምህርት ቤት መልሶ ግንባታው ተከናውኖ በመደበኛነት 
የሚማሩበትን ሁኔታ ለማመቻቸት የክልሉ ትምህርት ቢሮ 
በትኩረት እየሰራ ይገኛል ብለዋል።

በክልሉ በተከሰተው ጦርነት ምክንያት በርካታ 
ትምህርት ቤቶች ጉዳት እንደደረሰባቸው ያስታወሱት 
ኃላፊው፤ በአንዳድ አካባቢዎች ትምህርት ቤቶች ሙሉ 
በሙሉ የወደሙ ከመሆናቸው ጋር ተያይዞ ትምህርት 
እንዳይቋረጥ ለማድረግ በዛፍ ስርና በሸድ ውስጥ የመማር 
ማስተማር ሂደቱን የማስቀጠል ስራ እየተሰራ ነው።

ተማሪዎች አስፈላጊው የትምህርት ግብአት 
ተሟልቶላቸው በመደበኛ የመማሪያ ክፍል የመማር 
ማስተማሩን ሂደት ለማስቀጠል እንዲሁም ችግሩን 
በዘላቂነት ለመፍታት ከመንግስት ጀምሮ ሁሉም ባለድርሻ 
አካላት እገዛ ማድረግ እንዳለባቸው አሳስበዋል።  

በክልሉ ስምንት ሺህ 
ተማሪዎች ወደ ትምህርት 
ገበታቸው ሊመለሱ ነው

በሚደረግበት ወቅት ደንቦች ባለመኖራቸው እንደ 
ባለሙያ ከመግባባት ዉጪ ተጨባጭ የሆነ ማጣቀሻ 
የለም።

ደንቦችና መመሪያዎች ባለመዘጋጀታቸው 
ለባለስልጣን መስሪያ ቤቱ አሰራር ሂደት ተግዳሮት 

እንደሚሆንም አንስተው፤ይህም የሚና መደራረብና እና 
ሽሚያ እንዲፈጠር  እንዲታዩ አድርጓል ሲሉ ተናግረዋል።

የህግ ክፍተት  በመኖሩ የጨረር አመንጪ መሳሪያ 
ቁሳቁሶችን በወቅቱ ከመጠገን፤የጥገና ስራው ማሟላት 
ያለባቸውን መስፈርቶችን መሰረት ያደረገ፣ ቁሳቁሶችን 

ከማስወገድ እና ከቦታ ቦታ ከማንቀሳቀስ አኳያ ዝርዝር 
ጉዳዮችን ለማስቀመጥ  መስሪያ ቤቱ እንደተቸገረ ይታያል 
ሲሉ ተናግረዋል።

ባለስልጣን መስሪያ ቤቱ  በአገሪቱ በመንገድ ግንባታ 
ወቅት የሚያገለግሉ  ጨረር አመንጪ ቁሳቁሶችንም 
የመቆጣጠር ኃላፊነት እንዳለበት የጠቀሱት ሰብሳቢው 
፤የሚሰሩ ስራዎች የአገር ጸጥታና ደህንነት ጉዳይ 
መሆናቸውን በማሰብ፤ በህግ የተደገፉ መሆን አለባቸው 
ሲሉ አስረድተዋል።

አቶ ክርስቲያን በሰጡት አቅጣጫ ባለስልጣን 
መስሪያ ቤቱ የደንቡ  ትግበራ ስራው ጥሩ ደረጃ ላይ  
ስላለ፤ ደንቦችንና መመሪያዎችን ለማጠናቀቅ እየሰራ 
ያለውን ተግባር አጠናክሮ በሁለት ወራት ውስጥ ደንቡን 
አጸድቆ ተግባራዊ ማድረግ አለበት ብለዋል። 

መስሪያ ቤቱ  በጨረር አምጪ ቁሶች ላይ 
የሚያደርገው ፍተሻ በህዝብ ጤና ላይ ትልቅ አስተዋፅኦ 
ስላለው፤ የሚደረገው ፍተሻ ተጠናክሮ መቀጠል አለበት 
ብለዋል።

በተጨማሪም  መስሪያ ቤቱ ከባለድርሻ አካላት ጋር 
ያለውን የመግባቢያ ስምምነት በአስገዳጅነት መልኩ 
ዳግም ከልሶ በሁለት ወራት ውስጥ ሪፖርት እንዲያቀርብ 
ሲሉ ተናግረዋል።

በኢትዮጵያ ቴክኖሎጂ ባለስልጣን መስሪያ ቤት 
ዋና ዳይሬክተር አቶ ሰለሞን ጌታቸው በበኩላቸው፤ 
ያሉትን ክፍተቶች በስራዎቻችን እና በእቅዶቻችን አካተን 
እየሰራን ነው። በቀጣይም እነዚህን ክፍተቶች ለመቅረፍ 
እንሰራለን ብለዋል።



አዲስ ዘመን    ሐሙስ መጋቢት 28 ቀን 2015 ዓ.ም

ዜና

ገጽ 4

ከ1ኛው ገፅ የዞረ

ከ1ኛው ገፅ የዞረ

በዘርፉ ያለውን ሕገወጥነት ለመከላከል ጠንካራ አሠራር ...

ማስታወቂያ
የሂሳብ እና ኦዲት አገልግሎቶች የሙያ ፍቃድ የመስጠት እና እድሳት አገልግሎት ለክልል ዋና ኦዲተር መስሪያ ቤቶች ውክልና 
ተሰጥቶ ሲሠራበት ቢቆይም ከየካቲት 16 ቀን 2014 ዓ.ም ጀምሮ መነሳቱ ይታወሳል።

ይሁንና ቀድሞ በክልል ዋና ኦዲተር መስሪያ ቤቶች በኩል የሂሳብ እና ኦዲት ሙያ ፍቃድ ወስዳችሁ አገልግሎት በመስጠት ላይ 
ያላችሁ ሙያተኞች ከታች የተዘረዘሩትን መረጃዎች፡-

1. የ2014/2015 ዓ.ም የታደሰ ሙያ ፍቃድ ቅጂ/ኮፒ፣

2. የትምህርት ማስረጃ ቅጂ፣

3. የስራ ልምድ ቅጂ፣

4. የንግድ ምዝገባ እና የታደሰ ንግድ ፍቃድ ቅጂ፣

5. የታደሰ የነዋሪነት መታወቂያ ወይም ፓስፖርት ወይም መንጃ ፍቃድ ፣ እንዲሁም

6. በሽርክና የተቋቋመ ሙያ ማህበር ከሆነ የመመስረቻ ጽሁፍ እና መተዳደሪያ ደንብ

በመያዝ በኢትዮጵያ በማንኛውም ሥፍራ መስራት የምትችሉበት የሙያ ፍቃድ ለማግኘት ይህ ማስታወቂያ ከወጣበት ቀን 
ጀምሮ እስከ ሚያዝያ 30/2015 ዓ.ም. ድረስ በግል ወይም በማህበራችሁ አማካኝነት በቦርዱ በአካል እየቀረባችሁ መመዝገብ 
የምትችሉ መሆኑን እናስታውቃለን።

ለበለጠ መረጃ ስ.ቁ 0911 36 0902 

የኢትዮጵያ ሂሳብ አያያዝና ኦዲት ቦርድ

በማዕድን ዘርፍ በሚታዩ ወቅታዊ ጉዳዮች ላይ ውይይት 
አካሂዷል።

የቋሚ ኮሚቴው ሰብሳቢ አማረች ባካሎ (ዶክተር) 
እንደገለፁት፤ የማዕድን ዘርፍ መንግስት ለአገር ኢኮኖሚ 
መሠረታዊ ለውጥ ያመጣሉ በሚል  ትኩረት ከሰጣቸው 
አምስት ዘርፎች ውስጥ አንዱ ነው። 

በመሆኑም አገራዊ የማዕድን ምርት በግልፅ አሠራር 
ካልተመራ አሁን የሚታየውን የሕገወጥነት ችግር 
ለመከላከል ያዳግታል ብለዋል።

 የማዕድን ዘርፉን በመጠቀም በአገራችን የሚገኘውን 
ከፍተኛ ሥራ አጥነት ማስቀረት ይገባል ያሉት ሰብሳቢዋ፤ 
በማዕድን ዘርፉ ትላልቅ ባለሀብቶችን በመሳብ ቁጥጥሩን 
የሚያጠናክር የተደራጀ ዳታ ቤዝ መገንባት እንደሚገባም 
አመላክተዋል።

በዘርፉ የሚስተዋለውን ሕገ-ወጥነትና ብልሹ 
አሰራሮች ለመከላከል ከፌዴራል እስከ ክልል በየደረጃው 

ያሉ አመራሮች ጋር በመቀናጀት ግልጽ የሆነ አሰራር 
ሊዘረጋ እንደሚገባ አሳስበዋል። 

በየደረጃው ያለው አመራር ኃላፊነትና ተጠያቂነት 
በግልጽ አስቀምጦ ለመስራት የአዋጁና ፖሊሲው 
ዝግጅት ቶሎ ተጠናቆ ወደ ስራ መግባት እንደሚገባ 
ገልጸዋል። 

የማዕድን ሚኒስትር ኢንጂነር ሀብታሙ ተገኝ 
በበኩላቸው፤ በኦሮሚያ፣ በቤንሻንጉል ጉሙዝ፣ 
በጋምቤላ እና በደቡብ ምዕራብ ኢትዮጵያ በተለይ 
በወርቅ ላይ ያለውን ሕገወጥ ምርትና ግብይት ለመከላከል 
ለክልሎች ድጋፍ እየተደረገ መሆኑም ጠቁመዋል። 

በማዕድን ዘርፉ የሚታዩ ሌብነትና ሕገወጥነትን 
ለመከላከል ከየክልሎቹ ጋር ውይይት ከማድረግ ጀምሮ 
ተግባራዊ እርምጃዎች እየተወሰዱ መሆኑን ገልጸዋል።

በኢትዮጵያ ወርቅ፣ ታንታለም፣ ሚቴን፣ 
ፔትሮሊየም እና ሌሎች ከፍተኛ የማዕድን ክምችት 

እንደሚገኙ አስታውሰው፤ ነገር ግን የአገሪቷ የማዕድን 
ሀብት በተገቢው መረጃ ቋት ያልተደራጁ መሆናቸውን 
ተናግረዋል። 

ካለፉት አምስት ዓመታት ወዲህ የማዕድን ዘርፉ 
አንዱ የኢኮኖሚ ምሰሶ በመሆኑ ትኩረት ተሰጥቶታል። 
ባለፉት ጊዜያት በነበሩ ግጭት እና ጦርነቶች የተጎዳውን 
ኢኮኖሚ ለማሳደግ የማዕድን ዘርፉን በአግባቡ መጠቀም 
አለብን ብለዋል። 

በባህላዊ መንገድ የሚመረተውን በዘመናዊ 
ፋብሪካዎች ለማምረት እየተሰራ ይገኛል ያሉት 
ሚኒስትሩ፤ በሚቀጥሉት ሁለት ዓመታት በአገር አቀፍ 
ደረጃ ያለውን የወርቅ ምርት በአምስት እጥፍ ለማሳደግ 
የሚያስችል ስራ እየተከናወነ መሆኑን አስታውቀዋል። 

የሲሚንቶ ምርት በተመለከተም 14 ሚሊዮን ቶን 
የማምረት አቅም ቢኖርም ስድስት ሚሊዮን ቶን ብቻ 
እየተመረተ መሆኑን አስታውሰው፤ በቀጣይ በሲሚንቶ 

በኩል ያለውን አቅም በአግባቡ ለመጠቀም የሚያስችል 
ድጋፍ እየተሰጠ መሆኑን ገልጸዋል። 

በተለይ ምርት ያቆሙ የሲሚንቶ ፋብሪካዎችን 
ስራ ከማስጀመር ጎን ለጎን ከአንድ ዓመት በኋላ ምርት 
የሚጀምር ግዙፍ ሲሚንቶ ፋብሪካ እየተቋቋመ ነው 
ብለዋል።

በሌሎች ማዕድናት ሃብቶች በኢትዮጵያ 
በፖታሺየም ብቻ 351 ቢሊዮን ሜትሪክ ኪዩብ ሀብት 
መኖሩን ገልፀው፤ የማዕድን ፕሮጀክቶችን አቅም በሚገባ 
መገንባት እንደሚገባም ጠቁመዋል፤ በኢትዮጵያ 
በዓመት ለማዳበሪያ ግዢ የሚወጣውን አንድ ነጥብ 
ሁለት ቢሊዮን ዶላር ለማስቀረት እየተሰራ መሆኑንም  
አመላክተዋል።

በተቋማት አቅም ግንባታ የኢትዮጵያ ጂኦሎጂካል 
ሳይንስ ላቦራቶሪ ግንባታ ላይ በትኩረት እየተሰራ 
መሆኑንም ገልጸዋል።

እንዲያጎለብቱ ተደርጓል።
የሴቶች የመረጃ ልውውጥ እንዲጎለብትና 

በኢኮኖሚያዊ፣ ማህበራዊና ፖለቲካዊ ጉዳዮች ላይ 
ተጠቃሚነታቸውን ከማሳደግ አኳያ የተከናወኑ ሰፊ 
ስራዎች ተጠናክረው ይቀጥላሉ ብለዋል።

እንደ ወይዘሮ ዘሃራ ገለጻ፤ ሴቶች ከማህበራት 
በተጨማሪ በግለሰብ ደረጃም ቢሆን አቅማቸውን 
አጠናክረው በሌማት ትሩፋት ዘርፎች እንዲሰማሩ 
ተደርጓል። በዚህም ኢኮኖሚያዊ ተጠቃሚነታቸውን 
በማሳደግ ረገድ አመርቂ ውጤት ተገኝቷል። 

በአንጻሩ የሴቶች የስራ እድል ፈጠራ በታሰበው 
ልክ አለመሰራቱና የሴቶች ሊግ አደረጃጀት የስራ 
ፈጠራ አጀንዳውን በእራሱ ቀርጾ ከመስራት አኳያ 
ያለው ድክመት መሻሻል አለበት ሲሉ መልዕክት 
አስተላልፈዋል። 

የአረንጓዴ አሻራ፣ የአረጋውያን ቤት ዕድሳት፣  
የደም ልገሳ እንዲሁም ሴቶችን ለአመራርነት 
ለማብቃት የሚረዱ ስራዎች በዘጠኝ ወራት ውስጥ 
መከናወናቸውን ጠቁመዋል።

በተጨማሪም የትምህርት ቁሳቁስ ድጋፍ 

በማድረግ ከአንድ ቢሊን ብር በላይ ወጪ በማድረግ 
ከሁለት ሚሊዮን በላይ ተማሪዎች ድጋፍ መደረጉን 
ገልጸዋል።  

ሴቶችን በማህበራዊ፣ በኢኮኖሚያዊ እንዲሁም 
በፖለቲካዊ መንገዶች ተጠቃሚ ለማድረግ የሚከናወኑ 
ተግባራትን ማጠናከር ይገባል ያሉት ወይዘሮ ዘሃራ፤ 
በሊጉ የታችኛው የመንግስት መዋቅሮች ላይ የሚታዩ 
ክፍተቶችን በማረም ለተሻለ ለውጥ መስራት 
እንደሚገባ አመላክተዋል። 

በሌላ በኩል ሴቶች ላይ የሚደርሱ የኃይል 

ጥቃትና ጎጂ ልማዳዊ ድርጊቶች ከመቀነስ አኳያ 
የተሻለ አደረጃጀት በመፍጠር በትኩረት እየተሰራ 
ይገኛል ሲሉ ወይዘሮ ዘሃራ ተናግረዋል።

መንግስትና ማህበረሰቡ ህግን በማስከበር 
በሴቶች ላይ የሚስተዋለው ጥቃት በዘላቂነት 
እንዲቆምና የሴቶችን የስራ ጫና የሚቀንሱ ቴክኖሎጂ 
ነክ መሳሪያዎች ከቀረጥ ነጻ የሚገቡበትን መንገድ 
እንዲያመቻቹ በመድረኩ ተጠይቋል።

በመድረኩ የብልፅግና ፓርቲ ሴቶች ሊግ ስራ 
አስፈፃሚ እና ማእከላዊ ኮሚቴ አባላት ተገኝተዋል።

«ሴቶች ተደራጅተው እንዲሰሩ መደረጉ የአመራርነት ብቃታቸው ...

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

በሰሜኑ የአገሪቱ ክፍል ለሁለት ዓመታት  የተካሄደው  ጦርነት  በደቡብ አፍሪካ ፕሪቶሪያ  በተደረሰው 
የሰላም ስምምነት  መሰረት    መቋጫ  አግኝቷል፤  ይህንንም  ተከትሎ  አገርና ህዝብ  የሰላም አየር  
መተንፈስ ከጀመሩ   ወራት ተቆጥረዋል። በጦርነቱ   የተጎዱ  አካባቢዎችን መልሶ ለመገንባት  በመንግስት 
በኩል  እየተደረጉ ያሉ  ርብርርቦችም     ሰላሙ  የበለጠ አቅም እንዲያገኝ የተሻለ እድል እየፈጠሩ  ነው።

”የራሳችንን  ችግር በራሳችን የመፍታት አቅም አለን ” በሚል   መርሕ   የተጀመረውና  አሁን ላይ 
ውጤታማ እየሆነ ያለው የሰላም ስምምነቱ፤ በብዙ መልኩ  በችግሮቻችን ዙሪያ  በሰከነ መንፈስ ቁጭ 
ብለን መነጋጋርና መወያየት ከቻልን  መፍትሄዎቻቸው   በእጃችን    እንዳሉ   በተጨባጭ ያመላከተ፤ 
ዓለም አቀፉ ህብረተሰብም ይህንኑ እውነታ እንዲረዳ  ያስቻለ   ነው።

ስምምነቱን ተግባራዊ  በማድረግ  ሂደትም    በመንግስትም ሆነ   በሕወሓት በኩል የሚታየው   
ቁርጠኝነት፤  ሰላም የቱን ያህል   የአገርና ሀዝብ  ዋነኛ   አጀንዳ እንደሆነ፤  ከዛም ባለፈ የህዝቦቻችን/
የአገራችን  ቀጣይ እጣ ፈንታ  በሰላምና በሰላም ላይ የተመሰረተ  መሆኑን    በተግባር   ያሳየ    ነው፡፡ 
በመሆኑም ለዚህ አይነቱ ሰናይ ተግባር በሁለንተናዊ መልኩ እውቅና ሊሰጠው የሚገባ ነው። 

አሁን ላይ በትግራይ ክልል  የሽግግር  ጊዜያዊ አስተዳደር  ተመስርቷል፤  መንግስቱን የሚመራ 
ፕሬዚዳንትም  ተሰይሟል፡፡ ጊዚያዊ አስተዳደሩም ከሰላምና ልማት ጋር የተያያዙ ሥራዎችን ለማከናወን 
የሚያስችሉ  ውይይቶችንና  ምክክሮችን እያካሄደ  ይገኛል፡፡ 

የክልሉን ሕዝብ የሰላም፤ የልማትና ሌሎች  ጥያቄዎች   በመመለስ፤  በክልሉ ያለውን ሰላም  በተሻለ 
መሰረት ላይ  ለማጽናት፤ የመንግስትና የህዝብ አገልግሎቶችን  ለማስጀመር፤ የክልሉ ህዝብ  ሙሉ በሙሉ  
ትኩረቱን ወደ ልማት እንዲመልስ  ሊያደርጋቸው  የሚችሉ ጥረቶች  ውጤታማ እንዲሆኑ   የሁሉም 
ድጋፍ ወሳኝ  ነው። 

በተለይም በፕሪቶሪያው ስምምነት መሰረት  ዲሞክራሲያዊም በሆነ  መልኩ  የትግራይ የፖለቲካ 
ኃይሎች  ርእሰ መስተዳድር አድርገው እንዲሰየሙ  የመረጧቸው  እና በፌደራል መንግስቱ   እውቅና  
የተሰጣቸው  ርስሰ መስተዳድር   ጌታቸው ረዳ  ቀጣይ ስራቸው  ስኬታማ እንዲሆን   በክልሉ የሚንቀሳቀሱ  
ኃይሎች  አቅም ሊሆኗቸው ያስፈልጋል። 

የትግራይ ህዝብ  በጦርነቱ ምክንያት  ካለበት  አሁነኛ  ማህበራዊ  እና ኢኮኖሚያዊ ችግሮች  ፈጥኖ 
እንዲያገግም፤ ከመቼውም ጊዜ ይልቅ በክልሉ የሚገኙ   የፖለቲካ  ኃይሎች  ልዩነታቸውን   ወደኋላ  
በመተው  ተባብረው  መንቀሳቀስ ይጠበቅባቸዋል። ለዚህ የሚሆን ግልጽነት መፍጠርንም ትልቁ የሽግግር 
ወቅቱ  የፖለቲካ  እሴት አድርገው  ሊንቀሳቀሱ  ይገባል።

ይህን ማድረግ በቀጣይ በክልሉ  አዲስ የፖለቲካ ባህል   እንዲያብብ፤  ህዝቡም የዚህ ባህል ተጠቃሚ 
እንዲሆን እድል የሚፈጥር፤ ከዚህም በላይ   በክልሉ ያለውን  አሁነኛ  ሰላም  በተሻለ  መልኩ  በማጽናት 
ወደ ልማት የሚደረገው  ጉዞ   ስኬታማ   የሚያደርግ እንደሚሆንም ይታመናል። ይህን ማድረግ ደግሞ 
ለትግራይ  ህዝብ አሳቢና ተቆርቋሪ ነኝ ከሚል የትኛውም የፖለቲካ ቡድን የሚጠበቅ  ትንሹ  ኃላፊነት 
ነው። 

የትግራይ ሕዝብ  ከጦርነቱ ጋር በተያያዘ ከከፈለውና  እየከፈለ ካለው ዋጋ አንጻር፤ አሁን  ላይ  
ከሁሉም በፊት  ዛሬ ላይ   እፎይ  ያስባለውን ሰላም የሚያጸናለት እና የሚያስቀጥልለት ተጨባጭ 
የፖለቲካ ቁርጠኛነት ነው። ይህንን ደግሞ  ከፕሪቶሪያው  ስምምነት ማግስት ጀምሮ ባገኘው አጋጣሚ 
ሁሉ እየገለጸው  ያለው  እውነታ ነው።

ይህ የህዝቡ የሰላም  መሻት  ቀደም ሲል ከፌደራል መንግስት ጋር  ተፈጥሮ  ከነበረው  ግጭት ጋር 
በተያያዘ ብቻ ሳይሆን፤ በትግራይ  ፖለቲከኞች  መካከል   ሊፈጠሩ  የሚችሉ   አለመግባባቶች፤ ወደ 
ግጭት  እንዳይለወጡ፤ ግልጽ  በሆነ ውይይትና ድርድር  ብቻ   መፍትሄ እንዲያገኙ   ከመፈለግ   ጋር  
የተያያዘ  ጭምር   ነው።

የሽግግር አስተዳደሩ ርዕሰ መስተዳድር ጌታቸው ረዳ ወደ ስልጣን  መምጣትም ይህንኑ የሕዝቡን 
ፍላጎት በተደራጀ  መንግስታዊ መዋቅር  ፈጥኖ   እውን  ለማድረግ   የሚያግዝ፤  በቀጣይ  በክልሉ  አዲስ 
የፖለቲካ ስርአት  በመፍጠር   ሕዝቡን ሁለንተናዊ በሆነ መልኩ ለመካስ የሚያስችል በመሆኑ፤ ሁሉም 
የፖለቲካ ኃይሎች በአዎንታዊ መልኩ ሊመለከቱትና ለውጤታማነቱ ባላቸው አቅም ሁሉ ሊተባበሩ 
ይገባል።

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ማከፋፈያ :- ስልክ ቁጥር - 011-157-02-70

ሜሎዲ ከኳስ ሜዳ

ባለፉት ሶስት ዓመታት  በአገሪቱ ሰሜናዊ  ክፍል 
የተከሰተው ጦርነት ለበርካቶች ሞትና፤ የአካል  
ጉዳተኝነት፤ ለሚሊዮኖች  ስደት  ምክንያት ሆኗል፤ 
በአገሪቱ ኢኮኖሚ እና ፖለቲካ  ላይም  ያስከተለውም 
ተጽእኖ  ከፍ ያለ ነው፡፡  

እኛ ኢትዮጵያውያን  እንደ አገር ለዘመናት 
በበርካታ ጦርነቶች ውስጥ እንደማለፋችን   
የጦርነትን   ጉዳት ከማንም በላይ   ጠንቅቀን 
የምናውቅ ህዝቦች  ነን፡፡ ከጦርነት  ጋር በተያያዘም  
ስንከፍል የኖርነውም ዋጋ ለግምት የሚከብድ  
ነው፤ አሁን ላለንበት  ኋላቀርነት  ዋነኛ  ምክንያት 
ስለመሆኑም  ታሪካችን በተጨባጭ  የሚናገረው 
እውነታ ነው።

በሰሜኑ  የተከሰተው ጦርነት ቀድሞውኑም 
አገሪቱ ከነበረችበት ውስብስብ ማህበራዊ፣ 
ፖለቲካዊና ኢኮኖሚያዊ ችግሮች ጋር ተዳምሮ  
በህዝባችን  የእለት ተእለት ሕይወት ላይ ያስከተለው  
ተጽእኖ  ከፍያለና  እስካሁንም  በተጨባጭ የሚታይ 
ነው፡፡    

 ጦርነቱ   በአገር ውስጥ ካስከተለው ውድመትና 
ጥፋት  በተጨማሪ፣  በአገሪቱ  መልካም ገፅታ  
ላይ አሉታዊ  ተፅእኖ  ፈጥሯል፤ ዜጎችን  አንገት  
ከማስደፋት በተጨማሪ፤   ጦርነቱ በተካሄደባቸው 
አካባቢዎች በሚኖረው  ህዝብ ስነልቦና ላይም  ጥላት 
ያለፈው ጠባሳም በቀላሉ  የሚሰላ አይደለም፡፡ 

ችግሮችን ቁጭ ብሎ በሰከነ መንፈስ   በመነጋጋር 
ለመፍታት ባለመቻሉ፤  በተከሰተው  ግጭት እንደ 
አገር   ያልተገባ ብዙ ዋጋ ለመክፈል ተገደናል፡፡ 
በተለይም ለራሱ ቀርቶ  ለግጭቱ  አካባቢ  ለነዋሪ 
የነበረው ሰላማዊ ህዝባችን የችግሩ ዋነኛ  ገፈት 
ቀማሽ  የመሆኑ  እውነታ  ሁኔታውን  አስከፊ 
አድርጎታል።

በርግጥ በ21ኛ ክፍለ ዘመን ላይ ሆነን 
ባልተስማማንባቸው ጉዳዮች ሁሉ የጦር መሳሪያ 
ማንሳታችን  ከማንም በላይ የጎዳው እኛኑ ነው፡፡   
በተለይም የአገሪቱ ህዝብ ግጭቶችን የሚፈታበት 
የራሱ የሆነ ጥንታዊ ባህላዊ ስርዓት ያለው ሆኖ ሳለ 
በማያግባቡ ነገሮች ይህንን የኖረ እሴት መጠቀም 
ያለመቻሉ ብዙ ዋጋ አስከፍሎናል፡፡ 

እርግጥ ነው፤ የኢትዮጵያ መንግሥት ከጅምሩ 
ጀምሮ ችግሮች በሰላማዊ ውይይትና ድርድር 
መፍትሄ እንዲያገኝ  ሲወተውት ቆይቷል። 
መንግሥት ሳይወድ ከገባበትን ከዚህ  ጦርነት 
ለመውጣትም ብዙ ዋጋ መክፈሉ እሙን ነው፡፡ 

አሁን  ከሁለት ዓመት የእርስበርስ ግጭት በኋላ 
የመንግሥት ሰላማዊ ውጥን በደቡብ በአፍሪካ 
ፕሪቶሪያ  በሰላም ስምምነት እልባት አግኝቶ፤   
የሰላም አየር መንፈስ ከጀመረ ጥቂት ወራቶች 
ተቆጥረዋል፡፡ በዚህም አገራዊ እፎይታ ሰፍኗል፤ 
ሕይወትም ወደቀደመው  ስፍራው  በመመለስ ላይ 
ነው።

ከስምምነቱ ጋር የተያያዙ የውሳኔ ሀሳቦችን  
ተግባራዊ በማድረግ በኩልም ሁኔታዎች  
በተጠበቀው መልኩ ሙሉ በሙሉ ተግባራዊ  
ይሆኑም፤ አፈጻጸማቸው  ግን  ከችግሩ ውስብስብነት 
አኳያ  ተስፋ ሰጭ ነው። 

መንግሥትና ሕወሓት ለሰላም ደጆቻቸውን 
ክፍት ማድረጋቸው እንደትልቅ እምርታ የሚታይ 
ነው፡፡ በጠረጴዛ ዙሪያ ተቀራርበው በመነጋገር፤  
የህዝቡን ህይወት ለመታደግ እያደረጉት ያለው 
እንቅስቃሴም አበረታች ነው፡፡ 

ከዚህም  ባለፈ     በፕሪቶሪያ  ስምምነት  
መሰረት  የትግራይ ክልል ጊዜያዊ የሽግግር 
መንግሥት ተቋቁሟል፤  የሚመራውም   ርእሰ 
መስተዳድር  ይፋ ተደርጓል። ይህ  ሂደት   ለቀጣይ 
የስምምነቱ  አፈጻጻም ትልቅ አቅም የሚፈጥር 
እንደሚሆን ይታመናል፡፡   የክልሉን አሁንም  

ካሉበት ችግሮች  ለመታደግ ጥርጊያ መንገድ ያበጃል 
ተብሎ ይታሰባል፡፡

በክልሉ  ጦርነቱ የወለዳቸው በርካታ ችግሮች  
አሉ፤ እነዚህ ችግሮች   በክልሉ መንግሥት ቀርቶ  
በፌደራል መንግሥቱን ድጋፍ  በቀላሉ ሊፈቱ   
የሚችሉ  አይደሉም። በክልሉ በሚገኙ የመሰረተ 
ልማቶች ላይ  ከፍተኛ ውድመት ድርሷል። ሌላው 
ይቅርና የጤና መሰረተ ልማቶቹና አገልግሎቶችም 
በጦርነቱ ሳቢያ በመውደማቸው ህክምና ሳያገኝ 
ለተጨማሪ የጤና እክል የተዳረጉ ዜጎች  ቁጥር ቀላል  
አይደለም፡፡ 

ትናንት ብዙዎችን ቀጥሮ ያስተዳድር የነበረው 
ባለሃብት፤ ከተሜውን ሳይቀር ሲመግብ የኖረው 
አርሶአደር፤ አገሪቱ ብዙ ከፍላ ያስተማረችው 
ምሁርና ባለሙያ ጭምር  የሰው እጅ ጠባቂ 
ሊሆን ተገድዷል፡፡  ታዲያ እነዚህ ውስብስብ 
ችግሮች በመንግሥትና በአዲሱ አስተዳደር ጫንቃ 
ላይ የወደቁ  ቢሆንም  የህዝቡ፤ የፖለቲከኞችና 
የአጋሮችን ድጋፍ የሚሹ ናቸው፡፡

 በተለይም ደግሞ በተቃዋሚ ጎራ የተሰለፉና 
በክልሉም ሆነ በፌዴራል ደረጃ የሚንቀሳቀሱ 
የፖለቲካ ድርጅቶች በክልሉ ስለሰላም  የሚከናወኑ 
ተግባራትን /የሽግግር መንግሥት  ምስረታን  
ጨምሮ ሌሎችንም/ከመንቀፍ ይልቅ የበኩላቸውን 
ድጋፍ ሊያደርጉ ይገባል።  

በእርግጥም እነዚህ ድርጅቶች የሚሰሩት 
ለህዝብና ስለህዝብ ከሆነ በመጀመሪያ ደረጃ የሰላም 
ስምምነቱ መርሆዎች ያለመሪ/ያለ አስፈጻሚ/
መሬት ሊወርዱ እንደማይችሉ ይጠፋቸዋል ብዬ 
አላምንም፡፡ ከሁሉ በላይ ደግሞ የጦርነቱ ሰለባ 
የነበሩ የክልሉም ሆነ የአጎራባች ክልሎች ህዝቦችን 
ዘላቂ ሰላምና ልማት  የሚሹ  ናቸው።

 ይህንን እውን ለማድረግ ጊዜያዊ አስተዳደሩ 
ክልላዊና  አገራዊ ኃላፊነቱን እንዲወጣ አቅም መሆን 
ይጠበቅባቸዋል፡፡  ከሁሉ በላይ  ዛሬ ላይ በችግር  
ውስጥ  ያለውን ህዝብ ህይወት መታደግ  ቀዳሚ 
ተግባር ሊሆን ይገባል  ብዬ አምናለሁ፡፡

በብዙ  ጥረት የመጣው ሰላም እና መረጋጋት 
ዘላቂነት የሚኖረው የህዝቡ ተሳትፎ ሲታከልበትና 
ፍላጎቱም ሲሟላለት ነው። በተለይ  ደግሞ ህዝቡ 
እየጠየቀ ያለውን እንደማንኛውም ዜጋ መሰረታዊ 
ፍላጎቶቹን ለማሟላት የሚመሰረተው ጊዜያዊ  
የአስተዳደር  ኃላፊነቱ  ትልቅ ነው። ለዚህ እራሱን 
በሁለንተናዊ መንገድ ማዘጋጀት ይጠበቅበታል።

ለአገሪቱና ለህዝቦቿዋ  እናስባለን የሚሉ 
ፖለቲከኞች እና የፖለቲካ ድርጅቶች አሁን የተገኘው 
ሰላም ዘላቂነት እንዲኖረው አበክረው መስራት 
ይጠበቅባቸዋል። ከዚህ ውጪ  በብሔር፣ በቋንቋ፣ 
በሃይማኖትና በመሳሰሉት ያልተገቡ አጀንዳዎች 
ህዝቡን  ከመከፋፈል  ወጥተው፤  ለአገር አንድነትና 
ሰላም ማሰብ ይገባቸዋል።

አገራችን   የበርካታ ብሔር፣ ብሔረሰቦችና 
ሕዝቦች፤   ቋንቋ   እና   ሃይማኖት እንዲሁም  
አመለካከቶች ያሉባት ነች፡፡ እነዚህን ልዩነቶች   
እንደመልካም እሴትና ውበት በመያዝ ለአገር ጥቅም 
ማዋል ያስፈልጋል፡፡ በተለይም ፅንፍ የወጡ ናቸው 
የሚባሉ አመለካከቶችን አንድ ማድረግ ባይቻልም 
እንኳን በማቀራረብ ሊመጣ ከሚችለው የከፋ ጉዳት 
አገርና ህዝብን መታደግ ይገባል፡፡  

በተለይም አሁንም  ላይ በአገሪቱ ነፍጥ 
አንግበው በመንቀሳቀስ ላይ ያሉ ኃይሎች ከሰሜኑ  
ጦርነት መማርና  ለውይይት እድል መስጠት፤ 
ጦርነት የሚፈታልን ችግር  አለመኖሩን  ካለፈው 
ትምህርት መውሰድ ይገባል፡፡ በጦርነቱ የወደሙ 
መሰረተ ልማቶችን መልሶ ለመገንባት፤  ከቤት 
ንብረታቸው  ለተፈናቀሉ   ዜጎች ድጋፍ በማድረግ  
የተጀመረውን  አገራዊ ሰላም በማጽናት  ወደ ልማት 
በሙሉ   አቅማችን   የምንመልስበትን  አስቻይ 
ሁኔታ መፍጠር  ይጠበቅብናል።    

የትግራይን  ህዝብ  ፍላጎት በተደራጀ  መንግስታዊ መዋቅር  
ፈጥኖ   እውን  ለማድረግ ተባብሮ መስራት ያስፈልጋል ለክልሉ ዘላቂ ሰላምና ልማት አጋዥ 

ኃይል መሆን ይገባል

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

የአባይ ግድብ/የኢትዮጵያ ታላቁ የሕዳሴ ግድብ/
ገጥሞት ከነበር የኮንትራት አመራርና አስተዳደር 
ችግር፣ የማስፈጸምና የመፈጸም ውስንነት፣ 
ከውስብስብ ሙስና፣ ብልሹ አሰራርና ዝርክርክነት 
ተላቆ ከለየለት ክሽፈት ድኖ ነፍስ የዘራው በለውጡ 
ማግስት በተሰጠው በሳል አመራር ስለሆነ የለውጡ 
ትሩፋትና ደማቅ አሻራ ያረፈበት ሜጋ ፕሮጀክት 
ነው ማለት ይቻላል። ታላቁ የኢትዮጵያ ሕዳሴ 
ግድብ”እንደ ስሙ አንድምታው ከኢኮኖሚያዊ 
አውታርነት አድማስ ባሻገር ነው። 

ሰሞኑን በተለይ ከኢትዮጵያ ፕሬስ ኤጀንሲ 
ጋር ቃለ ምልልስ ያደረጉ  የታላቁ የኢትዮጵያ ህዳሴ 
ግድብ ሕዝባዊ ተሳትፎ ማስተባበሪያ ጽህፈት ቤት 
ዋና ዳይሬክተር ዶክተር አረጋዊ በርሄም ያረጋገጡት 
ይሄን ሀቅ ነው። የኢትዮጵያን የሕዳሴ ጉዞ ችቦ 
የለኮሰም ነው ይቻላል። ከአንድ ዓመት በኋላ ሙሉ 
በሙሉ ሲጠናቀቅ የብርሀን ጭላንጭል ለናፈቃቸው 
ከ50 ሚሊየን በላይ ወገኖች ጸዳል ሊሆን አሽቷል። 
በተደጋጋሚ በሚከሰት የኃይል መቆራረጥና እጥረት 
አሳሩን እየበላ ለሚገኘው ኢንዱስትሪም ሆነ ሌላ 
የኢኮኖሚ ዘርፍ የምስራች ይዟል።

 የኤሌክትሪክ ኃይል በመሸጥ በዓመት ከ1 ቢሊየን 
ዶላር በላይ የውጭ ምንዛሬ ለማስገኘትም አልሟል። 
ከሁሉም በላይ ኢትዮጵያ በቀጣናው ከፍ ሲልም 
በአፍሪካም ሆነ በዓለም የሚኖራትን ጂኦፖለቲካዊ 
ተጽዕኖ ከፍ ያደርጋል። ይህ አንድላይ ሲደማመር 
ለኢትዮጵያ ሕዳሴ መበሰር ነጮች እንደሚሉት 
የመስፈንጠሪያ ሰሌዳ/spring- board/ይሆናል። 
ገጥሞት ከነበረው የለየለት ክሽፈት በለውጡ አመራር 
ቆራጥ ውሳኔ ድኖ ለዚህ መብቃቱ ታላቅ ገድል ነው።

የኢትዮጵያ ሕዳሴ ወሳኝ መታጠፊያ /criti-
cal juncture/የሆነው ይህ ግዙፍ ሕልምና ራእይ 
እውን ሆኖ ከአንድም በሁለት ተርባይን 550 ሜጋ 
ዋት የኤሌክትሪክ ኃይል ለማመንጨት የበቃው 
በመላው ኢትዮጵያዊ ርብርብ ነው። ከሊስትሮ እስከ 
እንጨት ለቃሚ፤ ከሕጻናት እስከ አረጋውያን፤ ካጣ 
ከነጣ ድሀ እስከ ባለጠጋና ባለሀብት፤ ከአገሬው 
እስከ ዲያስፖራው፣ ወዘተረፈ ጠጠር ያልጣለ 
የለም። ከእለት ጉርሱ ቀንሶ፣ ከልጆቹ ጉሮሮ ቀምቶ 
የታላቁን የኢትዮጵያ ሕዳሴ ግድብ ቦንድ ገዝቷል። 
ገንዘብ አበርክቷል። ለግሷል። ጉልበቱንና እውቀቱን 
አዋጥቷል። ከፍ ሲልም ህይወቱን ሰውቷል። በድምሩ 
ከ20 ቢሊየን ብር በላይ አዋጥቷል። 

በአገሪቱ ታሪክ ኢትዮጵያዊ በሞላ ያለ ልዩነት 
እስላም ክርስቲያን፤ አማራ ኦሮሞ ትግሬ ጉራጌ 
ሀድያ፤ ሳይል በአንድነት ሰራዊትና ደጀን የሆነለት 
ግዙፍ ፕሮጀክት ነው። በነገራችን ላይ በአገሪቱ 
ታሪክ በብዙ ሚሊየን የሚቆጠሩ ኢትዮጵያውያን 
ለአንድ ሜጋ ፕሮጀክት ይሄን ያህል ገንዘብ አዋጥተው 
አያውቁም። የዛሬው ትውልድ በሕዳሴው ያሳየው 
ርብርብ የቀደሙትን ትውልዶች ክብረ ወሰን ሁሉ 
ሰባብሮታል ማለት ይቻላል። ተደቅኖበት ከነበረ 
የለየለት የክሽፈት አደጋ ታድጎ በእነዚህ ቀውጢና 
ፈታኝና እልህ አስጨራሽ ዓመታት ሁሉ ጥርሱን ነክሶ 
በአጭር ታጥቆና ህልቆ መሳፍርት ለሌለው ጫና አንድ 
ጊዜም ሸብረክ ሳይል ለዚህ ያበቃው የለውጥ ኃይልም 

የዓባይ ግድብ የለውጡ አሻራ 
በጉልህ ያረፈበት፤

ያለ ምንም ስስትና ንፍገት በልኩ እውቅና ሊቸረው 
ይገባል።

 የእንችላለን መንፈስን ለኢትዮጵያውያን ከፍ 
ሲልም ለመላው አፍሪካ ያጋባው የሕዳሴው ግድብ 
ዳግማዊ አድዋ ነው። ካለምንም እርዳታና ብድር 
በዜጎች አበርክቶና በመንግስት በጀት እየተገነባ ያለ 
ተምሳሌታዊ ብሔራዊ ፕሮጀክት ነው። እስካሁን ወደ 
200 ቢሊየን ብር የሚጠጋ ወጭ የተደረገለት ሲሆን 
የሲቪል፣ የኤሌክትሪካልና የብረታ ብረት ገጠማው 
የስራ አፈጻጸም ከ91 በመቶ በላይ ደርሷል።

  የኢፌዲሪ ጠቅላይ ሚኒስትር ዐቢይ አሕመድ 
የታላቁ የኢትዮጵያ ህዳሴ ግድብን ሁለተኛ ተርባይንን 
የሀይል ማመንጨትን ካስጀመሩ በኋላ ባስተላለፉት 
ጥልቅና ወካይ መልዕክት፤” በታሪክ ውስጥ ማለፍና 
ታሪክ ሠርቶ ማለፍ የሚባሉ ሁለት ነገሮች አሉ፡፡ 
በታሪክ ውስጥ ማለፍ ዕድል፣ ታሪክ ሠርቶ ማለፍ ግን 
ዕድልም ድልም ነው፡፡ ይሄ ትውልድ በዓባይ ግድብ 
ጉዳይ ባለ ዕድልም ባለ ድልም ነው፡፡ የሺ ትውልድ 
ጥያቄ በሚመለስበት ዘመን ተገኝቶ ግድቡ ሲገደብ 
በዓይን ማየት፣ በእጅ መዳሰስ፣ በእግር መርገጥ 
ባለ ዕድል ሲያደርግ፤ ለግንባታው ገንዘባቸውን፣ 
ዕውቀታቸውንና ጉልበታቸውን ከለገሡት፣ 
በዲፕሎማሲና  በሚዲያ ለዓባይ ከሚከራከሩት፣ 
ታሪክ ሠሪ ጀግኖች ወገን መሆን ደግሞ ባለ ድል 
ያደርጋል፡፡  

 እነሆ አሁን የሕዳሴ ግድብ ከንድፍ አልፎ፣ 
ግንባታው ተገባድዶ፣ ግዙፍ ውኃ በጉያው ይዞ 
ኃይል ማመንጨት ጀምሯል። ዛሬ ዓባይ ተረት 
ሳይሆን የሚጨበጥ እውነት ነው፤ ከዘፈን-እንጉርጉሮ 
ወጥቶ ኢትዮጵያን በብርሃኑ ሊያደምቃት፣ ኃይል 
ሆኖ ሊያበረታት ከጫፍ ደርሷል። በፈጣሪ ርዳታና 
በኢትዮጵያዊ ወኔ ሙሉ በሙሉ ግንባታውን 
አጠናቅቀን የልባችን እንደሚሞላ አልጠራጠርም። 
እንኳን ደስ ያለን!!”ብለዋል።

የመጀመሪያውን የውሃ ሙሌት ሐምሌ 15 ቀን 
2012 ዓ.ም 4 ነጥብ 9 ቢሊዮን ሜትር ኩብ ውሃ 
እንዲይዝ አድርገዋል። ሁለተኛው የውሃ ሙሌት 
ደግሞ ባለፈው ሐምሌ 12 ቀን 2013 ዓ.ም 13 ነጥብ 
5 ቢሊዮን ሜትር ኩብ ውሃ በመያዝ ተጠናቋል። ይህ 
አገራዊ ግዙፍ የብርሃን እሸት የምስራች እንካችሁ 
ብሏል። ካለፈው የካቲት 13 ቀን 2014 ዓ.ም ጀምሮ 
ደግሞ በአንድ ተርባይን ብቻ 275 ሜጋ ዋት ኃይል 
ማመንጨት ጀምሯል። የሁለተኛው ተርባይን ደግሞ 
275 ሜጋ ዋት የኤሌክትሪክ ኃይል ማመንጨት 
ጀምሯል። ሶስተኛው የውሃ ሙሊት ደግሞ ተጠናቋል። 
ግድቡ የያዘው የውሃ መጠንም ወደ 22 ቢሊየን ሜትር 
ኩብ አድጓል። የቀሪዎቹ ተርባይኖች ገጠማ፤ የግድቡ 
ግንባታና የኤሌክትሮ ሜካኒካል ስራዎችም በአንድ  
ዓመት ውስጥ ይጠናቀቃል ተብሎ ይጠበቃል።

 በክቡር ጠቅላይ ሚንስትር አመራር ግድቡ 
ገጥመውት የነበሩ ስር የሰደዱ ብልሹ አሰራሮች፣ 
ሙስናና ደካማ የኮንትራት አስተዳደር ተለይተው 
የእርምት እርምጃ መወሰዱ ታላቁን የኢትዮጵያ 
የህዳሴ ግድብ ከክሽፈትና ውድቀት ታድጓል። 
ለኢትዮጵያውያን እራትም መብራትም የመሆን 
ተስፋውን ሁለት ተርባይኖችን በማንቀሳቀስ ወደ 

ሚጨበጥ እውነት ተቀይሯል፡፡ ሌሎች ተርባይኖችን 
ወደ ስራ ለማስገባትም በከፍተኛ ትጋት እየተሰራ 
ይገኛል፡፡ 

ይሄ የአገር ተስፋ እውን እንዳይሆን ግብጽ በራሷ 
ብቻ ሳይሆን ከቅርብም ከሩቅም ያሉ ወዳጆቿን 
በማስተባበር ከፍ ያለ ጫና ለማድረስ ሞክራለች፤ 
የተፋሰሱን አገራት ጉዳይ ከአህጉር አልፎ ዓለማቀፍ 
አጀንዳ ለማድረግም ብዙ ለፍታለች፡፡ ኢትዮጵያ 
ለአፍሪካ ጉዳዮች አፍሪካዊ መፍትሄ የሚል መርሆዋ 

ወደ ድል እያራመዳት መሆኑን ስትገነዘብ ደግሞ 
የዓባይ ግድብን ጉዳዩን ከአፍሪካ ሕብረት በማውጣት 
ወደ መንግስታቱ ድርጅት የጸጥታው ምክር ቤት 
አጀንዳነት ለማሳደግ ያደረገችው ጥረት አገራችን 
በጥብቅ ዲፕሎማሲያዊ ዲስፕሊንና በጥበብ በተመራ 
አለማቀፍ ግንኙነት አገራትን ከጎኗ በማሰለፍ 
የተደገሰላት ደባ እንዲከሽፍ ከማድረጓ ባሻገር የግድቡ 
ጉዳይ የተፋሰሱ አገራትና የአፍሪካ ሕብረት እንጂ 
የመንግስታቱ ድርጅት አለመሆኑን ማረጋገጥ ችላለች።

ድርድሩም ለሁለተኛ ጊዜ ወደ አፍሪካ ሕብረት 
ተመልሷል። ምንም እንኳ ግብጽና ሱዳን ሰበብ 
አስባብ እየደረደሩና ፍላጎታቸውን በሌላ መንገድ 
ለማራመድ ላይ ታች እያሉ ቢሆንም። ጣልቃ 
ለመግባት አሰፍስፈው የነበሩ ምዕራባውያንም 
እርማቸውን እንዲያወጡ አድርጋለች። ሆኖም ዛሬም 
ሆነ ጥንት ግብፅ አልተኛችልንም። አባይን ከመነሻው 
ለመቆጣጠር ከ11 ጊዜ በላይ ልትወረን ልታስገብረንና 
ቅኝ ልትገዛን ሞክራ እንዳልተሳካላት የታሪክ ድርሳናት 
ያትታሉ።   

 ግድቡ በአሁኑ ሰዓት ከ22 ቢሊዮን ሜትር ኩብ 
በላይ ውሃ በመያዝ ራሱን መከላከል የሚችልበት 
ደረጃ ላይ ደርሷል። ግብፅ ለዘመናት ኢትዮጵያ ሰላም 
ሆና አንድነቷ የሚጠናከርና ልማቷም የሚፋጠን ከሆነ 
አባይን ጨምሮ ገና የውሃ ሀብቷን ታለማለች በሚል 
በስጋት ላይ ያነጣጠረ ስጋት ከውስጥ ተላላኪዎቿ ጋር 
በመሆን ኢትዮጵያውያንን ለመበታተን ሰርታለች። 
ሆኖም የግብፅና የተላላኪዎቿ የቀን ቅዠት በጀግኖች 
ልጆቿ ይመክናል። እየመከነም ይገኛል። 

አይደለም ዛሬ ሶስተኛ ዙር ግድባችንን ሞልተን፣ 
ሁለተኛ የብርሃን እሸት ቀምሰን፤ ያለአንዳች ኮሽታ 
ብሔራዊ ምርጫ አካሂደንና በሚያስገርም ሁኔታ 
በአገራችን ተደቅኖ የነበረን ቀውስ ቀልብሰን፤ 
ከአራት ዓመት በፊት በሴራ ፖለቲካ፣ በተላላኪዎችና 
በባንዳዎች ደባ በየእለቱ ቅርጹንና ይዘቱ እየቀያየረ 
በሚቀፈቀፍ ቀውስ መሀል ሆነን የጀመርነው 
አንደኛው የውሃ ሙሌት ዛሬ 3ኛ ዙር ደርሷል ። 
ከዚህ በኋላ የሚቀሩን ሙሌቶችም ያለ ምንም ስጋት 
ይከናወናሉ። በዚህም ቅኝ ካለመገዛት ጋር ብቻ 
ተያይዞ የነበረውን ነጻነትና ሉዓላዊነት በኢኮኖሚያዊ 
በብልፅግና ለመድገም ጉዞዋን ጀምራለች። በድህነትና 
በተመፅዋችነት አንገታቸውን ደፍተው የነበሩ ዜጎች 
አንገታቸውን ቀና አድርገው በኩራት እንዲራመዱ 
የሚያደርግ ብሔራዊ (ፍላግሺፕ) ፕሮጀክት ባለቤት 
መሆን ችላለች።

ነጋድራስ ገብረህይወት ባይከዳኝ እንዳሉት 
በድህነትና በኋላ ቀርነት የሚማቅቅ ሕዝብ የተሟላ 
ሉዓላዊነት ሊኖረው አይችልምና። ስንዴ እየለመኑ፣ 
እየተመጸወቱ ሉዓላዊነቷን ያላስደፈረች፤ በነጻነት 
ታፍራና ተከብራ የኖረች ብሎ መመጻደቅን 
ድሉን ሙሉኡ አያደርገውም። ሆኖም መጀመሪያ 
ሁለተኛውና ሶስተኛው የሕዳሴው ግድብ ውሃ 
ሙሊት፤ አሁን ደግሞ 2ኛው ዩኒት ኃይል ማመንጨት 
መጀመሩ የቀጣናውን ጂኦፖለቲክስ እንደ አዲስ 
በይኖታል። የግብፅን የውሃ ዲፕሎማሲና ፖለቲካም 
ከንቱ አድርጎታል። 

ሻሎም ! አሜን።

የመጀመሪያውን የውሃ ሙሌት 
ሐምሌ 15 ቀን 2012 ዓ.ም 4 

ነጥብ 9 ቢሊዮን ሜትር ኩብ ውሃ 
እንዲይዝ አድርገዋል። ሁለተኛው 

የውሃ ሙሌት ደግሞ ባለፈው ሐምሌ 
12 ቀን 2013 ዓ.ም 13 ነጥብ 5 
ቢሊዮን ሜትር ኩብ ውሃ በመያዝ 

ተጠናቋል። ይህ አገራዊ ግዙፍ 
የብርሃን እሸት የምስራች እንካችሁ 

ብሏል። ካለፈው የካቲት 13 ቀን 
2014 ዓ.ም ጀምሮ ደግሞ በአንድ 

ተርባይን ብቻ 275 ሜጋ ዋት ኃይል 
ማመንጨት ጀምሯል። የሁለተኛው 

ተርባይን ደግሞ 275 ሜጋ ዋት 
የኤሌክትሪክ ኃይል ማመንጨት 

ጀምሯል። ሶስተኛው የውሃ ሙሊት 
ደግሞ ተጠናቋል



ፖለቲካና ወቅታዊ

ወቅታዊ
አዲስ ዘመን   ሐሙስ መጋቢት 28 ቀን 2015 ዓ.ም ገጽ 7

ክፍለዮሐንስ አንበርብር

የስራ ስምሪት አገልግሎትን በማስፋፋት በሀገር 
ውስጥና በውጭ ሀገር ለ400ሺ ስራ ፈላጊ ዜጎች 
የስራ ዕድል በመፍጠር የስራ አጥነት ምጣኔን 
አሁን ከነበረበት ከ17ነጥብ53 ወደ 16ነጥብ3 
በመቶ መቀነስ በአዲስ አበባ ከተማ አስተዳደር 
የሥራ ኢንተርፕራይዝና ኢንዱስትሪ ልማት ቢሮ 
አንዱ እቅድ ነው። በዚህም መሰረት በአማራጭ 
የሥራ እድል መፍጠሪያ ፀጋ (ክፍት የስራ መደብ) 
ልየታን በተመለከተ፤ በ2015 በጀት ዓመት 
ለ400ሺ ዜጐች ቋሚ የሥራ ዕድል ለመፍጠር 
በማቀድ ወደ ስራ የተገባ ሲሆን እቅዱን ለማሳካት 
እንዲቻል የሥራ እድል ሊፈጠርባቸው የሚችሉ 
ዘርፎችን  ዕቅድ በማዘጋጀት ስራውን ለሚፈፅሙ 
አካላት ኦረንቴሽን በመስጠት ስራው እንዲከናወን 
ማድረግ ተችሏል ይላል። ከቢሮው የተገኘው 
መረጃ።

ክፍት ስራ መደቦችን ወይንም ጸጋዎችን 
በመለየት ለስራ ፈላጊው ምቹ ሁኔታ ከመፍጠር 
እና የግል ዘርፉን ስራ ዕድል መፍጠሪያ አድርጎ 
ከመጠቀም አንፃር በመጀመሪያ ስድስት ወራት 
ውስጥ 228 ሥራ ዕድል ሊፈጠርበት የሚችሉ 
ፀጋዎችን ለመለየት ታቅዶ በ22ሺ396 ተቋም 
ውስጥ 438ሺ590 ፀጋዎችን መለየት ተችሏል፡፡

አዲስ ህጋዊ ሰውነት ያገኙ ስራና ሰራተኛ 
አገናኝ ኤጀንሲዎችን አሁን ከነበሩበት 307 ወደ 
392 በማድረስ የስራ ስምሪትን ማስፋፋት የስራ 
ስምሪት አገልግሎት ተደራሽነት ለማሳደግ የአገር 
ውስጥ ስራና ሰራተኛ አገናኝ ኤጀንሲዎችን 
አዲስ ፍቃድ በመስጠትም አያሌ ተግባራትን 
አከናውኗል።በሌላ በኩል ደግሞ ፍቃድ ለማደስ 
ጠይቀው አሰራራቸው ከአዋጅና አዋጁን ተከትለው 
በወጡ  መመሪያ ላይ ተፈፃሚ ባለማድረጋቸው 
33 ድርጅቶችን ፍቃድ የተሰረዘ መሆኑን መረጃው 
ያሳያል።የውጭ አገር ስራ ለመስራት ለሚሄዱ 
ዜጎች የቅድመ ጉዞ ስልጠና  በተመለከተም 3000 
ስራ ፈላጊዎች ዜጎችን ስልጠና በመስጠት ሥራ 
እድል መፍጠር  እቅድ ተይዞ በ122 ኤጀንሲዎች 
ጆርዳን 1ሺ817 ዱባይ፣ 1ሺ494 እና ኳታር 313 
በድምሩ 3ሺ313 ስራ ፈላጊ ዜጎችን በማሰልጠን 
የስራ ዕድል እንዲፈጠርላቸው ማድረግ  መቻሉን 
ከቢሮው የተገኘው መረጃ ያስገነዝባል፡፡

ሰብሃዲን ሱልጣን በአዲስ አበባ ከተማ 
አስተዳደር የሥራ ኢንተርፕራይዝና ኢንዱስትሪ 
ልማት ቢሮ የሥራ ስምሪት ማስፋፊያ ዳይሬክተር 
ናቸው። በዛሬው ቆይታችን በውጭ አገር የሥራ 
ስምሪት፣ ሥራ ዕድል ፈጠራ፣  የህጋዊ   እና ህገ 
ወጥ ኤጀንሲዎች አሁናዊ ገፅታ ተግባራትና 
የመንግስት ክትትል ብሎም ከእነዚህ ጋር ተያያዥ 
የሆኑ ጉዳዮችን ዳሰናል፡፡

አዲስ ዘመን፡-  እርስዎ የሚመሩት ሥራ 
ክፍል ዋነኛ ተግባራት ምንድን ናቸው?

አቶ ሰብሃዲን፡- በሥራ ክፍሉ ሥራ 
ከሚከናወኑ ዋነኛ ተግባራት መካከል አማራጭ 
ሥራ ዕድሎችን የማጥናት ስራዎች ይሠራሉ። 
የሥራ ዕድል ፈጠራ እና ሥራ ፈላጊዎች ምዝገባም 
ይከናወናል። ኢንተርፕራይዞችን ማደራጀት፣ 
የአገር ውስጥ አሰሪና ሰራተኛ ኤጀንሲዎችን 
ብቃት ማረጋገጥ መከታታልና ድጋፍ ማድረግንም 
ያከናውናል። በውጭ አገር የሥራ ስምሪት 
ኤጀንሲዎችን ቁጥጥር፤ ድጋፍና የቅድመ ጉዞ 
ስልጠናም ይሰጣል። በአጠቃላይ ውደ ውጭ 
አገር ለሚሄዱት የቅድመ ጉዞ ስልጠናዎችን 
ይሰጣል። በከተማ ውስጥ ደግሞ አዋጭ የሆኑ 
ሥራ ዘርፎችንና ፕሮጀክቶችን እየተጠና ተግባራዊ 
ይደረጋል። ከዚህም በተጨማሪ ዘርፈ ብዙ 
ተግባራትን ያከናውናል።

አዲስ ዘመን፡- በአገር ውስጥ ሥራ ዕድል 

ፈጠራ በዚህ ዓመት እቅድ ስንት ነው፤ 
አሁናዊ አሀዝ ምን ያሳያል?

አቶ ሰብሃዲን፡- በ2015 በጀት ዓመት 
415ሺ ዜጎች የሥራ ዕድል ለመፍጠር ታቅዶ 
ነበር። በሰባት ወር ደግሞ 326 ዜጎችን ተጠቃሚ 
እናደርጋለን የሚል እቅድ ነበር፤ ሆኖም 
ለ306ሺ ዜጎች ሥራ ዕድል መፍጠር ተችሏል። 
ከእቅድ አኳያም 95 ከመቶ በላይ ነው።ይህን 
ከማድረጋችን በፊት ፀጋዎችን መለየት ነው። ከዚህ 
አንፃር ምን ያክል ሥራ እድል መፍጠር ይቻላል 
የሚለው ሲታይ 475ሺ ክፍት የስራ መደቦች 
ወይንም ፀጋዎች ለይተናል። ከዚህም ውስጥ 
ደግሞ 375ሺ ስራ ፈላጊዎችን በአንድ ማዕከል 
መዝግበናል። በዚህም ሥራ ፈላጊዎችን በማናገርና 
ሥራ ሳይንቁ እንዲሰሩ በማበረታታት በአምስቱ 
የሥራ ዘርፎች ማለትም በማኑፋክቸሪንግ፣ 
በኮንስትራክሽን፣ በአገልግሎት፣ በከተማ ግብርና 
እና  በንግድ ብሎም አዋጭ በሆኑ ሥራ ዘርፎች 
ላይ እንዲሰማሩ ተደርጓል። በተለይም አዋጭ 
በሆኑት ላይ እንዲሰማሩ ከማድረግ አኳያ በሰፊው 
ሰርተናል።ይህ አፈፃፀማችን ከአምናው አኳያ 
ትልቅ ልዩነት አለው።

አዲስ ዘመን፡- ሥራ ዕድል ፈጠራ እና 
ተጠቃሚ ልየታ ላይ ከፍተኛ ሙስና እና 
የውሸት ሪፖርት እንዳለ በተደጋጋሚ ቅሬታ 
ይቀርባል።ይህን መሻገር ችላችኋል?

አቶ ሰብሃዲን፡- እኛ በዚህ ላይ ቁጥር 
ከመውሰድ ባለፈ እየሠራን ነው። በየወሩ 
ደግሞ ኦዲት ሥራ እናከናውናለን። ኦዲት ብለን 
የምናስበው 11 ክፍላተ ከተሞች በእያንዳንዱ 

ፎ
ቶ

 - 
ገባ

ቦ 
ገብ

ሬ

«ከስደት ተመላሾችን የማቋቋም ስራ እየሰራን ነው»
 - ሰብሃዲን ሱልጣን
 በአ.አ የሥራ ስምሪት ማስፋፊያ ዳይሬክተር 

ለሚያከናውነው ሥራ ኦዲት ይደረጋል።አንዱ 
ክፍለ ከተማም ራሱን ኦዲት አያደርግም። አንዱ 
ሌላውን ነው ኦዲት የሚያደርገው፡፡

በየስድስት ወሩ ደግሞ አጠቃላይ ግምገማ 
ይደረጋል። የሚሰራው ሥራ ታማኝነት አለው ወይ 
የሚለው ይታያል።አንዳንድ ክፈተቶች ቢኖሩም 
ትልቅ ለውጥ አለ።ለምሳሌ የባለፈው ዓመት 
ሲታይ ከተፈጠረው የሥራ ዕድል ኦዲት ሲደረግ 
95ነጥብ5 ተዓማኒ ነበር። የተቀረው በተለያዩ 
ምክንያቶች ያልተሳካ ነበር። ይህን በራሳችን ብቻ 
ሳይሆን በአንድ ማዕከል የመዘገብናቸው ሰዎች 
ወይንም ስራ ፈላጊዎች ተጠቃሚ ስለመሆናቸው 
በውጭ ኦዲተሮች ኦዲት ይደረጋል።የተለዩ ክፍት 
የስራ መደቦች ተጠቃሚ መደረጉንም መለየትና 
ማወቅ ተችሏል። ስለዚህ አብዛኛው ስኬታማ 
ሆነናል ማለት ይቻላል፡፡

አዲስ ዘመን፡- ከሥራ ዕድል ፈጠራና እና 
ተጠቃሚነት አኳያ አምስት ከመቶ ተዓማኒ 
ያልሆነው በምን ምክንያት ነው?

አቶ ሰብሃዲን፡- በርካታ ምክንያቶች 
አሉ። አንዳንዶቹ ወደ ስራ ገብተው ተመልሰው 
ይለቃሉ። አንዳንዶቹ ደግሞ አማራጭ ሥራ 
ሲያገኙ ይለቃሉ።ሌሎች ደግሞ በተፈጥሮ 
ምክንያት መሞት ነው። አንዳንዶቹ ደግሞ ወደ 
ተሻለ ምዕራፍ የሚሸጋገሩበት ሁኔታ ሊኖር 
ይችላል። አገር ለቀው ወደ ውጭ አገር የሚሄዱም 
ስለሚኖሩ አምስት ከመቶ ተዓማኒ አይደለም 
የሚል ድምዳሜ አለ።

አዲስ ዘመን፡- በአሁኑ ወቅት ከተማው 

የለያቸው አዋጭ የሥራ ዕድል ፈጠራ መስኮች 
ምንድን ናቸው?

አቶ ሰብሃዲን፡- በርካቶች የሥራ ዕድል 
መስክ ውስጥ ናቸው። እኛ የለየናቸው ዕድገት 
ተኮር የሚባሉትን ነው።እነዚህም ማኑፋክቸሪንግ፣  
ኮንስትራክሽን፣ በአገልግሎት፣ ከተማ ግብርና 
እና በንግድ ዘርፍን ያካትታል። እኛም በዚህ 
ላይ ትኩረት አድርገን እየሰራን  ነው።ነገር ግን 
ማኑፋክቸሪንግ እና ኢንዱስትሪዎች ላቅ ያለ አቅም 
አላቸው። በኮንስትራክሽን መስክም ከፍተኛ 
የሥራ ዕድል መፍጠር እየተቻለ ነው፡፡

አዲስ ዘመን፡- በሥራ ዕድል ፈጠራ 
ዝቅተኛ አፈፃፀም ያለበትና ትኩረት 
የሚያፈልገው የትኛው ዘርፍ ነው?

አቶ ሰብሃዲን፡- በቴክኖሎጂው ዘርፍም 
ብዙም አልተሰራበትም። የፈጠራ ሃሳብ ይዘው 
የሚመጡ አሉ። አንዳንዶች ይዘውት የሚመጡት 
ወደ ተግባር ቢቀየር ለበርካቶች ሥራ ዕድል 
ይፈጥራሉ፤ ነገር ግን ይህ ከፍተኛ ገንዘብ ድጋፍ 
የሚፈልግ ነው። አንዳንዶች ደግሞ ሰፋ ያለ ቦታ 
የሚፈልጉ ናቸው።በዚህ ላይ ከፍተኛ ክፍተት 
አለ። ይህም ሆኖ በርካቶች በራሳቸው አቅምና 
ጥረት ወደ ገበያው እየገቡ ነው። ይህ በጣም 
ያስፈልገናል፡፡

በመንግስት ደረጃም ልዩ ትኩረት የተሰጠው 
ነው። ግለሰቦችም በቴክኖሎጂው ዘርፍ ላይ 
ተደራጅተው የመምጣት ባህሉ ገና አልዳበረም። 
በዚህ ላይም መስራት እንዳለብን ይገባናል። ነገር 
ግን ስራ ፈጣሪዎችም ሆኑ ፈላጊዎች መናበብ እና 
አብሮ መሥራት አለባቸው። በቴክኖሎጂ ዘርፍ 
መናበብ ካለ እንደ አገርም ብዙ አዳዲስ ሥራዎችን 
መሥራት እንደሚቻል እናምናለን፡፡

አዲስ ዘመን፡- የመሥሪያ ቦታና 
ማስፋፊያ ከማግኘት አኳያም ሙስና እና 
ቢሮክራሲ የበዛበት ስለመሆኑ በተደጋጋሚ 
ኢንተርፕራይዞች ይናገራሉ። ይህን ለማቃ 
ለል ምን እየተሠራ ነው?

አቶ ሰብሃዲን፡- በመስሪያ ቦታዎች ላይ 
ለሚነሳው እንደ ተቋም መመሪያዎች አሉ።አንድ 
ግለሰብ 120 ካሬ እና ከዚያ በላይም ሊሰጠው 
ይችላል። እንደ መነሻ ግን አምስት ካሬ መብለጥ 
የለበትም። ነገር ግን በውስጡ የያዘው የሥራ እድል 
ፈጠራ እና የሥራ ዓይነት ይወስነዋል። ለአብነትም 
በቋሚነት የሚፈጥረው የሥራ እድል፣ ከውጭ 
የሚገቡ ምርቶችን የሚተካ እና አዳዲስ አሰራርና 
አስተሳሰብ ካለ ግለሰብም ቢሆን እንኳን ሰፋ ያለ 
ቦታ የሚያገኝበት እድል ይኖራል።ነገር ግን ገና 
ከመደራጀቱ ሰፊ ቦታ የሚፈልግ አካል ወይንም 
ኢንተርፕራይዝ ካለ ለማስተናገድ እንቸገራለን። 
ጥቃቅን ኢንተርፕራይዞች ወደ ስራ ሲገቡ ያላቸው 
አባላት ብዛት እና ፋይናንስ አቅምም ይታያል። 
በመሆኑም የመሥሪያ ቦታና ማስፋፊያ ከማግኘት 
አኳያም ሙስና እና ቢሮክራሲ የበዛበት ስለመሆኑ 
በተደጋጋሚ ኢንተርፕራይዞች ይናገራሉ  የሚለው 
ሃሳብ በዚህ ማዕቀፍ የሚዳኝና ወቅታዊ አሰራርን 
የተከተለ በመሆኑ ለሙስና የመጋለጥ እድሉ እጅግ 
በጣም ጠባብ ነው፡፡

አዲስ ዘመን፡- በሥራ ሥምሪትና ተሳትፎ 
ከመንግስት ተቋማት በዘለለ ባለሀብቶችን 
በማሳተፍ ረገድ ምን እየተሰራ ነው?

አቶ ሰብሃዲን፡- በከንቲባዋ  የሚመራ የሥራ 
ስምሪት ምክር ቤት አለ። በከተማዋ የሚገኙ 
እያንዳንዱ ተቋማት ሥራ ዕድል መፍጠር ዋነኛ 
ትኩረት ነው። በመንግስትም የተወሰደ ቆራጥነት 
ነው።በግሉ ዘርፍም በ11 ክፍላተ ከተሞች 
ባለሀብቶችን ማሳተፍ ተችሏል። ባለሀብቶች 
አሳታፊ ነገሮችን ለማድረግ የሚከለክል የባለ 
ሀብቶችንም ችግር ምንድን ነው የሚለውን 

መለየት ተችሏል።በአዲስ አበባ ከተፈጠረው 
ሥራ ዕድል ውስጥ 85 ከመቶ በግሉ ባለሀብቶች 
የተፈጠረ ነው።ቀሪ ደግሞ በመንግስት የተፈጠረ 
ነው፡፡

ባለፉት ስምንት ወራት 2ሺ848 
ኢንተርፕራይዞችን አደራጅተናል። ይህን ሙሉ 
ለሙሉ በመንግስት አቅም የተደራጁ ናቸው። 
በዚህ ውስጥ 11ሺ አንቀሳቃሾች አሉ።ቀሪዎቹ 
በግሉ ዘርፍ የተፈጠሩ ናቸው። ይህ ሊሳካ የቻለው 
በሥራ ሥምሪት ምክር ቤት ትኩረት ተሰጥቶት 
በመስራቱ ነው። ከዚህ አንፃር ስራችን ውጤታማ 
እየሆነ ነው፡፡

የውጭ አገር የሥራ ሥምሪት በሰፊው 
እየገባንበት ነው።ትኩረታችን የተማረው ወጣት 
ላይ ብቻ በመሆኑ ሌሎች ክህሎት ያላቸውን 
ወጣቶች ማሳተፍ የሚያስችል ሥራ ጀምረናል። 
ዝቅተኛ የትምህርት ደረጃ ላይ የሚገኙ እና 
ዕድሜያቸው ከ18 እስከ 24 ዕድሜ ድረስ ያሉ 
ወጣቶችን በተለያየ ሁኔታ ገበያ ውስጥ ያልገቡትን 
የስድስት ወር የሥራ ላይ ልምምድ እያደረጉ ሲሆን 
ለትራንስፖርት 1ሺ980 ብር  እንዲከፈላቸው 
ይደረጋል።የሚገቡበት ድርጅትም የሚከፍላቸው 
ገንዘብ አለ።ከስልጠና በኋላ በዚያው ድርጅት 
ውስጥ እንዲቀጥሉ እንከታተላለን። ይህ በአጠቃ 
ላይ ብቁ የሚሆኑበት ነው።ከዚህም በተጨማሪ 
ዘመናዊ የመንገድ ዳር ንግዶችን ላይም እየሰራን 
ነው። ለዚህም ከአዲስ አበባ ዩኒቨርሲቲ ጋር እና 
ከተለያዩ ግብረ ሰናይ ድርጅቶች ጋር እየሰራን 
ነው። ወደ ውጭ አገር ለሚሄዱትም ቅድመ ጉዞ 
ግንዛቤ እየሰጠን ነው። ከዚህም ጋር በተያያዘ 
በሚሰሩ ህጋዊ ኤጀንሲዎች ጋር እየሰራን ነው። 
ስደተኞችን መልሶ ከማቋቋም አኳያም በሰፊ 
እየሰራን ነው፡፡

አዲስ ዘመን፡- በህጋዊነት ሽፋን ህገ ወጥ 
የሆኑ ቀደም ሲል እንደ አሸን የፈሉ የአገር 
ውስጥ ኤጀንሲዎች ነበሩ።እነዚህ አሁን 
መስመር ይዘዋል?

አቶ ሰብሃዲን፡- የአገር ውስጥ የሥራ 
ስምሪት ኤጀንሲዎች በአሁኑ ወቅት 168 ናቸው። 
32 የሚሆኑትን ዘግተናል ህገወጥ ስለሆኑ። 
አንዳንዶቹ ለሠራተኞቻቸው ዋስትና ያልገቡ፣ 
ፈቃዳቸውን ያላደሱና አንዳንዶቹ በመስፈርቱ 
መሰረት የመስሪያ ቦታቸው ተገቢ አለመሆን እና 

በመሳሰሉት የተነሳ የተዘጉ ናቸው። በመስፈርቱ 
መሰረትና በአዋጅ 45/2012 መሰረት ሥራ ላይ 
ያሉት 168 ናቸው።ለእነዚህም ድጋፍና ቁጥጥር 
ስርዓት ይደረጋል፡፡

አዲስ ዘመን፡- የኤጀንሲዎች ፈቃድ 
አሰጣጥ ለብልሹ አሰራር በመዳረጉ ወደ ውጭ 
አገር ሄደው የሚሰሩት  ብቃታቸው ይታማል?

አቶ ሰብሃዲን፡-  ከሥምሪት በፊት ክህሎታ 
ቸውን በተመለከተ በቴክኒክና ሙያ ኤጀንሲ 
ውስጥ ገብተው የሚሰለጥኑ ነው የሚሆነው። 
ይህን የሚከታተል አካልም አለ። ብቃታቸውም 
ይመዘናል። ፈተናም ይሰጣል። ቴክኒካል 
ስልጠናዎችም ለአብነትም የቤት አያያዝ፣ የማዕድ 
ቤት  ውስጥ ሥራ  ስልጠና እና የመሳሰሉትን 
ከተጠናቀቀ በኋላ ወደ እኛ ይመጣሉ። ከዚህ 
ውስጥ እኛን በሚመለከቱ ሥራዎች በትኩረት 
እየሠራን ነው። በአሁኑ ወቅት ከኢትዮጵያ ጋር 
በሥራ ውል ሥምምነት መሠረት እየሰሩ ያሉ 
አገራት ጆርዳን፣ ኳታር እና ዱባይ ነው። የእነዚህ 
ሦስት አገራት ህጋዊ የሆኑ ኤጀንሲዎች አሉ። 
ለእነዚህ ፈቃድ የሚሰጠው ደግሞ የሥራ ክህሎት 
ሚኒስቴር ነው፡፡

አዲስ ዘመን፡- ሰሞኑን በወጣው የደመ 
ወዝ ምጣኔ መሰረት ከበርካታ አገራት አንጻር 
የኢትዮጵውያን ሰራተኞች ደመወዝ አነስተኛ 
የሆነበት ምክንያት ምንድን ነው?

አቶ ሰብሃዲን፡- በኢትዮጵያ እና ሳውድ 
አረቢያ መካከል በተፈጠረው ሥምምነት መሰረት 
500ሺ ሥራ ፈላጊ ዜጎች ወደ ሳውድ አረቢያ 
ይላካሉ። በዚህ ውስጥ  ቅድሚያ  ለመስጠት 
የወሰነው የሚሄዱበትን ቋንቋ፣ ልምድና ባህል 
ለሚያውቁት ነው። ሁለተኛው በዩኒቨርሲቲ እና 
ኮሌጅ የተመረቁትን ከ5 እስከ 21 ቀን በማሰልጠን 
ለመላክ እየሰራን ነው። ይህ የደመወዝ ምጣኔ 
አነስተኛ የሆነው ቀደም ሲል ስንልክ የነበረው 
ብቃት ማነስ የተነሳ ነው። ኬኒያ፤ ፊሊፒንስ እና 
የመሳሰሉት አገራት ሰራተኞች የደመወዝ ምጣኔ 
ከኢትዮጵውያን አኳያ ሲታይ በጣም ከፍተኛ 
ነው። ስለዚህ ቅድመ ዝግጅት ሥራዎቻችን 
በሚገባ ባለመሰራቱ ደመወዙ አነስተኛ ነው። 
ይሁንና ከአሁን በኋላ የምንሠራቸው ሥራዎችና 
ጥራትና ብቃትን መሰረት ያደረገ ተግባር 

አቶ ሰብሃዲን፡- ሁሉም የተለያየ አካሄድና 
አሰራር አለው። ለምሳሌ ወጣቶችን በተመለከተ 
ከዓለም ባንክ ጋር የአንድ ዓመት እና የሦስት ዓመት 
ፕሮጀክት አለን። የተለያዩ ፕሮጀክቶችና አሰራሮች 
አሉ። በአጠቃላይ ግን ለምሳሌ ወጣቶችን የሥራ 
ላይ ልምምድን ብቻ በተመለከተ 10ሺ500 
ወጣቶችን እናስጠቅማለን። ለዚህ የተመደበው 
አንድ ቢሊዮን ብር ነው።ይህ ከአፓረንት ሺፕ 
ጀምሮ ለትራንስፖርትም የሚከፈል ነው። በዚህ 
ውስጥ በርካታ አካላት ተጠቃሚ ናቸው። ለእነዚህ 
ወጣቶች ስልጠና የሚሰጡ አሉ። በቀጣይ  ደግሞ  
ሁለተኛውን ዙር የምንጀምር ሲሆን 12ሺ500 
ወጣቶች ተጠቃሚ ይሆናሉ።

አዲስ ዘመን፡- ከስደት ተመላሾችን ማቋ 
ቋም እንደተጠበቀ ሆኖ  ከውጭ ከሚመለሱ 
ስደተኞች መካከል ከክልሎች የሚመጡ 
ይገኙበታል።ከዚህ አኳያ ከክልሎች ጋር 
ያላችሁ የትብብር ማዕቀፍና ግንኙነት ምን 
ይመስላል?

አቶ ሰብሃዲን፡- በአንድም በሌላም ይህ ነገር 
እየተበራከተ መጥቷል። አሁን የአዲስ አበባ ብቻ 
ለማስተናገድ ለይተናል። ፍልሰቱ ከባድ ነው። 
ቀደም ሲል ዜጋ ስለሆኑ መታወቂያ መጠየቅ 
አይገባም ብለን ነበር። ግን በዚህ ሁኔታ ስንሄድ 
ከፍተኛ ፍልሰት አለ። ክልል የሚፈጠረው ሥራ 
ዕድል በመተው ወደ አዲስ አበባ መጉረፍ አለ። 
በመሆኑም በመነጋገር መፍትሄ መምጣት አለብን 
ብለን እየሰራን ነው፡፡

ስለዚህ የአዲስ አበባ መታወቂያ ያለውን 
ቅድሚያ ማስጠቀም አለብን።በእርግጥ ዜጎች 
ወደ አዲስ አበባ ለምን ይመጣሉ የሚለውንም 
ከግምት ውስጥ እናስገባለን። ስለዚህ ይህን ስናስብ 
ጥያቄዎች ይነሳሉ። ለምሳሌ ሌሎች ላይ ስናተኩር 
የአዲስ አበባ ወጣቶች ተጠቃሚ አልሆንንም 
የሚል ጥያቄ አለ። በመሆኑም እነዚህን ነገሮችንም 
ለመመለስ አማራጮችን እና ሂደቶችን በመከተል 
ነገሮችን ማሻሻል አለብን ብለን እናስባለን።

አዲስ ዘመን፡- ለቆይታችን አመሰግ 
ናለሁ። ተጨማሪ ሐሳብ አልዎት?

አቶ ሰብሃዲን፡- እንደ ቢሮ ለስራ ዕድል 
ፈጠራ ከፍተኛ ትኩረት ሰጥተናል።ባለፈው 
ስድስት ወር ግምገማችን የተቀመጠ አቅጣጫም 
አለ። የሥራ እድል መፍጠር እንደ መንግስትም 
እንደሀገርም የመኖር ያለመኖር ጥያቄና የሕልውና 
ጉዳይ መሆኑ ታምኖበታል፡፡

በዝግጅት ምዕራፍና በተግባር ምዕራፍ 
አጠቃላይ እንደ ቢሮ ትኩረት ሊሰጥባቸው 
የሚገቡ ጉዳዮች ላይ ትኩረት የተሰጠ ሲሆን 
በመጀመሪያው ግማሽ በጀት ዓመት ምንም 
እንኳን የስራ እድል መፍጠሩ ላይ በይበልጥ 
ርብርብ የተደረገ ቢሆንም  በቀጣይ ከስራ እድል 
ፈጠራው ጎን ለጎን ሌላኛው የተቋማችን ትልቅ 
ተልዕኮ ወደ ሆነው ኢንተርፕራይዝ የማልማቱ 
ሥራ በስፋት የሚሰራ ይሆናል።በጥልቀት 
የተግባባንባቸው ጉዳዮች በተግባር ለመተርጎምና 
በርግጥም የአመለካከት ለውጥ ማምጣታችንን 
የምናረጋግጥበት ነው።የወጣቶችና ሴቶችን 
ተጠቃሚነት የማረጋገጥ ጉዳይ ከዓላማችን 
በመነሳት የምንፈጽመው ተግባር ከመሆኑም 
ባሻገር የሕልውና ጉዳይም እንደሆነ አይተናል፡፡

በዚህም መሰረት የስድስት ወር የእቅድ 
አፈፃፀማችን ያለንን ጠንካራ ጎን በቀሪው 
ወራት በመድገም  ውጤታማ ስራ መስራት 
ይጠበቅብናል። 

በመጨረሻም የስራ እድል ፈጠራው የከተማዋ 
ቁልፍ ችግር መሆኑንና ለአንድ ሴክተር ብቻ 
የተሰጠ ኃላፊነት አለመሆኑን በመረዳት ሁሉም 
አካላት ትኩረት በመስጠት በጋራ እንዲንቀሳቀሱ 
የማድረግ እና ሁሉንም ባለድርሻ አካላት ባሳተፈ 
መልኩ በከፍተኛ የኃላፊነት መንፈስ ወደ ስራ 
በመግባት የወጣቶችንና ሴቶችን በአጠቃላይም 
የነዋሪውን ተጠቃሚነት ማረጋገጥ ይኖርብናል። 
ይህን ለማድረግ ደግሞ እጅግ በተጠናከረ ሁኔታ 
መስራት ይጠበቅብናል የሚል ጠንካራ አቋም 
ይዘን በትጋት እየሰራን ነው፡፡

ሁኔታዎች እንዲስተካከሉ ያደርጋል።
ሌላው የእኛ አገር ዝቅተኛው ክፍያ በአዋጅ 

አልተደነገገም። ይህም አንዱ ምክንያት ሊሆንም 
ይችላል። ይሁንና ከአሁን በኋላ የምንልካቸው 
ብቃት ያላቸው ስለሚሆን ደመወዝ ጣሪያው 
የመጨመር ዕድሉ ከፍተኛ ነው። ይህንኑ ተግባራዊ 
ለማድረግም በአሁኑ ወቅት በ10 ኮሌጆች ውስጥ 
ስልጠናዎች እየተሰጡ ነው። 

አዲስ ዘመን፡- ከስደት ተመላሾችን 
ማቋቋም አንዱ ሥራችን ነው ብለዋል።ከየት 
የመጡትን  ነው የምትቀበሉት፤ እስካሁን 
ስንት ተቀበላችሁ?

አቶ ሰብሃዲን፡- እኛ እየተቀበልን ያለነው 
ከየትኛውም አረብ አገር የመጡትን ዜጎች ነው። 
እነዚህን የማቋቋም ሥራ እየሰራን ነው።እስካሁን 
1ሺ854 ዜጎችን ተቀብለናል። ቦታ መስጠትና 
የሥራ መነሻ ገንዘብ ሰጥተናል።12 መንግስታዊ 
ያልሆኑ ድርጅቶችም ከእኛ ጋር አብረውን 
ይሠራሉ። በዚህ ዓመት 10ሺ ስደተኞችን 
መዝግበናል። ድጋፍ የሚያደርግ አካል ቢመጣ 
እንኳን መረጃው ሊኖርን ስለሚገባ ዳታ ቤዝ 
ላይ መዝግበናል። ለበርካቶችም የመስሪያ ቦታ 
ሰጥተናል። በቀጣይም ከዚህ በሰፋ መልኩ 
ለመሥራት አቅደናል፡፡

አዲስ ዘመን፡- አሁን ባለው ሁኔታ 
ስደተኞችን ለማቋቋም ምን ያክል በጀት 
ያስፈልጋል?

የአገር ውስጥ የሥራ 

ስምሪት ኤጀንሲዎች በአሁኑ 

ወቅት 168 ናቸው። 32 

የሚሆኑትን ዘግተናል 

ህገወጥ ስለሆኑ።አንዳንዶቹ 

ለሠራተኞቻቸው ዋስትና 

ያልገቡ፣ ፈቃዳቸውን ያላደሱና 

አንዳንዶቹ በመስፈርቱ መሰረት 

የመስሪያ ቦታቸው ተገቢ 

አለመሆን እና በመሳሰሉት የተነሳ 

የተዘጉ ናቸው



ገጽ 9

ኢንቨስትመንት
አዲስ ዘመን    ሐሙስ መጋቢት 28 ቀን 2015 ዓ.ም 

ኢኮኖሚ

በኢንዱስትሪ መነኻሪያነታቸው ከሚታወቁት 
የኢትዮጵያ ከተሞች መካከል ‹‹የበረሃዋ ገነት›› ድሬዳዋ 
አንዷ ነች።ድሬዳዋ የነዋሪዎቿ እንግዳ ተቀባይነትና 
አስደናቂ ኅብር ለኢንቨስትመንት ሥራ ምቹና ተመራጭ 
አድርጓታል።በማምረቻ ዘርፍ (Manufacturing 
Sector) የተሻለ የኢንቨስትመንት አቅምና ምቹ ሁኔታ 
ያላት ‹‹የኢንዱስትሪ ኮሪደር›› የሆነችው ድሬዳዋ 
ከተማ ከቅርብ ጊዜያት ወዲህ፣ በኢንቨስትመንት ዘርፍ 
እያደረገች ባለችው መጠነ ሰፊ እንቅስቃሴ ትርጉም 
ያለው ውጤት እያስመዘገበች እንደሆነ ይነገርላታል።   

ኢንቨስትመንት በድሬዳዋ
የኢትዮ-ጅቡቲ የባቡር መስመርን ተከትላ 

የተቆረቆረችው ድሬዳዋ፣ በንግድ ማሳለጫነቷ ተጠቃሽ 
ከተማ ናት።ይሁን እንጂ ይህ የንግድ መነኻሪያነቷ 
ተቀዛቅዞ ቆይቷል።ከቅርብ ዓመታት ወዲህ ድሬዳዋ 
ቀደም ሲል ወደምትታወቅበት የንግድ መነኻሪያነቷ 
ለመመለስ ጥረት እያደረገች ትገኛለች።

የዚህ ጥረቷ ማሳያ ከሆኑ ተግባራት መካከል 
አንዱ ከተማዋ በኢንቨስትመንት ዘርፍ እያደረገችው 
ያለው እንቅስቃሴ ነው።የከተማዋን የኢንቨስትመንት 
ዘርፍ ችግሮች በመፍታት የኢንቨስትመንት ፍሰትን 
ለመጨመር ዘርፉ በቦርድ እንዲመራ ተደርጓል።ይህም 
ሁሉም የኢንቨስትመንት ዘርፍ ጉዳዮች በቦርዱ እየታዩ 
የዘርፉ ችግሮችም ሆኑ የባለሀብቶች የኢንቨስትመንት 
ጥያቄዎች ፈጣንና የተደራጀ ምላሽ እንዲያገኙ 
ለማድረግ ታስቦ የተወሰደ እርምጃ ነው። 

በድሬዳዋ ከተማ አስተዳደር የንግድ፣ 
ኢንዱስትሪና ኢንቨስትመንት ቢሮ የኢንቨስትመንት 
ጥናትና ፕሮሞሽን ቡድን መሪ አቶ አበራ 
መንግሥቱ እንደሚናገሩት፣ በድሬዳዋ ከተማ ያለው 
የኢንቨስትመንት ዘርፍ እንቅስቃሴ አበረታች ለውጦችን 
እያስመዘገበ ይገኛል። ከተማዋ ባለፉት ስምንት ወራት 
በኢንቨስትመንት ዘርፍ ጥሩ አፈፃፀም ማስመዝገብ 
የቻለች ሲሆን፤ የከተማዋ የንግድ፣ ኢንዱስትሪና 
ኢንቨስትመንት ቢሮ በስምንት ወራት ውስጥ ብቻ 
ለ262 አዳዲስ ባለሀብቶች የኢንቨስትመንት ፈቃድ 
ለመስጠት እቅድ ይዞ ተንቀሳቅሷል።

ከዚህ ውስጥም ለ245 ባለሀብቶች የኢንቨስ 
ትመንት ፈቃድ መስጠት የተቻለ ሲሆን፣ ፈቃድ 
ከወሰዱት ባለሀብቶች መካከል 23 ማኅበራት 
ይገኙበታል።እነዚህ አዳዲስ የኢንቨስትመንት ፈቃድ 
የወሰዱ ባለሀብቶችም ከ20 ነጥብ ስምንት ቢሊዮን 
ብር በላይ ካፒታል ማስመዝገብ ችለዋል።ባለሀብቶቹ 
የሚሰማሩባቸው ዘርፎች አገልግሎት (173)፣ ማምረቻ 
(62) እና ግብርና (10) ናቸው።የኢንቨስትመንት 
ፕሮጀክቶቹ ወደ ሥራ ሲገቡ ከ21ሺ በላይ ለሚሆኑ 
ዜጎች የሥራ እድል ይፈጥራሉ ተብሎ ይጠበቃል፤ 
ከዚህ ውስጥም 10 ሺ የሚሆኑት የቋሚ የሥራ እድል 
ተጠቃሚ ይሆናሉ፡፡

 አዲስ ፈቃድ ከተሰጣቸው የኢንቨስትመንት 
ፕሮጀክቶች መካከል ስድስቱ ግንባታ አጠናቅቀው 
የምርት እና አገልግሎት የጀመሩ ሲሆን፤ ቀሪዎቹ 
ደግሞ በግንባታ፣ በማሽን ተከላና በሌሎች የትግበራ 
ደረጃዎች ላይ እንደሚገኙ አቶ አበራ አስረድተዋል፡፡

በመሰረተ ልማት አቅርቦት ረገድም ከተማዋ 
የተሻለ የመሰረተ ልማት አቅርቦትን እውን በማድረግ 
የባለሀብቶችን ፍሰት ለመጨመር ጥረት ማድረጓን 
የጠቀሱት አቶ አበራ፤  202 ሄክታር ስፋት ያለው 
የድሬዳዋ ኢንዱስትሪ መንደር የራሱ የኃይል 
ማከፋፈያ ያለው መሆኑንና ከከተማው የኃይል 
አቅርቦት ጋር የሚገናኝ ባለመሆኑ የኃይል መቆራራጥ 
ስጋት አለመኖሩን ገልጸዋል።ባለሀብቶችም ለዚህ 
ጥሩ የሆነ የመሰረተ ልማት አቅርቦት ጥሩ ዕይታ 
እንዳላቸው ምስክርነታቸውን መስጠታቸውን አቶ 
አበራ እንደሚገልጹ ይናገራሉ።የኢንዱስትሪ መንደሩ 
የኃይል ማከፋፈያ ጣቢያ ቀደም ሲል በተደጋጋሚ 
እየተቆራረጠ በኢንቨስትመንት ተቋማት ምርታማነት 
ላይ ከፍተኛ ተፅዕኖ ሲያሳድር ለነበረው የኃይል 

አንተነህ ቸሬ

አቅርቦት ችግር አስተማማኝ መፍትሄ የሰጠ የመሰረተ 
ልማት አቅርቦት እንደመሆነም ይናገራሉ።    

የኢንዱስትሪ መንደሩ የውስጥ ለውስጥ ጥርጊያ 
መንገድም በቀጣይ የሚሻሻሉ ክፍሎች መኖራቸው 
እንደተጠበቀ ሆኖ፣ መንገዱ በጥሩ ይዞታ ላይ የሚገኝ 
ነው።ድሬዳዋ እምቅ የሆነ የከርሰ ምድር ውሃ ሀብት 
ያላት በመሆኗ እንዲሁም ከከተማዋ የውሃ አቅርቦት 
ውስጥ ለኢንቨስትመንት የተመደበ ውሃ በመኖሩ፣ 
የኢንቨስትመንት ፕሮጀክቶች የውሃ አቅርቦት ችግር 
አያጋጥማቸውም። 

ባለሀብቶችን ለማበረታታት የሚተገበረው 
የአሰራር ስርዓት በአገር አቀፍ ደረጃ የተዘጋጀ ህጋዊ 
ማዕቀፍ እንዳለው ይታወቃል።በዚህ ረገድ የድሬዳዋ 
ከተማ አስተዳደርም ህጋዊ ማዕቀፎቹን መሰረት 
በማድረግ ወደ ከተማዋ የሚገቡ ባለሀብቶችን 
ለማበረታታት የሚያስችሉ አሰራሮችን ተግባራዊ 
ያደርጋል።   

እንደ አቶ አበራ ገለፃ፣ ለባለሀብቶች የሚሰ 
ጠው የአንድ መስኮት አገልግሎት ባለሀብቶች 
ለፕሮጀክቶቻቸው አስፈላጊ የሆኑ የግብዓቶችን 
ሲጠይቁ በቀላሉ ማቅረብና በፍጥነት ምላሽ 
ማግኘት ያስችላል።ይህ አሰራር ቀደም ሲል የሀብት 
(የጊዜና የገንዘብ) ብክነት ያስከትል የነበረውን 
የሥራ ሂደት የለወጠና ፈጣን አገልግሎት ለመስጠት 
አስችሏል።በአገር አቀፍ ደረጃ የሚተገበረውን 
የማበረታቻ መመሪያ መሰረት አድርገው የሚፈፀሙት 
መሬት ከሊዝ ነፃ የማቅረብ፣ ቀልጣፋ አሰራሮችን 
የማመቻቸትና ሌሎች ተግባራት ባለሀብቶችን 
የማበረታቻ እርምጃዎች አካል ናቸው። 

የኢንቨስትመንት ፕሮጀክቶች ካሏቸው ፋይዳዎች 
መካከል አንዱ ፕሮጀክቶቹ በቀጥታም ይሁን በተዘዋዋሪ 
በሚከናወኑባቸው አካባቢዎች የሚገኙ የማኅበረሰብ 
ክፍሎችን ተጠቃሚ ማድረጋቸው ነው።በዚህ ረገድ 
በድሬዳዋ ከተማ ውስጥ የሚከናወኑ የኢንቨስትመንት 
ፕሮጀክቶች የከተማዋንና የአካባቢውን ህብረተሰብ 
በተለያዩ መንገዶች ተጠቃሚ ያደርጋሉ፡፡

 ባለሀብቶች ወደ ከተማዋ ሲገቡ በተለያዩ መንገዶች 
የአካባቢውን ማኅበረሰብ ተጠቃሚ እንደሚያደርጉ 
ይጠበቃል።ከእነዚህ መካከል አንዱ የሥራ እድል 
ፈጠራ ነው።የኢንቨስትመንት ፕሮጀክቶቹ ለበርካታ 
የከተማዋና የአካባቢው ነዋሪዎች የሥራ እድል 
ፈጥረዋል።ነዋሪው ከሥራ እድል በተጨማሪ በምርትና 
አገልግሎት አቅርቦት፣ በቴክኖሎጂ ሽግግርና በገበያ 
እድል ተጠቃሚ እንዲሆን ይጠበቃል።ባለሀብቶች 

የኢንቨስትመንት ሥራዎቻቸውን በሚሰሩባቸው 
አካባቢዎች የመሰረተ ልማት ዝርጋታ ተግባራትን 
ስለሚያከናውኑ የአካባቢው ኅብረተሰብ በዚህ 
ተግባር በኩልም ተጠቃሚ ይሆናል።ይህ የማኅበረሰቡ 
ተጠቃሚነት ማኅበረሰቡ ለኢንቨስትመንት ፕሮ 
ጀክቶች አዎንታዊ አመለካከት እንዲኖረው አድርጓል።  

የድሬዳዋ ነፃ የንግድ ቀጠና እና የከተማዋ 
ኢንቨስትመንት

አገራት የወጪና ገቢ ንግዳቸውን ለማቀላጠፍና 
የውጭ ቀጥታ ኢንቨስትመንት ፍሰታቸውን ለማሳደግ 
ብሎም አጠቃላይ ምጣኔ ሀብታዊ እድገታቸውን 
ለማሻሻል ከሚተገብሯቸው አሰራሮች መካከል አንዱ 
ነፃ የንግድ ቀጠናዎችን (Free Trade Zones) ማቋቋም 
ነው።

ነፃ የንግድ ቀጠና ‹‹ልዩ የኢኮኖሚ ቀጠና›› 
(Special Economic Zones) የሚባሉት የንግድና 
ኢንቨስትመንት መከወኛ ስፍራዎች አካል ሲሆን 
እሴት የሚጨምሩ የምርት፣ የሎጂስቲክስ፣ የፋይናንስ 
አቅርቦትና መሰል ተግባራትና አገልግሎቶች 
የሚከናወንበት ቦታ ነው።በዚህ ስፍራ ምርቶችን 
ከማምረት በተጨማሪ አስመጪና ላኪዎች ዕቃዎችን 
ወደ አገር ውስጥ በማምጣት በቀጠናው ውስጥ 
የሚያከማቹበት፣ የሚያቀነባብሩበት እንዲሁም 
መልሰው ለውጭ ገበያዎች የሚያቀርቡበት እንዲሁም 
ሒደቱን ለማሳለጥ ቀልጣፋ የሆነ የሎጂስቲክስ 
አገልግሎት የሚቀርብበትም ነው።የተቀናጁ 
የፋይናንስና የምክር አገልግሎቶችም ይሰጥበታል።

ነፃ የንግድ ቀጠና ኢንቨስትመንትን የሚጨምር፣ 
አዳዲስ የሥራ ዕድሎች ለመፍጠር የሚያግዝ፣ 
ቢሮክራሲያዊ የአሰራር ውጣ ውረዶችን የሚቀንስ 
አማራጭ እንደሆነ ይነገራል።ይህ ቀጣና የንግድ 
እንቅፋቶች የሌሉበት እንዲሁም ቀረጥና ግብር 
ያነሰበት የንግድና ኢንቨስትመንት ማሳለጫ አካባቢ 
እንደሆነም ይገለፃል።በነፃ የንግድ ቀጠናዎች ውስጥ 
የሚተገበሩ ህጋዊ አሰራሮች በሌሎቹ አካባቢዎች 
ከሚተገበሩት ጋር ሲነፃፀሩ የላሉና አንፃራዊ ነፃነትን 
የሚያጎናጽፉ ናቸው።  

ይህን ታሳቢ በማድረግም የኢትዮጵያን የወጪና 
ገቢ ንግድ በማቀላጠፍና የኢንቨስትመንት ፍሰቱን 
በመጨመር ለአገራዊ ምጣኔ ሀብት እድገት ከፍተኛ 
አስተዋፅዖ እንደሚያበረክት ተስፋ የተጣለበት 
የድሬዳዋ ነፃ የንግድ ቀጠና (Dire Dawa Free 
Trade Zone)፣ ነሐሴ 8 ቀን 2014 ዓ.ም በኢ.ፌ.ዲ.ሪ 
ጠቅላይ ሚኒስትር ዶክተር ዐቢይ አሕመድ ተመርቆ 
ሥራ እንደጀመረ ይታወሳል።በድሬዳዋ የሚገኘውን 
የኢንዱስትሪ ፓርክና ደረቅ ወደብን ከዓለም አቀፍ 
የአየር ትራንስፖርት፣ ከባቡርና ከመንገድ ትራንስፖርት 
ጋር በማቀናጀት እንዲሁም አስፈላጊ የሆኑ የባንክና 
የጉምሩክ አገልግሎቶችን ተደራሽ በማድረግ ወደ 
አገልግሎት እንዲገባ ለማድረግ የሚያስችሉት 
ተግባራት ሲከናወኑ ከቆዩ በኋላ ሥራ እንዲጀምር 
የተደረገው ነፃ የንግድ ቀጠናው፤ ለበርካታ ዓመታት 
ከነፃ የንግድ ቀጠና አሰራር ርቆ ለኖረው የኢትዮጵያ 
ንግድና ኢንቨስትመንት ዘርፍ እድገት ትልቅ አበርክቶ 
እንደሚኖረው ተገልጿል።

ቀደም ሲል የድሬዳዋ ኢንዱስትሪ ፓርክ የነበረው 
የአሁኑ የድሬዳዋ ነፃ የንግድ ቀጠና፣ ከአገሪቱ 
የንግድ እንቅስቃሴና የሎጂስቲክስ አቅም መጎልበት 
ጋር ተያይዞ ኢንዱስትሪ ፓርኩ ወደ ነፃ ንግድ 
ቀጠናነት እንዲሸጋገር ተደርጓል።ነፃ የንግድ ቀጠናው 
በመጀመሪያ ምዕራፍ ግንባታው በ150 ሄክታር መሬት 
ላይ ያረፈ ሲሆን አራት ሺ ሄክታር መሬት የማስፋፈፊያ 
ቦታ ተዘጋጅቶለታል።

አቶ አበራ እንደሚሉት፣ ድሬዳዋ በንግድና 
ኢንቨስትመንት እንቅስቃሴ የላቀ አፈፃፀም 
እንድታስመዘግብ ከሚያስችሏት መልካም እድሎችና 
ግብዓቶች መካከል አንዱና ዋናው የድሬዳዋ ነፃ 
የንግድ ቀጠና ነው።በአሁኑ ወቅት በርካታ ባለሀብቶች 
በነፃ የንግድ ቀጠናው ለመሰማራት ፍላጎት እያሳዩ 
ነው።ከዚህ ቀደም ከነበረው የተሻለ የባለሀብቶች 
ፍሰት እየታየ ነው።ነፃ የንግድ ቀጠናው ወደ ከተማዋ 

የሚገባውን የኢንቨስትመንት ፍሰት እንዲጨምር 
ትልቅ አስተዋፅዖ እያበረከተ ይገኛል ብለዋል። 

ቀልጣፋና ምቹ የኢንቨስትመንት ከባቢ 
በመፍጠር በድሬዳዋ ነፃ የንግድ ቀጠና ለመሰማራት 
የሚፈልጉ ባለሀብቶችን ውጤታማ በሆነ መልኩ 
ለማስተናገድ ዘርፈ ብዙ ዝግጅቶች እንደሚያስፈልጉ 
አይካድም።በዚህ ረገድ የድሬዳዋ ነፃ የንግድ ቀጠና 
ለባለሀብቶች ምቹ ሁኔታዎችን ለመፍጠር ከፍተኛ 
ጥረት እያደረገ እንደሚገኝ የነፃ ንግድ ቀጠናው ዋና 
ሥራ አስኪያጅ አቶ ካሚል ኢብራሂም ቀደም ሲል 
ለኢትዮጵያ ፕሬስ ደርጅት ገልፀው ነበር።

እርሳቸው እንዳሉት፤ የነፃ ንግድ ቀጠናውን 
መቋቋም ተከትሎ እየጨመረ የመጣውን የባለሀብቶች 
ፍሰት በብቃት በማስተናገድ ነፃ የንግድ ቀጠናውን 
ውጤታማ ለማድረግና አገራዊ ተጠቃሚነት 
እውን እንዲሆን የባለሀብቱን ፍሰት የሚመጥን 
አገልግሎት ለማቅረብ እየተሰራ ነው።ነፃ የንግድ 
ቀጠናው መቋቋሙን ተከትሎ የባለሀብቶች ፍሰት 
እየጨመረ በመምጣቱ የንግድ ቀጠናው ብዙ 
ዝግጅቶችን እያደረገ ነው።የሥራ መመሪያዎችና 
ደንቦች ተዘጋጅተዋል።በነፃ የንግድ ቀጠናው ውስጥ 
የማምረቻ፣ የሎጂስቲክስና የመጋዘን (Warehouse) 
አገልግሎቶች ይሰጣሉ።የንግድ ቀጠናውን የአገልግሎት 
አቅም፣ እየጨመረ ከመጣው የባለሀብቶች ፍሰት ጋር 
ለማጣጣም መሬትን ጨምሮ ሌሎች አገልግሎቶችን 
በተቀላጠፈ ሁኔታ ለማቅረብ ጥረት እየተደረገ ነው።

የኢንቨስትመንት መሰናክሎችና ቀጣይ 
አቅጣጫዎች 

ድሬዳዋ በኢንቨስትመንት እንቅስቃሴ መልካም 
አፈፃፀምን እያሳየች ብትሆንም በዚህ አፈፃፀሟ ላይ 
መሰናክል የሚፈጥሩ ተግዳሮቶች አልታጡም።ከእነዚህ 
መሰናክሎች መካከል በባለሀብቶች በኩል 
የሚስተዋሉት ፈጥኖ ወደ ሥራ ያለመግባት ችግር እና 
ለኢንቨስትመንት ተግባር የወሰዱትን መሬት አጥሮ 
ማስቀመጥና ሌላ ማስተላላፍ ይጠቀሳሉ።ችግሮቹን 
ለመፍታት ባለፉት ሦስት ዓመታት በተሰሩ ሥራዎች 
ጥሩ መሻሻሎች ታይተዋል።

በመንግሥት በኩል የሚታዩት ለባለሀብቶች 
የሚደረጉ ድጋፎችን እስከታችኛው የፕሮጀክቶቹ 
አፈፃፀም ድረስ በመውሰድ ድጋፎቹንና ክትትሎቹን 
በሚፈለገው ያለመፈፀም እና ጥፋት በሚያጠፉ አካላት 
ላይ ፈጥኖ እርምጃ ያለመውሰድ ክፍተቶችም ሌሎች 
የዘርፉ ችግሮች እንደሆኑ አቶ አበራ ይገልፃሉ፡፡

‹‹ድሬዳዋ በኢንቨስትመንት ዘርፍ የሚኖራትን 
ቀጣይ የትኩረት አቅጣጫ በመለየት ረገድ ቀዳሚው 
ተግባር ከተማዋ ያላትን የኢንቨስትመንት አቅም 
መለየት ነው›› የሚሉት አቶ አበራ፣ ይህን ታሳቢ ያደረገ 
የኢንቨስትመንት ልማት እንደሚከናወን ያስረዳሉ።

‹‹ወደ ድሬዳዋ የሚገቡ ባለሀብቶች ከተማዋን፣ 
ነዋሪውንና አገርን የሚጠቅሙትና እነርሱም 
ውጤታማ የሚሆኑት በየትኛው ዘርፍ ቢሰማሩ 
ነው?›› ለሚለው ወሳኝ ጥያቄ አጥጋቢና ትክለኛ 
ምላሽ መስጠት ያስፈልጋል።በዚህ ረገድ ድሬዳዋ 
ዋናው የኢንቨስትመንት አቅሟ የማምረቻው ዘርፍ 
(Manufacturing Sector) ነው።ከተማዋም 
‹‹የኢንዱስትሪ ኮሪደር›› ተብላ ትታወቃለች።የከተማ 
አስተዳደሩ የንግድ፣ ኢንዱስትሪና ኢንቨስትመንት 
ቢሮ የኢንቨስትመንት ፕሮጀክት አቅም ልየታ ሥራ 
(Project Profile) ሲያከናውን አብዛኞቹ የማምረቻ 
ዘርፉ ላይ ያተኮሩ ናቸው።ቀደም ሲል የድሬዳዋ 
ኢንዱስትሪ ፓርክ የነበረውና የአሁኑ የድሬዳዋ 
ነፃ የንግድ ቀጠና ውስጥ 4185 ሄክታር መሬት 
ለባለሀብቶች መዘጋጀቱም አምራች ዘርፉን ለማስፋፋት 
ያለውን ፍላጎት ያመለክታል። 

ስለሆነም የድሬዳዋ ኢንቨስትመንት ዋናው 
የትኩረት አቅጣጫ የማምረቻው ዘርፍ ነው።የከተማ 
አስተዳደሩም ትልቅ ትኩረት ሰጥቶ እየሰራ ያለው 
በዚሁ ዘርፍ ላይ ነው።የኢንቨስትመንት አዋጁም 
(አዋጅ 1180/2012) ለማምረቻ ዘርፉ ትኩረት የሚሰጥ 
በመሆኑ የከተማ አስተዳደሩ የኢንቨስትመንት 
እንቅስቃሴም በአዋጁ መሰረት የተቃኘ ነው፡፡

የተነቃቃው የድሬዳዋ ኢንቨስትመንት

እነዚህ አዳዲስ የኢንቨስትመንት ፈቃድ 
የወሰዱ ባለሀብቶችም ከ20 ነጥብ 

ስምንት ቢሊዮን ብር በላይ ካፒታል 
ማስመዝገብ ችለዋል፡፡ ባለሀብቶቹ 

የሚሰማሩባቸው ዘርፎች አገልግሎት 
(173)፣ ማምረቻ (62) እና ግብርና 

(10) ናቸው፡፡ የኢንቨስትመንት 
ፕሮጀክቶቹ ወደ ሥራ ሲገቡ ከ21ሺ 

በላይ ለሚሆኑ ዜጎች የሥራ እድል 
ይፈጥራሉ ተብሎ ይጠበቃል፤ ከዚህ 

ውስጥም 10 ሺ የሚሆኑት የቋሚ 
የሥራ እድል ተጠቃሚ ይሆናሉ

    ኑ-ስለእናታችን ሀሳብ እናዋጣ  
ሙሉቀን ታደገ

ወፈፌው ይልቃል አዲሴ  ዛሬም እንደዚህ ቀደሙ 
በሌሊቱ ተነስቶ በሰፈራችን ከሚገኘው ዋርካ ስር ቆሞ 
ይጮሃል። «እለ ከርሦሙ  አምለኮሙ ( እነሆድ አምላኩ)፤ 
ያሰባችሁት እኛን የመከፋፈል ሴራ  መቼም አይሳካም» 
እያለ ያምቧርቃል። የይልቃል አዲሴን ጩኸት እንደ 
መጽሐፍ ማንበብ የጀመሩት የሰፈራችን እና የእድራችን 
ሰዎች የይልቃልን ንግግር ለመስማት በዋርካው ስር 
ተኮለኮሉ።  

ይልቃል ንግግሩን የጀመረው … ከቅርብ ጊዜያት ወዲህ  
የእድራችንን እና የሰፈራችንን ህልውና  የሚፈተተኑ  
ጋሬጣዎች እና እንቅፋቶችን  በሰከነ  እና በሰለጠነ መንገድ 
እየተነጋገርን እና እየተወያየን በመደማመጥ ከመፍታት 
ይልቅ ስሜታዊነታችን ጎልቶ እየወጣ እርስ  በርስ 
ለመጠፋፋት ስንቋምጥ  ይታያል። ይህን የሚመለከት 
ማንም የሰፈራችን እና የእድራችን አባል እውነት  እኛ 
የአክሱም ስልጣኔ ወራሾች ፣ የላሊበላ የአጥንት ክፋዮች ፣ 
የሐረር ግንብ አናጺዎች ፣ የዓድዋ ድል ባለቤቶች የጥቁር  
ነጻነት ምሳሌዎች የሆኑ አባቶች ልጆች ነን ወይ ?  ብሎ  
ራሱን መጠየቁ አይቀርም። 

 እኛ የምስራቋ ኮከብ ልጆች ያሉንን እምቅ ሀብቶች 
ተጠቅምን የጋራ የሆነችውን ሀገራችንን አበልጽገን ፤ 
በሀገራችን  መበልጸግ ውስጥ ደግሞ ራሳችንን አዘምነን እና 
አጎልብተን በተደላደለ የእድገት ጎዳና ከመራማድ ይልቅ 
እርግማን መሰል ተጣብቶ የማይለቅ ፈውስ የሌለው በሽታ 
ዞን  የተለያዩ ሰበቦችን እየፈጠርን  እርስ በርስ መነቋቆሩን 
ስራዬ ብለን ይዘነዋል። 

ይህ እርስ በርስ የመጠላላፍ ልማዳችን በተለይም 
ከመካከለኛው ዘመን ጀምሮ እየተባባሰ የመጣ ቢሆንም 
አሁን ላይ ደግሞ የሚታየው የእርስ በርስ መጠላለፍ 
አስፈሪ ደረጃ ላይ የደረሰ ይመስላል። የእርስ በርስ  
መጠላለፉን  ከዳር ቆሞ የሚመለከት ሰው «እነዚህ 
የጦቢያ ልጆች  ከድህነታችሁ እና ከኋላ ቀርነታቸው 
የሚላቀቁት የእርስ በርስ ግጭት በማካሄድ ነው የተባሉ 
ይመስላሉ» ማለቱ የማይቀር ነው። 

የምስራቋ ኮከብ ምን ጎድሏት ነው ልጆቿ እንዲህ 
የምትባሉት?  ተብለን ብንጠየቅ በእርግጠኝነት ይህ ነው 
የሚባል ሁነኛ መልስ የለንም። አንዳንድ በክፉ የነዋይ 
እና የስልጣን ልክፍት የተመረዙ ጽንፈኛ ብሔርተኞችና 
ኃይማኖተኞች   የግጭታቸውን መንስኤ  ከብሔር እና 
ከሃይማኖት ጋር እንደሚያቆራኙት ሳይታለም የተፈታ 
የአደባባይ ሚስጥር ነው። 

እውነት እኛ የምስራቋ ኮከብ ልጆች የቸገረን በብሔር  
እና በሃይማኖት ጉዳይ አጀንዳ እየፈጠሩ መነታረክ  ነው? 
አይደለም! የስልጣን ጥመኞች እና ጽንፈኞች በብሔር 
እና በሃይማኖትን ሽፋን አድርጋችሁ  የራሳችሁን ገንዘብ 
ማግበስበስ ስለምትፈልጉ እንጂ። 

በነገራችን ላይ ሃይማኖትን ሽፋንን እያደረጉ ሕዝብና 
ሕዝብን ማባላት  በእኛ እድር እና ሰፈር እንዲሁም  
በውጩ አለም አሁን የተጀመረ አይደለም ። በውጭ 
በሚገኙ ሰፈሮች እና ድሮች የሆነውን ትተን የእኛን ሰፈር 
እና እድር  የመካከለኛውን ዘመን ታሪክ ብቻ እንኳን 
ነጥለን ብንመለከት ዘመኑ ሃይማኖትን ሽፋን ባደረጉ 
ጦርነቶች የተሞላ ሆኖ እናገኘዋለን። 

 በመካከለኛው ዘመን የዘይላ ወደብን ተከትሎ የደራ 
ገበያ ነበር። የኢኮኖሚ ፍሰቱም ለጉድ ነበር። በመሆኑም 
በዘይላ ወደብ የገበያ መስመር የሚካሄደውን የንግድ 
ልውውጥ ለመቆጣጠር እና በብቸኝነት ለማስተዳደር 
በመፈለግ የክርስቲያኑ መንግስት (The Christian 
highland kingdom) እና  የእስላም ሱልጣኖች 
Muslim sultanates) ግጭት ውስጥ ገቡ ።ምክንያቱም  
የኢኮኖሚ የበላይነት ያለው አካል ሁሉንም ነገር 
መቆጣጠር እንደሚቻል የአደባባይ ሚስጥር ነውና።   

ጤናማ ያልሆነ የኢኮኖሚ ወድድር ውስጥ 
በመግባታቸው የተጋጩት እነኚህ ሁለት አካላት 
የሰፈራችን እና የእድራችንን ሰዎች ስስ ብልት ሃይማኖት 
መሆኑን ስለሚያውቁ ጉዳዩን ከኢኮኖሚያዊ ጉዳይ 
መሆኑን ደብቀው የሃይማኖት ሽፋን ሰጡት። ይሄው 
ሃይማኖትን ሽፋን ያደረገው ጦርነት መላ ሰፈራችንን እና 
እድራችንን አመሰ። 

 «….. ሲጣሉ የሚጎዳው ሳሩ ነው» እንዲሉ ግጭቱን 
ከጠመቁት አካላት በላይ ሰፈራችንን እና እድራችንን  ሰዎች 
እጅጉን በከፋ ደረጃ በጦርነቱ ተጎዱ። የውጭ ኃይሎችም 
ሰፈራችንን እና እድራችንን እንደፈለጉ ያለማንም ከልካይ 
እንዲፈነጩ እድል ሰጠ። የሰፈራችንን እና እድራችንን 
አደረጃጀቶች  አይሆኑ ሆነው ተጎሳቆሉ። 

 ያ ሃይማኖትን ሽፋን ያደረገው ጤናማ ያልሆነ 
የኢኮኖሚ ወድድርም  እስካሁን ድረስ ጠባሳው እንደ ክፉ 
መንፈስ ከላያችን ላይ ተጣብቆ አልለቅ ብሎ የሰፈራችን 
እና እድራችን ሰዎች በሌሎች ሀገር የሚያዩት  ስልጣኔ 
እንደ ውሃ ጠምቷቸው ሳያገኙት እነሆ እስከዛሬ በችጋር 
ጠኔ ውስጥ እንዲመላለሱ አድርጓቸዋል። 

 ዛሬም ላይ ከቀደሙት የአባቶቻችን ስህተት መማር 
ያቃተው ይህ ትውልድም ሀገራችንን ወደ አልተገባ 
ቅርቃር ውስጥ ለመክተት እየኳተነ ይገኛል። በተለይም 
በ1950ዎቹ በምዕራባዊያን አነሳሽነት፤ በሰፈራችን 
ከሚገኘው መካነ- አእምሮ ተማሪዎች አድራጊ ፈጣሪነት 
የተጀመረውን የጽንፈኛ ብሔርተኞች የብሔርተኝነት 
ጥያቄ አሁን ላይ አድማሱን አስፍቶ የመላው ሰፈራችን እና 
እድራችን የሀገሪቱ የህልውና አብይ ፈተና ሆኖ መጥቷል። 

እውነት እንነገጋር ከተባለ አሁን ላይ  የሰፈራችን እና 
የእድራችን ነዋሪዎች  አብይ ጥያቄ  የዳቦ እና የዳቦ ብቻ 
እንጂ የብሔር አልነበረም። ነገር ግን  የነዋይ እና የስልጣን  
ጥቅማችሁን በብሔር ፖለቲካ ለመሳካት የፈለጉ ኃይላት 
ጽንፈኝነት የተጠናወተውን የብሔርን ጥያቄ ሀገርን 
በሚያወድም ጣፋጭ በመርዝ በመለወስ  ዋነኛ የፖለቲካ 
መጨዋቻ ካርድ አድርገውታል።

 በነገራችን ላይ ጽንፈኛ ብሔርተኝነትን የፖለቲካ 
መጫዎቻ ካርድ አድርጋችሁ የምትጠቀሙ ኃይላት 
ሰፈራችን እና እድራችን  እየተጎዱ እናንተ የምትተርፉ 
መስሎ ከታያችሁ ተሳስታችኋል። ሰፈራችን እና እድራችን 
የሚያቃጥል እሳት ሁሉ እናንተንም እንደሚያቃጥል 
ለአፍታም ቢሆን መዘንጋት የለባችሁም።  

ብሔርን የመጫወቻ ካርድ ላደረጋችሁ ጽንፈኛ 
ብሔርተኞች  አንድ ጥያቄ አለኝ…. እውነት ብሔራችሁን 
የምትወዱ ከሆነ፤ አርቆ ማሰቢያ አእምሮ አለኝ ካላችሁ እና 
ሕዝባችሁን የምትወዱ ከሆነ ሁሉንም ተውትና  መጀመሪያ 
የምትጮሁለትን ብሔር የዳቦ ጥያቄ ብቻ መልሱ! በተለያየ 
ምክንያት የተፈናቀሉ፤ የታረዙ፤ የተጎሳቆሉ፤ የተራቡ፤ 
የተጠሙ ሰዎችን አለንልህ በሉት፤ድረሱለት።

እየማላችሁ እና እየተገዘታችሁ የምትጮሁለትን 
ብሔር የዳቦ ጥያቄ ከመለሳችሁ እውነትም ለብሔራችሁ 
የምጮሁ እውነተኛ ታጋይ መሆናችሁን ታሳዩናላችሁ። 
ነገር ግን ማድረግ አትችሉም። ይህን ስል በአመክንዮ 
እንጂ እንዲሁ በግብዝነት ስላለመሆኑ በርካታ መረጃዎችን 
ማቅረብ ይቻላል። 

ወፈፌው ይልቃል አዲሴ ይህን እየተናገረ እያለ 
ሁሉም የሰፈራችን ሰዎች ጸጥ እረጭ ብለው እያዳመጡ 
ነበር። ነገር ግን ሁሌም ሳይፈቀድለት የሚናገረው 
አብሿሙ ከንፈ ጉደታ በይልቃል  አዲሴ ንግግር ላይ 
ተደርቦ የይልቃል አዲሴን ንግግር አቋረጠው። 

የሰፈራችን ሰዎች ክንፈ ጉደታን አብሿም ይበሉት 
እንጂ ክንፈ ጉደታ የእውነት አብሾ መጠጣቱን 
በእርግጠኝነት መናገር የሚችል ሰው የለም።

የይልቃል አዲሴን ንግር የአቋረጠው አብሿሙ ከንፈ 
ጉደታ «ይልቃል አዲሴ የተናገረችው በሙሉ እውነታ 
አላቸው። እኔም ከሱ ሃሳብ ላይ የምጨምረው ነገር አለኝ»  
አለና ንግግሩን እንዲህ ሲል ጀመረ ….  ፈላስፎች እንዲህ 
ይላሉ ፤ አምስት ነገሮችን ያሉበት ሰው ነፍሱ እጅጉን 
ይጎዳል። እነኚህም  ሽማግሌዎችን መሸንገል (ማታለል)፣  
አዋቂዎችን መናቅ ፣ ሰዎችን ማዋረድ ፣ ለማይረባ ነገር 
መታገስ እና ልብ ያሻውን መከተል ናቸው። 

አሁን ላይ በእኛ ሀገር የሚገኙ ጽንፈኛ ብሔርተኞችም 
አምስቱን የክፉት መንፈስ የተጠናወታቸው ናቸው ብሎ 
ማጋነን አይሆንም። እንዴውም ያንሳቸዋል። ምንም 
መደባበቅ አያስፈልግም ! በተፎካካሪ ቡድኖችም ሆነ 
በእድራችን እና በሰፋራችን አስተዳዳሪዎች ያሉ ጽነፈኛ 
ብሔርተኞች  አታላዮች፤  አዋቂዎችን የሚንቁ፣ ሰዎችን 
በመዋረድ ራሳቸውን ከፍ ለማድረግ የሚሞክሩ፣ መታጋስ 
ያለባቸውን እና መታገስ የሌለባቸውን ጠንቅቀው 
የማያውቁ፣ ሺህ ሕዝብ ቢሞት እና ቢፈናቀል ልባቸውን 

ያሻውን ከማድረግ የማይመለሱ ናቸው ። 
አሁን ላይ በሰፈራችን እና በእድራችን በትክክል 

የሚታየው ትልቁ በሽታ ይህ ነው። ባይሆንማ ኖሮ 
በሰፈራችን እና በእድራችን እየታየ ያለው የርሃብ እና 
መፈናቀል ችግር ባልተፈጠረ  ነበር። 

 «የሚገርመው እኮ » አለ አብሿሙ ከንፈ ጉደታ፤ 
በእኛ ሰፈር እና እድር የሚገኙ ጽንፈኛ ብሔርተኞች ብሔር 
ማለት ምን ማለት ነው ተብለው ቢጠየቁ የተጠየቁትን 
ጥያቄ ከቋንቋ ጋር ብቻ የሚያገኛኙ ገልቱዎች ናቸው።

ስለብሔር በስፋት ለዓለም ህዝብ ያስረዱት እነማርክስ 
እንደሚናገሩት አንድ ማህበረሰብ ብሔር ለመባል 
ስድስት ነገሮችን ማሟላት ይጠበቅበታል። አንደኛው 
ብሔር ማለት በዘር ወይም በጎሳ የተደራጀ  ሳይሆን 
በታሪክ የተቀናጀ ማህበረሰብ ነው። በሁለተኛነት አንድ 
ማህበረሰብ ብሔር ሊባል የሚችለው አንድ ማኅበረሰብ 
በአጋጣሚ ወይም በጊዜያዊ ሁኔታ የተሳሰረ የሕዝብ 
ክምችት ሳይሆን ለዘመናት ማንነቱን የጸና ማኅበረሰብ 
ሲሆን ነው። ሶስተኛው ቋንቋ ነው። አራተኛው ደግሞ 
ኢኮኖሚ ነው። አምስተኛው አንድን ማኅበረሰብ ብሔር 
ሊያስብል የሚያስችለው ዓብይ ጉዳይ አንድ ማኅበረሰብ 
ተመሳሳይ ስነ ልቦና እና ታሪክ ሲኖረው ነው። ስድስተኛው 
እና መጨረሻው አንድን ማኅበረሰብ ብሔር ሊያስብል 
የሚችለው አብይ ጉዳይ ራሱን የቻለ ሀገር (sovereign 
state ) ሲኖረው ነው። ከዚህ አንጻር ሲታይ በምስራቋ 
ኮከብ ውስጥ ብሔር ተብሎ ሊፈረጅ የሚችል አንድም 
ማኅበረሰብ የለም። 

«ነገር ግን የእኛ ሰፈር እና እድር ውስጥ የሚገኙ 
ጽንፈኛ ብሔርተኞች ብሔረ የሚለውን ሰፊ ጽንሰ ሃሳብ 
ከቋንቋ ጋር ብቻ እያገናኙ ሲያውኩን እየታዩ ነው።» ብሎ 
ወደ መቀመጫው ተመለሰ። 

አብሿሙ ክንፈ ጉደታ ንግግሩን ሲጨርስ ወፈፌው 
ይልቃል አዲሴ ንግግሩን ከአቆመበት ቀጠለ…. አፍላጦን 
የተባለውን ፈላስፋ  «የአህጉሮች ደህንነት በምን 

ይታወቃል?»  ቢሉት  «አዋቂዎቻቸው ቢነግሱ እና 
የነገሱ ነገስታቶችም ቢጠበቡ (ብልሆች እና አስተዋዮች ) 
ቢሆኑነዋ» ብሎ መለሰ ይባላል ። እውነት ነው ! አሁን 
ላይ በእድራችን እና በሰፈራችን  እየተስተዋለ ያለው 
ትርምስምስ መንስኤው የዚህ ፈላስፋ መለስ ይሆናል። 

አሁን አሁን በሰፈራችን እና እድራችን በሚገኙ 
አንዳንድ ጽንፈኛ ብሔርተኛ አስተዳዳሪዎች ከዚህም 
ከዚያም  የሚወረወሩ አስተያያቶች ከጥበብ ይልቅ 
በትዕቢት እና ጽነፈኝነት የታጨቁ ሆነው ይታያሉ። ይህ 
ደግሞ ፈላስፋ አፍላጦን «የአህጉሮች ደህንነት በምን 
ይታወቃል?» ተብሎ ለተጠየቀው ጥያቄ የሰጠው መልስ 
ሲያልፍም እንዳልነካቸው ሁነኛ ማሳ ነው።   

አሁን ላይ በምስራቋ ኮከብ እንደሚታየው ነባራዊ 
ሁኔታ አንዳንድ የሰፈራችን እና እድራችን መሪዎች 
አስተዋይ እና በጥበብ የተሞሉ ቢሆኑ ኖሮ ሰፈራችንን እና 
እድራችንን ሰዎች ኮሽ ሳይል ማስተዳደር ይችሉ ነበር። 
ሰፈራችንን እና እድራችንን ከመርህ ውጭ ለመምራት 
ያልተገባ የፖለቲካ ሸቀጣቸውን እየሸቀጡ ሸብ ረብ ማለት 
የሚቀናቸው ግብዞችም መሆናቸውንም በተደጋጋሚ 
አሳይተውናል። 

ከሰሞኑ በተወካዮች ምክር ቤት ያለመከሰስ 
መብታቸው የተነሳባቸው ግለሰቦች የእነኚህ ሰዎች ሁነኛ 
አመላካች ናቸው። የተጣለባቸውን ኃላፊነት ትተው 
የሕዝብን ገንዘብ ሲሰርቁ እንደነበር ተነግሯል። 

ከቅርብ ጊዜ ወዲህ ግን በተለይ አንዳንድ ጽንፈኛ 
ብሔርተኛ አስተዳዳሪዎች በትዕቢት ተውጠው እርስ 
በርስ  የሚለዋወጧቸው ሃሳቦች እጅጉን መናናቅ 
የሚታይባቸው ከመሆናቸውም ባለፈ ሰፈራችንን እና 
እድራችንን ወደተጠሙት የልማት ጎዳና የሚወስዱ 
አይደሉም።

እውነት ለመናገር ትዕቢት የትም አያደርሰን። ይህንን 
በአንድ ምሳሌ ላሳያችሁ፤ በአንድ ወቅት የምስራቋ ኮከብ 
ንጉስ የነበሩ  አንድ መሪ በሀገራቸው እዚያም እዚህም 
ከሚነሱ የሕዝብ አመጾች ጋር በተያያዘ አንድ ጋዜጠኛ 
ጋር ቃለ ምልልስ ያደርጋሉ። ንጉሱም ለተጠየቁት ጥያቄ  
እንዲህ ሲሉ መለሱ ……

 «ስለአመጽ አንጨነቅም ወይም ከሚገባው በላይ 
አያሳስበንም እንዲህ አይነት አጋጣሚዎች በአንድ ሀገር 
ታሪክ ውስጥ ዘወትር የሚከሰቱ ናቸው። ሁልጊዜም 
የሚንቀሳቀስ የሚብላላ ነገር አለ። የትም ቦታ የስልጣን 
ጥመኞች አሉ። ተንኮለኞች አሉ፤ በእነሱ ላይ በድፍረት 
እና በቁርጠኝነት እርምጃ መውሰድ ብቻ ነው አማራጩ። 
ከማመንታት፣ ከደካማነት ወይም ከሚጋጩ ስሜቶች 
መጠንቀቅ ያስፈልጋል፤  ወደ ሽንፈት ይመራሉና። እኛ 
ራሳችን ከዚህ ወጥመድ ውስጥ ገብተን አናውቅም። 
ኃይል በኃይል ነው መመለስ ያለበት።» እኚህ ንጉስም 
በሰፋራቸው የተነሳውን የሕዘብ ጥያቄ ወደ ጎን ትተው 
የሕዝቡን ብሶት ለማፈን ሲሞክሩ ባለሰቡት ጊዜ አይሆኑ 
ሆነው እና ተዋርደው  ከዙፋናቸው ተነሱ። 

በመጨረሻም የእድራችን እና የሰፈራችን ዋና 
አስተዳዳሪ መልዕክት ነበር የሚጠበቀው። እሳቸውም 
የሚያምረውን ድምጻቸውን ለማውጣት ጉሮሯቸውን 
ሳሉና ንግግራቸውን ጀመሩ። ከዚህም ከዚያም  በጥበብ 
ያልታሹ ንግግሮች በሚያደርጉ እና  እርምጃዎችን 
በሚወስዱ ጽንፈኞች  ላይ አሁኑኑ የእርምት እርምጃ 
መውሰድ ይኖርበታል። ነገር ግን የእውነት እየተፈጠሩ 
ያሉ ችግሮችን በአፋዊ ሰላም እና ጸጥታ እንዲሁም 
የልማት እንቅስቃሴዎች ከውስጥ የሚታፈኑ ከሆነ ዛሬ 
ላይ ሰፈራችን እና እድራችን  ሰላም ሆነን ቢመስለንም 
ነገ የሚገጥመን ችግር ግን እጅጉን የተወሳሰበ እና መራራ 
መሰዋትነት የሚያስከፍል ይሆናል።  

የተፈጠሩ ችግሮችን ምክንያቶች በመለየት  እና  
በጠረጴዛ ዙሪያ ተወያይቶ መፍትሄ በማፈላላግ በሰፈራችን 
እና በእድራችን  የተጀመሩ  የልማት ስራዎችን ማስቀጠል 
ያስፈልጋል። በጽንፈኝነት ከሰሜን እና ከደቡብ ዋልታዎች 
ላይ የቆማችሁ ጽንፈኛ ብሔርተኞች እየሄዳችሁብት 
ሰፈር እና እድራችንን የሚያፈርስ ተግባር ነው። ስለሆነም 
በጽንፈኝነት ከሰሜን እና ከደቡብ ዋልታዎች ላይ 
መቆሙን ትታችሁ ዛሬውኑ ሳይረፍድ ኑና ስለእናታችን 
እድገት እና ብልጽግና ሀሳብ እናዋጣ  መልዕክቴ ነው። 
ሰላም !!! ብሎ ንግግሩን ሲጨርሱ የሰፈራችን ሰዎች 
በጭብጨባ አጀቧቸው። ስብሰባውም በዚሁ ተቋጨ። 

እውነት  እኛ የአክሱም 
ስልጣኔ ወራሾች ፣ የላሊበላ 
የአጥንት ክፋዮች ፣ የሐረር 
ግንብ አናጺዎች ፣ የዓድዋ 

ድል ባለቤቶች የጥቁር  ነጻነት 
ምሳሌዎች የሆኑ አባቶች 

ልጆች ነን ወይ ?

የዘመን ጥበብ
ስፖርትና መዝናኛ

መልካምሥራ አፈወርቅ 

ልጅነት
በመሀል አዲስ  አበባ  አራዳ  ጊዮርጊስ ግርጌ መወለዷ  

ከኪነጥበብ  እንድትዛመድ  ሰበብ  ሆኗል።ልጅ  ሳለች 
በሰፈራቸው  ካሉ  መደዳ ጠጅ ቤቶች  በአንዱ  ጎራ  ማለት 
ልምዷ ነበር።እንዲህ ማድረጓ  ለጠጅ  አምሮቷ  ‹‹ፉት››  
ልትል    አልነበረም።በየቀኑ   በዚህ  ስፍራ  በምታየው   
ዘፈንና  ጭፈራ  ተማርካ  እንጂ፡፡

ሜሪ አርምዴ ዘወትር  ከምትረግጠው  ጠጅ ቤት  
በደረሰች   ቁጥር  የዘመኑን  ዝነኞች  ንጋቷ  ከልካይን፣ ባፈና 
ወልዴና  ጥሩ ብርቄን ታያቸዋለች።እነሱ የዛኔ በጥሩ ድምጽና  
ውዝዋዜያቸው የታወቁ ነበሩ።ታዲያ ሜሪ  እንደሌሎች   
በአድናቆት  ብቻ  አልቆመችም።በመጋረጃ  ተከልላ እያየች   
እነሱን  ለመመሰል   ታንጎራጉራለች፡፡

በወቅቱ  የውስጧን ፍላጎት ያዩ በስሟ  እያቆላመጡ፣  
እንድትዘፍንላቸው   አነሳሷት። ሜሪ  ደስ እያላት  መዝፈን፣ 
ማንጎራጎሩን ያዘች።የልዩ   ድምፅዋ   ለዛና   ጣዕም   ጆሮ 
ገብ መሆኑ አልቀረም።አድማጭ፣ አድናቂዋ በረከተ።ጊዜው   
ወራሪው  የኢጣልያ  ጦር  መላ አገሪቱን የተቆጣጠረበት  
ነበር።ይህ  ክፉ አጋጣሚም   ሜሪን ለስደት  ሊዳርጋት  ግድ 
ሆነ። ሁለት ዓመታትንም  ‹‹ፋቄ›› ከተባለ  አገር  ቆየች።ጥቂት 
ቆይቶ የኢጣልያ  መንግስት ለመነኮሳት፣ ሴቶችና ህፃናት ወደ 
አገር ቤት  የመመለስ  ዕድሉን ሰጠ፡፡

የጠጅ ቤቱ ዜማ 
ሜሪ አዲስ አበባ ደርሳ  ከቀድሞ ሰፈሯ  አራዳ 

ተቀላቀለች።ውላ አድራም ትወድ፣ ትናፍቀው  ወደነበረው 
ጠጅ ቤት  መለስ ቀለስ አለች።ይህን ያስተዋሉ ዘመዶቿ 
እንደሴት ወግ  እንድትፈትል፣ እንደትሰፋ  ሙያን፣ 
እንድትማር  ወተወቷት።እሷ ግን ቃላቸውን  ባለመስማት 
‹‹አሻፈረኝ›› አለች።ማንጎራጎር መዝፈኑንም  ቀጠለች፡፡

ወዳጅ ዘመድ  በሜሪ ጉዳይ  ጥብቅ  ምክር ያዘ።ድርጊት 
ባህርይዋ  የሚበጅ አልሆነምና ነጋ ጠባ ውግዘትና  ግርፊያዋ 
በዛ።ሜሪ ፈጽሞ አልሰማችም፣ አልታረመችም።ውሎ  
ማምሻዋ  ከጠጅ ቤቱ ሆነ።እያደር  ሁኔታዋ  ለሌሎች  
ልጆች  ስጋት መሆኑ  ታመነበት።በእሷ  ጉዳይ ቤተዘመድ   
ለምክር ተቀመጠ።  ሚሲዮኖች ዘንድ  ገብታ እንድትማር 
ተወሰነባት፡፡

ሜሪ በውሳኔው መሰረት ከሚሲዮኖቹ ገብታ ትምህርቷን 
ጀመረች።አልተመቻትም።ሁኔታዋ   ‹‹ድመት መንኩሳ … ›› 
ይሉት   አይነት  ሆነ።እዛም   መዝፈኗን ቀጠለች።ይህ ልማዷ  
የግቢውን መነኮሳትና መምህራን  በእጅጉ አስቆጣ። አሁንም 
በሜሪ ላይ ተመሳሳይ ውሳኔ ሊተላለፍ ግድ ሆነ።ድርጊቷ 
ለሌሎች እንደማይበጅ  ታምኖበት  ከትምህርት ቤቱ 
እንድትባረር ሆነ፡፡

የሜሪ ቤተሰቦች በንዴት  ጦፉ።በተቃራኒው  የእሷ 
አንጀቷ ቅቤ ጠጣ። ይህ ደስታ ግን ብዙ አልቆየም። 
የትምህርት ቤቱ አስተዳደር ዳግም  ተለምነው ወደ 
ትምህርት ገበታዋ ተመለሰች።ተማሪዎች ቀለማቸው ላይ 
ሲያተኩሩ ሜሪ  በሀሳብ  ጠጅ ቤት እየነጎደች  ማንጎራጎሯን 
ቀጠለች።

ይህ  ድርጊቷ  የትምህርት ቤቱን አስተዳዳሪ ትዕግስት 
አሟጠጠ። መነኩሴው ከማዘን አልፈው  በእጅጉ  ተበሳጩ። 
ሁለተኛ ዓይኗን ማየት እንደማይሹም አሳወቁ።ከግቢው  
ሲያባርሯት  አፍታ አልቆዩም።አሁን የሜሪ ዕጣ ፋንታ 
ግልጽ ሆነ።ብዙ አልቆየችም።ትምህርት የጠላ እግሯ  ከጠጅ 
ቤቶቹ መንደር አደረሳት። እዛው  ገብታ  ከተመች።የአራዳ 
ጠጪዎች  ሜሪን እያዳነቁ ግጥም ይሰጧት ያዙ።የልቧ 
ሞላ።በጎርናና ድምጽዋ  ግጥሙን በዜማ እያዋዛች 
ተመልካቾች  አበዛች፡፡

ዳንስና  ፋሽን 
የአራዳ ጊዮርጊስ ቆይታዋ  ከአንዲት ፀጉረ ልውጥ ሴት  

አገናኛት።ሴትዬዋ የውጭ አገር  ዜጋ ፈረንሳዊት ናት።ከሜሪ 
ለመግባባት  አልተቸገረችም።የዘመኑን  አለባበስና ለየት ያሉ 
የባዶ እግር  ዳንሶች አስተማረቻት።ሁኔታው  ለብዙዎች 
አልተመቸም።በተለይ  የልብሱ ጉዳይ ተመልካቹን 
አስቆጣ።ልብሱ ከተለመደው  የተለየ ነበርና  በዳንሱ  ላይ 
ያየው  ሁሉ  ‹‹ጉድ››  እያለ አነወረው፡፡

 ውሎ አድሮ ፈረንሳይቷ ሙሉ ንብረቷን ለሜሪ  
አበርክታ  ወደ አገሯ በረረች። ሜሪ  እሷን   ከሸኘች  
በኋላ በአካባቢው  አንድ ትልቅ  ቪላ  ቤት በውድ ዋጋ  
ተከራየች።ሀሳቧ  ዳንስና ሙዚቃውን  እንዳሻት ልትወጣበት 
ነበር።ዕቅዷ  ፈጥኖ አልተሳካም። ለሙያው  የቀረቡ  
ዘመናዊ ሴቶች ለማግኘት ተቸገረች።መላ አላጣችም።‹‹ከሰል 
ተራ›› ከሚባል ሰፈር ዘልቃ  አማተረች።ዓይኖቿ ክራር 
ይዘው በየጠላ ቤቱ  ከሚዞሩ  ቆንጆ ሴቶች ላይ  አረፉ።ቀረብ 
ብላ የውስጥ ሀሳቧን ነገረቻቸው።ብዙዎቹ ዘመናዊ ልብስ 
የላቸውምና  ለዕለት እንጀራቸው  ሰግተው  ‹‹እምቢኝ›› 

አሏት፡፡
እሷ ግን ‹‹አይዟችሁ ልብስና ጌጥ ከእኔ ዘንድ አለ።ቤቴ  

ፈረንጁና  መኳንንቱ የሚጋፋበት ነው፣ ትለወጣላችሁ፣ 
ታድጋላችሁ›› ስትል ማሳመኑን ቀጠለች።ጥቂቶች ጆሮ 
ሰጧት። የተወሰኑትን መርጣ  በጸጉር ስራና፣ በዳንስ 
አሰለጠነቻቸው።ጸጉራቸውን ተኩሳ፣ ዓይናቸውን ኩላ 
አሳመረቻቸው።ሴቶቹ በአለባበስና  በጸጉራቸው  የተለዩ  
ሆኑ። አድናቂያቸው በረከተ።

ሜሪ በተከራየችው ዳንስ ቤት ለዓይን ብርቅ የሆኑ 
ሴቶችን ይዛ ስራ ጀመረች።ደንበኞች   ጎረፉላት፤ ገበያዋ 
ደራ።ታዋቂ ሰዎች፣ መኳንንቶች  ቤቷን ጎበኙት።ባለ ክራሯ  
ሜሪ ዕለት በዕለት  እውቅናዋ ጨመረ፣ ስሟ ገነነ።

ቅዳሜና ዕሁድ የሜሪ አርምዴ ቤት በእንግዶች 
ይጨናነቃል፤ በጨዋታ መሀል ጠብ ቢፈጠር፣ አምባጓሮ 
ቢነሳ የሚከላከሉ ሰባት ጠንካራ ዘቦች ቀጥራለች። ምሽት 
ሶስት ሰዓት የቤቱ ሙዚቃና ዳንስ በመብራት ደምቆ 
ይጀምራል።በአለባበሳቸው  የተለዩትን  ሴቶች ለማየት  
ደንበኞች ይጋፋሉ፡፡

በጡት ማስያዣና በውስጥ ሱሪ ብቻ የሚታዩት 
ዳንሰኞች ዓይን ይስባሉ። ታንጎ፣ ቫልስ፣ ቬርዱሉና፣ ማዙካ፣ 
በተባሉ ዳንሶች ቤቱ ይደምቃል።ውስኪው፣ ቢራው፣ አልኮሉ  
ይጠጣል። ሴቶቹ  ከሚወርደው ዋና  ውስኪ እንዲጠጡ  
አይፈቀድላቸውም። ጋባዥ ሲኖር  በጠብታ  ውስኪ 
የተበረዘው ሻይ በዘዴ በጠርሙስ  ይቀርብና  የውስኪው  
ሂሳብ ይቆረጣል፡፡

ቬርዱሉና የተባለው ዳንስ ጥንዶች በአረንጓዴ መብራት፣ 
በለስላሳ ሙዚቃ ተቃቅፈው የሚደንሱት ነው።ማዙካ ደግሞ  
በወርቅና በአልማዝ፣ በውስኪና ሻምፓኝ እየተወራረዱ 
የሚጫወቱት ነው።በዚህ ውርርድ ሜሪ ጭምር  ዳኛ ሆና 
ጨዋታውን ትመራለች፡፡

በዳንስ ቤቶች  ለመጀመሪያ ጊዜ ቀይ መብራትን 
ያስተዋወቀች ሜሪ አርምዴ  ነች። ሜሪ በዳንስ ቤቷ 
ስራዋን ቀጠለች። ውሎ አድሮ  ግን  ማዘጋጃ ቤት ድርጊቷን  
ተቃወመ። የጡት ማስያዣና የውስጥ ሱሪ  ዳንስ እንዲቆም 
ሲል  ጥብቅ ትዕዛዝ  ደረሳት።

ይህ ሲሰማ  ገበያዋ  ተቀዛቀዘ። ደንበኞች  እግራቸው 
ራቀ።ሜሪ ግን ስራውን አላቆመችም። በረዥም  ቀሚስና 
በስስ ሸሚዝ ዳንሱን አስቀጠለችው።እንደቀድሞው  ገበያዋ 
አልደራም። ውሎ አድሮ  ከእሷ ያዩ ሌሎች የቀይ መብራት  
ዳንስ ቤቶችን  ከፈቱ።የእሷ ቤት በሁካታና ድብድብ ይታወቅ 
ጀመር። ስሞታው፣ ወቀሳው በዛባት።ስራዋን ለመተው 
ወሰነች። ሰራተኞቿን  ሸኝታ ቤቷን ዘጋች፡፡

ጸጉርን በካውያ
ከቀጠረቻቸው  አብዛኞቹ እያየቻቸው  ሕይወታቸው  

ተለውጧል።ቀድሞ ከየጣሳ  ቤቱ  ያመጣቻቸው ሴቶች  
ከእሷ  ወጥተው  የራሳቸውን  መጠጥ ቤት ከፍተዋል፣ 
ቪላ ቤቶች  ሰርተዋል።ሜሪ ለኑሮዋ  ሌሎች አማራጮች 

ፈለገች።ዕድሜ ለፈረንሳይቷ ጓደኛዋ  በሌሎች ፈጽሞ  
ያልተሞከረ  ሙያ አስተምራታለች። ውስጧ መፍትሄውን 
ሹክ አላት።በሀሳቧ  የዘመኑን ሴቶች ጸጉር ቃኘች።የአብዛኞቹ 
ጸጉር በወጉ አይያዝም።አንዳንዶች ደግሞ  ‹‹አምበሬ ጭቃ›› 
የተባለን ቅባት ለጉደው በአበሻ ሚዶ እያበጠሩ  አንሶላ 
የሚያበላሹ ናቸው፡፡

ሜሪ ልማዳቸውን  ነቅፋ ስራዋን ለማስተዋወቅ 
ፈለገች።ክራሯን አንስታ፣ ግጥም ደረደረችና  እንዲህ ስትል 
አቀነቀነች፡፡

ያሰራሽው አልጋ ወፍራም አጣና ነው፣
ያነጠፍሽው  ፍራሽ የሱሉልታ ሳር ነው፣
እግርሽ ከታጠበ ሰባት አመቱ ነው፡፡
የፀጉርሽ አቧራ ዓይኔን ሊያጠፋው ነው፡፡
ይህ ግጥም የዘመኑን ሴቶች ብቻ ሳይሆን ሥራዋን 

በስፋት አስተዋወቀ።አንዷ የሌላዋን ጸጉር እያየች  መከተሏ  
ደንበኞቿን አበራከተ።ያላቸው እየከፈሉ የሌላቸው ደግሞ 
በዱቤ   መተኮስ ያዙ።ልክ እንደዳንሱና ቀይ መብራቱ 
ሁሉ የጸጉር ተኩስ ሥራ በሜሪ አርምዴ እጆች መተዋወቅ 
ጀመረ።ሜሪ የባለጎፈሬዎችን ጸጉር ጭምር አሳምራ 
ትከረክም፣ ታስውብ  ነበር።ከዚሁ ጎንም  ‹‹በርሞሌ ›› 
የሚባለውን  ሽቶ  ትሸጣለች፡፡

ደሞዝተኛዋ ሜሪ  
በወቅቱ በአዲስ አበባ  ማዘጋጃ ቤት  ለድምጻውያንና 

መሰል  ከያኒዎች ስልጠና ይሰጥ ነበር።በዋነኛነት ትምህርቱን 
የሚሰጡት ካፒቴን ናልባንድያን ታዲያ የሜሪን ሙያዊ  እገዛ 
ፈልገው ጥሪ አቀረቡላት።ሜሪ  በቲያትር ቤቱ ተቀጥራ 
የዳንስና የአልባሳት ዲዛይን ባለሙያ ሆነች፡፡

ከጥቂት ቆይታ  በኋላ በቀዳማዊ ኃይለሥላሴ  ቲያትር 
ቤት ተዛውራ መስራት ያዘች።በወቅቱ ቴዎድሮስ የተባለው 
ቲያትር ሲሰራ የሹሩባውን ጌጥ፣ ሀኒባል ሲሰራ ደግሞ 
የአልባሳቱን ዝግጅት የከወነችው ሜሪ ነበረች።ዘጠኝ 
ዓመታትን በቲያትር ቤቱ ስትቆይ ለአገልግሎቷ አበልና 
የደሞዝ ለውጥ አልነበራትም።እንዲህ መሆኑ ደግሞ ከልብ  
አስከፋት፣ አስኮረፋት፡፡

ሜሪ ከአንድ እንግሊዛዊ ጋር ለረጅም ዓመታት የዘለቀ 
ትዳር ነበራት።በኋላ ግን ያቺ ፈረንሳዊት ባልንጀራዋ 
ድንገት ጅቡቲ ይዛት መሄዷ ሰበብ ሆኖ ትዳሯ ፈረሰ።ሜሪ 
ምንግዜም የባለቤቷን መልካምነት አትክድም።ትዳሯን 
‹‹አልፈልግም›› ባለችው ጊዜ በርከት  ያለ ገንዘብ ሰጥቷት 
ነበር።ከጅቡቲ የዓመታት ቆይታ በኋላ አዲስ አበባ  
ስትመለስ በእጇ ባለው ብር የሙሽራ ልብስ /ቬሎ/ እየሰራች 
ማከራየት ጀመረች።አሁንም ይህን ዘመናዊ ቪሎ  ለከተማው  
ያስተዋወቀች  የመጀመሪያዋ  ሰው  ሜሪ አርምዴ ሆነች፡፡

ሜሪ አርምዴን እናውቃታለን የሚሉ የአንድ እግሯን 
ማንከስ  ያስታውሳሉ።እሷም ብትሆን እንዲህ የመሆኗን 
ምክንያት ፈጽሞ አትዘነጋም።በዘመኑ ከመሀል ከተማ እስከ 
ገፈርሳ  የብስክሌት ውድድር ይካሄድ  ነበር።

      የሜሪ  አርምዴ ትዝታዎች   
አንድ ቀን ሜሪ  ከውድድር  መልስ ትልቅ  ግብዣ 

አዘጋጀች።የዳጉሳ ጠላ አስጠምቃም በቤቷ  እንግዶችን 
ጠራች።ሜሪ መዝናናት መጫወት ትወዳለች።ሰው አጠገቧ 
ሲኖር ደስ ይላታል።የዛን ዕለትም  ጠላውን ጭው አድርጋ 
በላዩ የአበሻ አረቄ ጠጣችበት በሀሳቧ   የዕለቱን ውድድር 
መለስ ብላ ትቃኝ ነበር።ሞቅታው ወደስካር  ተለወጠ።በዚህ 
ብቻ አልቆመችም።በድንገት ብድግ አለችና ከብስክሌቷ 
ኮርቻ ፊጥ ብላ መክነፍ ጀመረች።የጠጣችው  የዳጉሳ ጠላና 
አረቄ ፈጥኖ  ሥራውን ጀመረ።ሜሪ ርቃ ሳትርቅ ከብስክሌቷ 
ተፈናጥራ ወደቀች።አንድ እግሯ ከብስክሌቱ ተንጠልጥሎ 
ቀረ።ሰዎች ደርሰው ሲያነሷት አንድ እግሯ  ክፉኛ  ተጎድቶ  
ነበር። ለመታከም ሀኪም ቤት ገባች የቁርጭምጭሚቷ  
ጅማት ተበጥሶ ነበርና  ህመሟ አልሽር አለ።

ሀኪሞች እግሯ እንዲቆረጥ ወሰኑ። ቤተሰቦቿ ‹‹እምቢኝ›› 
አሉና  በቤት አስተኝተው  ጠቦት ሙክቱን እያረዱ ጠገኗት። 
ሜሪ ቆማ ለመራመድ ሞከረች። ለዳንስ እንደእንዝርት 
ከሚሾሩት እግሮቿ  አንደኛው  እንዳኮረፈ ነበርና ያስነክሳት 
ጀመር፡፡

ሜሪ በክራር ድርድሯ፣ ተፈጥሮ በቸራት ጎርናና 
ድምፅዋና በአነጋጋሪ ግጥሞቿ ትታወቃለች። ችሎታዋ 
የመጣው ግን ተምራና  ፊደል ቆጥራ አልነበረም። ከፈጣሪ  
በተሰጣት ጸጋ እንጂ።

ሜሪ ልጅ ሳለች አንዳንድ ዘፋኞች የሚሉትን ግጥም 
ከስር እየለቀመች መልሳ ትለው ነበር።በየመጠጥ ቤቱ 
ስትሰራም እንደ አዝማሪ ግጥም መቀበል ልምዷ እንደነበር 
ታስታውሳለች። ግጥሙን ክክራሯ ስታዛምድ ደግሞ ዓይንና 
ጆሮን ትስባለች። አድናቂዎቿ ተከታዮቿ ይበዛሉ፡፡

ፍቅር እንደገና 
በአንድ ወቅት ሜሪ ሀይለኛ ፍቅር ያዛት።ሰውዬው 

ቀድሞ ወዳጇ ነበር። አጋጣሚ በትንሽ ጉዳይ ቢቀያየሙ 
ቤቷን እርግፍ አድርጎ ተወው። ይሄኔ የሜሪ ፍቅር አገረሸ። 
ጠዋት ማታ  ደጅ ደጁን እያየች ናፈቀች፣ ተሰቃየች፤ ሰውዬው 
ይህን ቢያውቅ እግሩን ሰበሰበ። ሜሪ በእጅጉ ባሰባት።በኋላ 
ነገሩ ሁሉ ይነዳት፣ ያበሽቃት ጀመር።ጥቂት ቆይታ ግን 
ብታገኘው  በጩቤ እንደምትወጋው ማስወራት ጀመረች፡፡

ይህን የሰማው ወዳጇ ይባስ ብሎ ሰፈሩን ለቆ 
ጠፋ።ናፍቆት ትዝታው የባሰባት ሜሪ  ክራሯን አንስታ 
እንዲህ ስትል  አዜመች፡፡

አልሰድበውም ነበር አላኮርፍም ነበር፣
እንዲህ መለየቱን አውቄው በነበር፡፡
አውላላ ሜዳ ላይ ይመታል ዕንቅፋት፣
ተለያይቶ መቅረት በአንድ ቀን ጥፋት፡፡
ሜሪ  የዚህ  ወዳጇን  ፍቅር እንድትረሳ ለታቦታት ተስላ 

ነበር።ደግነቱ ስለቷ ተሰማ።ከእሱ  በኋላ ፍቅር ይሉት  ይዟት 
አያውቅም፡፡

ሜሪ ከድምጻዊነቷ ባሻገር  ለአገሯ ዘመናዊነትን 
ቀድማ ያስተዋቀቀች ናት።በጸጉር ተኩስ፣ በሙሽራ 
ቬሎ፣ በቀይ መብራት ዳንስና በሌሎችም ስሟ ደምቆ 
ይጠራል።ይህን ሁሉ ትከውን እንጂ  ሕይወቷ እንደነበረው 
አልቀጠለም።እያደር ብኩን ሆነች፣  ድህነት አጠቃት።ክብር 
ዝናዋም ቀረ።መኖሪያዋ  ከአንዲት አነስተኛ ደሳሳ ቤት 
ሆነ።ልጄ፣ እናት አባቴ፣ ባሌና ትዳሬ  ከምትላት ክራሯ  በቀር 
የተረፋት አልነበረም፡፡

ሜሪና  ማርያም አኬቫ 
ሜሪ በአንድ ወቅት ከደቡብ አፍሪካዊቷ  ታዋቂ ዘፋኝ 

ማርያም አኬቫ ጋር ድንገት ተገናኘች።ይህ የሆነው በአጋጣሚ 
ነበር።በአፍሪካ አገራት የነበሩ ኢትዮጵያውያን ስለሜሪ 
አርምዴ ለአኬቫ አዳንቀው ነግረዋት ኖሯል።ስለ ዝነኝነቷና  
ታዋቂነቷ።መልካቸው ስለመመሳሰሉ ጭምር።እንዲህ ይበሉ 
እንጂ ሜሪ  ‹‹ድሀ ነኝ››  ብላ  ገንዘብ እንድትቀበላት ፈልገው 
ነበር።

በዕለቱ ማርያም  አኬቫን ጨምሮ  ሌሎች  ታዋቂዎች  
በጋዜጠኞች  እየተመሩ   ከደሳሳ ጎጆዋ በራፍ ደረሱ።ማርያ  
ሜሪን  እያየች  ‹‹ቤትሽ  እዚህ ነው?›› ስትል ጠየቀቻት። 
ሜሪ ደነገጠች፣ አፈረች፣ በእሷ ድህነት  አገሯን ማስነሳት 
አልፈለገችም። ቀልጠፍ ብላ የእሷ ቤት በድሉ ህንጻ የሚባለው 
ፎቅ እንደሆነና እዚህ ሰራተኛዋ  ታማ  ልትጠይቃት 
መምጣቷን ለአስተርጓሚዋ ተናገረች።ያልታመመችው 
ሴት  በውሸት  ታቃስት ነበር።አኬቫ ሀምሳ ዶላር አንስታ  
ሰጠቻት።ሜሪ በሚስጥር ብሩን አቀብላ ቤቷ ልትጋብዛት  
ከእንግዳዋ  ቀጠሮ ያዘች፡፡

የገባችበት ጉዳይ አስጨናቂ ቢሆንም እውነታውን 
አልቅሳ  የነገረቻቸው አንድ ሰው ግብዣውን  ችለው፣ 
መኪና አዘጋጅተው፣ ቤቱን ፈቅደው የልቧን ሞሉላት።ሜሪ 
በቤታቸው  የእሷን ፎቶግራፍ  ሰቀለች።በራት  ልብሷ  
አምራም  እንደቤቷ ሽር ጉድ አለች።ዝናዋን ይዛ፣  ስጦታ 
አበርክታ  የአገሯን  ስም ጠበቀች። ታዋቂዋን  ማርያን አኬቫን  
በክብር  አስተናግዳ   ሸኘች፡፡ 

ልዩ ልዩ
ማህበራዊ

ዓለም አቀፍ
በእየሩሳሌም ሙስሊሞች እና አይሁዶች ይገባናል በሚሉት ቅዱስ ስፍራ ግጭት ተቀሰቀሰ

የዘሚ አደራ ለባለ አደራ
ሰላማዊት ውቤ

እየሩሳሌም ውስጥ በሚገኘው ቅዱስ ስፍራ 
የእስራኤል ፖሊስ ከበርካታ ፍልስጤማውያን 
ምዕመናን ጋር መጋጨቱ ተገለጸ። ፖሊስ እንዳለው 
ግጭቱ የተቀሰቀሰው ‘ችግር ፈጣሪ’ ያላቸውና ርችት፣ 
ዱላ እና ድንጋይ የያዙ ሰዎች አል አቅሳ መስጊድ ውስጥ 
ገብተው መዝጋታቸውን ተከትሎ ወዲያውኑ ከበባ 
ካደረገ በኋላ ነው። ፍልስጤማውያኑ በበኩላቸው 
ፖሊስ ቡድኑን ለማስወጣት አስለቃሽ ጭስ እና የጎማ 
ጥይቶችን ከተጠቀመ በኋላ 14 ሰዎች ላይ ጉዳት 
ደርሷል ብለዋል።

ከዚያም ቢያንስ ዘጠኝ ሮኬቶች ከጋዛ ወደ 
እስራኤል የተተኮሱ ሲሆን፣ በሲድሮት አቅራቢያ 
የአየር ጥቃት ማስጠንቀቂያ ሳይረን [ደወል] ሲጮህ 
ተሰምቷል። ከተተኮሱት ሮኬቶች አምስቱ የከሸፉ 
ሲሆን፣ ሌሎች አራቱ ደግሞ ሰው በሌለበት ባዶ ስፍራ 
መውደቃቸውን የእስራኤል ጦር አስታውቋል። ለዚህ 
ጥቃት እስካሁን ኃላፊነቱን የወሰደ ወገን ባይኖርም 
በታጣቂ ቡድኑ ሃማስ ሮኬቶቹ እንደተተኮሱ 
ይታመናል።

የታጣቂ ቡድኑ ሃማስ ምክትል ኃላፊ ሳሌህ አል 
አሮሪ፣ እስላማዊ ተቋማት ላይ ጥቃት መሰንዘር ትልቅ 
ዋጋ ያስከፍላል። የቆሙበትን [እስራኤላውያኑ] 
ምድር እናጠፋዋለን” ሲሉም ዝተዋል። የእስራኤል 
ጦር በበኩሉ የጦር አውሮፕላኖቹ የታጣቂ ቡድኑን 
መንቀሳቀሻ ሥፍራ ኢላማ ማድረጋቸውን ገልጿል።

በእስራኤል ቁጥጥር ሥር በምትገኘው ምሥራቅ 
እየሩሳሌም የተቀሰቀሰው ግጭት የጀመረው በርካታ 
ፍልስጤማውያን አማኞች ከረመዳን የጸሎት ሥነ 
ሥርዓት በኋላ መስጊዱ ውስጥ ገብተው ከዘጉ በኋላ 
ነው።

ከመስጊዱ ውስጥ የተቀረጹ ቪዲዮዎች 
በተቃዋሚዎቹ ርችት ሲተኮስ አሳይተዋል። የእስራኤል 
ፖሊስም ድንጋይ ሲወረወርባቸው እንደነበርና 
በዚህም አንድ የፖሊስ አባል መጎዳቱን ገልጿል። በሌላ 
ቪዲዮም የእስራኤል ፖሊስ ፍልስጤማውያኑን በዱላ 
ሲደበድብ ታይቷል። የፍልስጤም ቀይ ጨረቃም 
የሕክምና ቡድኑ ወደ መስጊዱ ውስጥ እንዳይገባ 
በእስራኤል ኃይል መከልከሉን ገልጿል።

የአዕምሮ እድገት ውስንነት (ኦቲዝም) ያለባቸው 
የሕብረተሰብ ክፍሎች ችግራቸው በትክክል ባለመታወቁ 
የተነሳ ከፍተኛ እክል ሲገጥማቸው እንደነበር መናገር 
ለቀባሪው አረዱት ነው። በሽታው ማንኛውም ሰው 
የሚገጥመውና ሰው ሁሉ ላይ የሚደርስ የጤና እክል 
ቢሆንም፤ የጤና እክሉ ያለባቸው ዜጎች ይህንን ባለመገንዘብ 
ለዓመታት ብዙ በደል እንዲደርስባቸው ሆነዋል። ከበደሉ 
ዋነኛውም የጤና እክሉ የተለያየ ትርጉም መስጠቱ ነው። 
አንዱ ደግሞ ከፈጣሪ የመጣ ቁጣና እርኩስ መንፈስ ተደርጎ 
መወሰዱ ነው። 

በዚሁ የተዛባ የሕብረተሰቡ አመለካከትና እሳቤ ሳቢያ 
ኦቲዝም ያለባቸው ሰዎች በተለይም ህፃናትና ታዳጊ ልጆች 
ከፍተኛ መገለል ይደርስባቸዋል። ማሰር፤ በር በላያቸው 
ላይ መቆለፍና ከዚሁ ጋር በተያያዘም እንዲሰቃዩ ማድረግ 
በዋናነት የሚጠቀሱ እንግልቶች ናቸው። ይህ ነገር ዛሬም 
ቀንሷል ለማለት ያስቸግራል። ምክንያቱም ይህንን ግንዛቤ 
የሚፈጥሩ የሕክምና፤ የትምህርትና የሌሎች ማህበራዊ 
አገልግሎት ሰጪ ተቋማት አልሰፉም። 

ጅማሮውም ቢሆን ሥራ ከመቃብር በላይ እንደሆነ 
ያስመሰከሩት አሻራቸውን በሰው ልብ ውስጥ ያስቀመጡት 
ወይዘሮ ዘሚ የኑስ ባይሆን ኖሮ እንደአገር ተግባሩ 
ይነሳል፤ እንቅስቃሴው ይሰፋል ለማለት ያስቸግራል። 
እርሳቸው በገጠማቸው ችግር ምክንያት ለአገር ልጆች 
ተስፋ ለመስጠት ይህንን ማህበራዊ የሆነ ውስብስብ ችግር 
መስበር ችለዋል። የጆይ ኦቲዝም  ማዕከልን  በአገር ደረጃ 
በመመስረትም በርካታ ልጆችን ታድገዋል።  

የበሽታው ተጠቂ በሆነው በልጃቸው ስምም 
ለመጀመርያ ጊዜ የ‹‹ኒያ ፋውንዴሽን ጆይ ኦቲዝም ማዕከል››ን 
መስርተዋል። ሕይወታቸው እስካለፈበት ድረስም የዚሁ 
ማዕከል ዋና ዳይሬክተር በመሆን የብዙዎችን ተስፋ 
አለምልመዋል። ምንም የኦቲዝም መረጃም ሆነ አገልግሎት 
ባልነበረበት በ1994 ዓ.ም ጀምሮ  በኦቲዝም ጉዳይ ትክክለኛ 

ግድ ነውና ከእውቅናው ባሻገር በቅንጅት 
እንዲሰራ እድል ተሰጥቶታል። ይህም ፋውንዴሽኑ 
የሚያከናውናቸውን በርካታ ተግባራት ኒያ ፋውንዴሽን 
ጆይ ኦቲዝም ማዕከል፣ ከአዲስ አበባ ነህሚያ ኢቲዝም 
ማዕከል፣ ከአዲስ አበባ፤ ምሉዕ  ፋውንዴሽን፣ ከአዲስ አበባ፤ 
ቤቴል አዳማ ኦቲዝም ማዕከል፣ ከአዳማ ብራይት ኦቲዝም 
ማዕከል፣ ከሀዋሳ ተረክበው በቅንጅት እንዲያሰሩት መደረጉ 
ነው። በተለይም አካቶ ትምህርት ከኦቲዝም ጋር ለሚኖሩ 
ሁሉም ህጻናት እና ወጣቶች ተደራሽ እንዲሆን በማድረጉ 
ረገድ ዋነኛ ትኩረት አድርገው እንዲሰሩም ሆነዋል። 

በየዓመቱ መጋቢት 2 የሚከበረው 16ኛው ዓለም አቀፍ 
የኦቲዝም ግንዛቤ ወር ‹‹አካቶ ትምህርት ከኦቲዝም ጋር 
ለሚኖሩ ሁሉም ህጻናት እና ወጣቶች!” በሚል መሪ ሀሳብ 
እንዲከበር የሆነውም በዚህ ምክንያት ነው። እናም ቅንጅቱ 
እንደ አገር የኦቲዝም ተጠቂዎችን ተደራሽ ለማድረግ ቆርጦ 
ተነስቷል። የተለያዩ እንቅስቃሴዎችንም እያከናወነ ይገኛል። 
ከሚያከናውናቸው ውስጥ ‹‹ጥራት ያለው አካቶ ትምህርት 
ከኦቲዝም ጋር ለሚኖሩ ሁሉም ሕፃናትና ወጣቶች›› 
የሚለው አንዱ እንደሆነ የ16ኛው ዓለም አቀፍ የኦቲዝም 
ቀን የኦቲዝም ማዕከላት አስተባባሪ  የሆኑት አቶ ተስፋየ 
ገብረማርያም ይናገራሉ። 

 የዚህ ዓመት ዓለም አቀፍ የኦቲዝም ቀን በዓለም 
ለ16ኛ ጊዜ  ይከበር  እንጂ በኢትዮጵያ ለ21ኛ ጊዜ ነው 
የሚከበረው። በዓሉ መከበሩ ኦቲዝም ያለባቸው ዜጎች 
በማህበራዊ፤ በኢኮኖሚያዊና በፖለቲካዊ  ጉዳዮች ውስጥ 
ንቁ ተሳትፎ እንዳይኖራቸው የሚያግዝ ነው። እንቅፋት 
የሚሆኑባቸውን ተግዳሮቶች ይቀንሳልም ተብሎ ይታሰባል። 
ስለሆነም አውቲስስቲክ ሰዎች በአካቶ ትምህርት ተደራሽ 
መሆን እንዳለባቸው መገንዘብና መስራት ያስፈልጋል። 
ከሁሉም በላይ ደግሞ ፈጣሪ በጎ ለሰሩ ሁሉ አስታዋሽ 
አያሳጣቸውምና የዘሚን ሥራ እያስታወስን የበለጠ 
ለኦቲዝም ተጠቂዎች እንድረስ በማለት ጽሑፋችንን 
ቋጨን።

የመረጃ ምንጭ በመሆን ለበርካታ ኢትዮጵያውያን ዓይን 
ገላጭም ነበሩ።  

ዘሚ  አብዛኛው የሕይወታቸውን ዘመን  ያሳለፉት  
በኢትዮጵያ  ለበርካታ ዓመታት በጤና፣ በትምህርት፣ 
በአካል ጉዳተኝነት፣  በአካታችነት፣ በአካቶ ትምህርት 
በያገባኛል ስሜት ህብረተሰብ አቀፍ የማህበራዊ ንቅናቄ 
ላይ በመሥራት ነው። የራዲዮ ፕሮግራም አዘጋጅና አቅራቢ 
በመሆን፤ በሮተሪያንነት፣ በኢትዮጵያ የአዕምሮ ጤና አገር 
አቀፍ ፖሊሲ አማካሪ ግብረ ኃይል አባልነት፣ የኢትዮጵያ 
ቀይ መስቀል እና ሌሎች በርካታ ተቋማት የዳይሬክተሮች 
ቦርድ አባል እንዲሁም በበርካታ አገር አቀፍ የበጎ አድራጎት 
ስራዎች ከፍተኛ አስተዋጾ በማድረግ ሲሆን፤ በዚህ ውስጥ 
ደግሞ ስለ ኦቲዝም ሰብከዋል፤ ብዙዎችን ከስህተታቸው 
መልሰዋል። 

ይሄ  የዘሚ የህይወት ዘመን የላቀ የመሪነት አስተዋጽኦ 
እና  ሁሉ  አቀፍ  የማህበራዊ  አገል ግሎትም መጋቢት 
22/2015 ዕውቅና ማግኘት ችሏል። እውቅናው ከፍተኛ 
ተፅዕኖ ለፈጠሩ ሴቶች የሚበረከት ሲሆን፤  “The African 
Womens Award”  የሚል ነው። አሸናፊ እንዲሆኑ 
አስችሏቸዋል።

ይህ ስራቸው ደግሞ እርሳቸው ባይኖሩም ቀጣይነቱ 

ማረሚያ
መጋቢት 26 ቀን 2015 ዓ.ም በሴቶች ዓምድ ላይ 
በወጣው ጽሁፍ ስር ከተጠቀምናቸው ፎቶዎች ከቀኝ 
ወደግራ ሲታይ አራተኛ ላይ ያለው ፎቶ የተሳሳተ 
ሲሆን  የዱረቲ ታደሰ ፎቶ ይህ መሆኑን እንገልጻለን 
ለተፈጠረው ስህተት ይቅርታ እንጠይቃለን፡፡

የፍልስጤም ታጣቂዎች ቀደም ብሎ ረቡዕ 
ዕለት በሚጀምረው የፋሲካ በዓል የአይሁድ እምነት 
ተከታዮች በመስጊዱ ውስጥ ፍየል በማረድ መስዋዕት 
ማድረግ እንደሚፈልጉ የሚገልጹ ሪፖርቶች 
መኖራቸውን በመግለጽ ሙስሊሞች መስጊዱ ውስጥ 
ገብተው እንዲዘጉ ጥሪ አቅርበው ነበር።

በእየሩሳሌም ላይ ያለው ተራራ በአይሁድ 
እምነት በጣም ጥብቅ ሃይማኖታዊ ሥፍራ ሲሆን፣ 
በእስልምናም ሦስተኛው ቅዱስ ስፍራ ነው። 

በአይሁዶች ዘንድ ‘የተራራው 
ቤተ መቅደስ’ በመባል የሚታወቅ 
ሲሆን ሥፍራው ሁለት መጽሐፍ 
ቅዱሳዊ ቤተ መቅደሶች አሉት። 
በሙስሊሞች ደግሞ ሃራም 
አል ሸሪፍ የሚባል ሲሆን ነብዩ 
መሐመድ ወደ ጀነት የወጡበት 
ሥፍራ እንደሆነ ይታመናል።

ሙሉ ግቢው በሙስሊሞች 
ዘንድ አል አቅሳ መስጊድ 
ተብሎ የሚጠራ ሲሆን፣ አሁን 

ላይ የተከሰተው ግጭትም የተቀሰቀሰው በዚሁ 
መስጊድ ውስጥ ነው። አይሁዶች እና የእስልምና 
እምነት ተከታይ ያልሆኑ ግለሰቦች ገብተው መጸለይ 
ባይችሉም ወደ ግቢው መግባት ይፈቀድላቸዋል። 
ይሁን እንጂ ፍልስጤማውያን በአይሁዶች የሚደረግ 
ጉብኝት አሁን ያለውን ሁኔታ ለመለወጥ የሚደረግ 
ሙከራ እንደሆነ የሚመለከቱት መሆኑን ቢቢሲ 
ዘግቧል።

የሩዋንዳው ፕሬዚዳንት ፖል ካጋሜ ስልጣን ሊለቁ እንደሚችሉ ፍንጭ ሰጡ

የሩዋንዳው ፕሬዝዳንት ፖል ካጋሜ ስልጣን 
ሊለቁ እንደሚችሉ ፍንጭ ሰጡ።ሩዋንዳን ላለፉት 
23 ዓመታት በፕሬዝዳንትነት የመሩት ፖል ካጋሜ 
ስልጣን ሊለቁ እንደሚችሉ ተናግረዋል ።እንደ 
ቢቢሲ ዘገባ ከሆነ ፕሬዝዳንት ፖል ካጋሜ ስልጣን 
ቢለቁ እና ጋዜጠኛ ቢሆኑ ደስተኛ ናቸው።

ሩዋንዳን እየጎበኙ ካሉት የኬንያ አቻቸው 
ዊሊያም ሩቶ ጋር በኪጋሊ የመከሩት ፕሬዝዳንት 
ካጋሜ ስለ ስልጣን መተካካት ከፓርቲያቸው ጋር 
ውይይት በማድረግ ላይ ናቸው።"ፓርቲዬ የእኔን 

ምትክ በቀጥታ ስለሚመርጥበት ሁኔት ከሚመክር 
ይልቅ አካታች እና ሰፊ የፖለቲካ ምህዳር መፍጠር 

ላይ ቢያተኩር እመርጣለሁ" ብለዋል 
ፕሬዝዳንት ካጋሜ።

"በቀጣይ የሚሆነውን አላውቅም፣ እንደ 
እኔ ፍላጎት ግን ስልጣን ለቅቄ ጋዜጠኛ ብሆን 
ደስተኛ ነኝ" ሲሉም አክለዋል።የሩዋንዳ ገዢ 
ፓርቲ የሆነው አርበኞች ግንባር ወይም 
ፓትሪዮቲክ ፍሮንት ፓርቲ የመጀመሪያዋን 
ሴት ምክትል ፕሬዝዳንት ከሰሞኑ 
መርጧል።

እንደ ፈረጆቹ አቆጣጠር ከ2000 
ጀምሮ ሩዋንዳን እየመሩ ያሉት ፕሬዝዳንት ካጋሜ 

ካሳለፍነው ህዳር ወር ጀምሮ ደግሞ በተደጋጋሚ 
ስልጣን ስለመልቀቅ አስተያየት በመስጠት ላይ 
መሆናቸውን አል ዐይን ኒውስ ዘግቧል።ፕሬዝዳንት 
ካጋሜ ከወራት በፊት ከፍራንስ 24 ቴሌቪዥን ጋር 
ባደረጉት ቃለ መጠይቅ እኤአ በ2024 በሚካሄደው 
ፕሬዝዳንታዊ ምርጫ ላይ እንደሚወዳደሩ 
ተናግረው ነበር።

ሩዋንዳ በፈረንጆቹ 2015 ላይ የሀገሪቱ 
ፕሬዝዳንት ከሁለት የስልጣን ጊዜ በላይ መምራት 
አይችሉም የሚለውን ህግ በህዝበ ውሳኔ መሻሯ 
ይታወሳል።

የዘሚን  አደራ የተረከቡት



አለማየሁ ግዛው

17ኛው አገር አቀፍ የክለቦችና ከተማ አስተዳደሮች 
የዳርት ስፖርት ቻምፒዮና ከመጋቢት 21 ጀምሮ በኢትዮጵያ 
ወጣቶች ስፖርት አካዳሚ ሲካሄድ ቆይቶ ከትላንት በስቲያ 
ፍጻሜውን አግኝቷል፡፡ ለስድስት ተከታታይ ቀናት ከፍተኛ 
ፉክክሮችን ያስተናገደው ይህ ቻምፒዮና በአዲስ አበባ ከተማ 
አሸናፊነት ተጠናቋል፡፡

ቻምፒዮናው ክልሎችና ከተማ አስተዳደሮች በስልጠናና 
ውድድሮች ሲያደርጉ የቆዩት እንቅስቃሴ ምንደረጃ 
ላይ እንደሚገኝ ለመለካትና ብሄራዊ ቡድን የሚወክሉ 
ተወዳዳሪዎችን ለመምረጥ የተዘጋጀ መሆኑ ተጠቁሟል።  
አምስት ክልሎችና ሁለት የከተማ አስተዳደሮች 
በቻምፒዮናው የተሳተፉ ሲሆን አራት የሚደርሱ ክልሎች 
በጀትና ባለሙያ ባለመመደብ መሳተፍ እንዳልቻሉ 
የኢትዮጵያ ዳርት ፌዴሬሽን አስታውቋል፡፡ በቀጣይ 
ግን ክትትል በማድረግ ያልተሳተፉ ክልሎች እንዲሳተፉ 
እንደሚሰራ ፌዴሬሽኑ ገልጿል፡፡

በቻምፒናው አዲስ አበባ ከተማ አስተዳደር 456 
ነጥቦቸን በመሰብሰብ በሁለት የወርቅ፣ ሶስት የብርና በአንድ 
የነሐስ ሜዳለያ ቀዳሚ ሆኖ ውድድሩን ፈጽሟል፡፡ አማራ 
ክልል በበኩሉ 337 ነጥቦችን በመያዝ በሶስት የወርቅና 
በአንድ ብር ሜዳሊያ ሁለተኛ ሆኖ ውድድሩን ጨርሷል። 
ደቡብ ክልል ደግሞ 319 ነጥቦችን ሰብስቦ በሶስተኝነት 
አጠናቋል፡፡

ውድድሮቹ በአራት የተለያዩ ምድቦች ተከፍለው 
በመካሄድ ፍጻሜያቸውን ሲያገኙ፤ በነጠላ ወንድና ሴት 
ውድድር፣ ጥንድ ወንድና ሴት ውድድር፣ የቡድን ወንድና 
ሴት ውድድርና የድብልቅ ፉክክሮችን በማድረግ አሸናፊዎች 
ተለይተዋል። 

በነጠላ ወንዶች ምድብ ከፍተኛ ፉክክር በማድረግ 

ገጽ 27

ስፖርት
አዲስ ዘመን ሐሙስ  መጋቢት 28 ቀን 2015 ዓ.ም

ሳላዲን አብዲ ከሐረሪ ክልል የወርቅ ሜዳለያ አሸናፊ ሲሆን፣ 
በዚሁ ምድብ ጥሩ ፉክክር ያደረገው ሀብታሙ ዳግም 
ከአማራ ክልል የብር ሜዳለያ ተሸላሚ ሆኗል። እርቅይሁን 
አዲሱ ከአዲስ አበባ የነሐስ ሜዳሊያውን ያጠለቀ ተወዳዳሪ 
ሆኗል። 

በነጠላ ሴቶች ምድብ በተካሄዱ ውድድሮች ማስተዋል 
ነፃነት ከአማራ፣ ከበቡሽ አሎንጆ ከደቡብና መክሊት ጎንፋ 
ከሲዳማ በተጋጣሚዎቻቸው ላይ በወሰዱት የበላይነት 
የወርቅ የብርና የነሐስ ሜዳለያ አሸናፊዎች ሆነዋል።

በወንዶች ምድብ የወርቅ ሜዳለያ አሸናፊው ሳላዲን 
አብዲ፤ ለውድድሩ ጥቂት ዝግጅት ማድረጉንና ለማሸነፉ 
ልምዱ እንደጠቀመው ለአዲስ ዘመን ገልጿል፡፡ ሳላዲን 
በዳርት ስፖርት ከ1995 ዓ.ም ጀምሮ ሲወዳደር መቆየቱን 
ያስታውሳል። ለመጀመርያ ጊዜ ድሬዳዋ ላይ የተሳተፈ ሲሆን 

በ2005 ደግሞ ለመጀመርያ ጊዜ 
ቻምፒዮን መሆን ችሏል። ከብዙ 
ዓመታት በኋላ ወደ ውድድር 
ተመልሶም ዘንድሮ ተሳታፊ 
ሆኗል።  “ደስ የሚልና የሚያዝናና 
ጨዋታ ቢሆንም ያስጨንቃል፣ 
ዛሬ እድል ከኔ ጋር በመሆኗ አሸንፌ 
ወርቅ ለማጥለቅ በቅቻለው” 
ሲልም ስለዘንድሮው ቻምፒዮና 
አስተያየቱን ሰቷል፡፡ የዳርት 
ፌዴሬሽን ለክልሎች የቁሳቁስ 
ድጋፍ በማድረግና ፕሮጀክቶችን 
በማብዛት ኢትዮጵያን በዓለም 
መድረኮች ወክለው ውጤታማ 
የሚሆኑ ተወዳዳሪዎችን ማፍራት 
እንደሚቻል መልዕክቱን አስተላ 
ልፏል፡፡

የጥንድ ምድብ ውድድሮች በሁለቱም ጾታዎች 
ፍጻሜያቸውን ሲያገኙ፤ በጥንድ ወንዶች  ብርሃኑና ደሳለኝ 
የወርቅ፣ አማኑኤልና እርቅይሁን  የብር ሜዳሊያዎችን 
ለአዲስ አበባ አስመዝግበዋል።  በጥንድ ሴቶች ምድብ  
ኬሪያና እስከዳር ከደቡብ የወርቅ፣ ሲትራና ተስኒም ከሐረሪ  
የብር፣ ከበቡሽና ብዙአየሁ ከደቡብ የነሐስ ሜዳለያ ማሳካት 
ችለዋል።

በድብልቅ ፆታ ምድብ በተካሄዱ ውድድሮች ደግሞ 
አማኑኤልና ፍሬወይኒ ከአዲስ አበባ የወርቅ፣ እስከዳርና 
በጎስጦታ ከደቡብ የብርና እዮብና ሮዛ ከአማራ የነሃስ 
ሜዳሊያ ማጥለቅ ችለዋል።

የሴቶችና የወንዶች የቡድን ምድብ ውድድር በአጓጊ 
ፉክክሮች ታጅቦ ሲጠናቀቅ፣ በሴቶች የቡድን ውድድር 
አማራ 1ኛ፣ አዲስ አበባ 2ኛ እና ሲዳማ 3ኛ ደረጃን በመያዝ 
አጠናቀዋል። በተመሳሳይ በወንዶች የቡድን ምድብ ውድድር  

አማራ  የወርቅ፣  አዲስ አበባ የብርና ሐረሪ  የነሃስ ሜዳለያ 
ባለቤት በመሆን ውድድራቸውን ፈጽመዋል፡፡

በቻምፒዮናው ከፍተኛ ውጤት ያስመዘገቡ ተጫዋቾች 
የማጣርያ ውድድር በማድረግ በቀጣይ መስከረም 
በሚካሄደው የዓለም ዳርት ቻምፒዮና ተሳታፊ እንደሚሆኑ 
ይጠበቃል።

የኢትዮጵያ ዳርት ፌዴሬሽን ፕሬዚዳንት አቶ ቢልልኝ 
መቆያ፤ የዳርት ስፖርት ብዙ ቦታን የማይፈጅ የአእምሮ 
ስፖርት መሆኑን ጠቁመው የእጅና የአይን ቅንጅትን 
በማስተሳሰር  እርግጠኝነትን የሚያሰፍን የስፖርት ዓይነት 
ነው በማለት ይናገራሉ። ስፖርቱ በሁሉም ቦታዎች ማለትም 
በሆቴሎች፣ በማሰልጠኛ ማዕከላት፣ በመዝናኛ ስፍራዎች 
በቀላሉ ሊከወን  የሚችል ስፖርት ዓይነት ነው የሚሉት አቶ 
ቢልልኝ፣ ስፖርቱ ለማዘውተር የቁሳቁስ አቅርቦት ችግርና 
ብዙ ወጪን የማይጠይቅ መሆኑን ያስረዳሉ፡፡ በዚህም  
ክልሎችና ከተማ አስተዳደሮች ለወጣቶችና ለአዋቂዎች 
እድል በመስጠት በውድድሩ እየተሳተፉ የተሻሉና አገርን 
መወከል የሚችሉ ተወዳዳሪዎችን ማበርከት እንደቻሉ 
አስረድተዋል።

እንደ ፕሬዚዳንቱ ገለፃ፣ የዳርት ፌዴሬሽን ከበጀት 
አንጻር አነስተኛ በመሆኑ ተደጋጋሚ ውድድሮችን 
ለማዘጋጀት ይቸገራል። ያምሆኖ በየጊዜው ታዳጊዎችን፣ 
ወጣቶችንና አዋቂዎችን የሚያሳትፍ ውድድር ማዘጋጀት 
ግዴታ ነው።

ዳርት በአገር አቀፍ ደረጃ የሚዘወትር ስፖርት በመሆኑ 
ተወዳዳሪዎች ከታች ጀምሮ የውድድር እድል ሊኖራቸው 
ይገባል። ስለዚህም ከኢትዮጵያ ቻምፒዮና በተጨማሪ 
ወደፊት ስፖንሰሮች ከተገኙ ፌዴሬሽኑ ሌሎች ውድድሮችን 
ለማዘጋጀት እቅድ እንዳለው ፕሬዚዳንቱ ተናግረዋል።  
አዳዲስ ስልጠናዎችን የመስጠትና ከዚበፊት በተሰጡት 
ላይም የማነቃቂያ ስልጠናዎችን ለመስጠት ዝግጅት 
መደረጉንም አክለዋል።  

 

አገር አቀፍ የዳርት ቻምፒዮና በአዲስ አበባ አሸናፊነት ተጠናቀቀ

ወ/ሮ ሽቶ ኃ/ማርያም አስጨናቂ ልጄ ወ/ሮ መስታወት ደርቤ አዝብጤ ከዛሬ 30 ዓመት ጀምሮ የጠፋች 

በመሆኑ መጥፋቷ በህግ ተረጋግጦ የመጥፋት ውሣኔ ተጠቃሽዋ በህይወት ያለች ከሆነ እንድትቀርብ 

ወይም መኖር ያለመኖሯን የሰማ ወይም  ያወቀ ካለ በ24 /8/ 2015 ዓ.ም በሐረሪ ሕ/ብ/ክ/ መንግሥት 

የመጀመሪያ ደረጃ ፍ/ቤት-5ኛ ፍትሐብሔር ችሎት ከጠዋቱ 3:00 ይቅረቡ፡፡ በቀነ ቀጠሮው ጊዜ 

ካልቀረቡ የመጥፋት ውሣኔ የሚሰጥ መሆኑን እናሣውቃለን፡፡

የሐረሪ ህ/ብ/ክ/መንግሥት የመጀመሪያ ደረጃ ፍ/ቤት

ሐረር

በአመልካች ሒዳያ ጃሚዕ እና በተጠሪ እነ አብዲ መሀመድ መካከል ስላለው የፍትሐብሔር ክርክር ጉዳይ 

አስመልክቶ 2ኛ ተጠሪ ኢስተሃል ኡስማኢል ሀሰን ሚያዚያ 26 ቀን 2015ዓ.ም ከጠዋቱ በ3፡30 ጉዳዩ 

የሚታይ ስለሆነ የሐረሪ ክ/መ/ጠቅላይ ፍ/ቤት ሰበር ሰሚ ችሎት እንዲቀርቡ ባይቀርቡ ጉዳዩ በሌሉበት 

የሚታይ መሆኑን ፍ/ቤቱ ያስታውቃል፡፡

የሐረሪ ክ/መ/ጠቅላይ ፍ/ቤት ሰበር ሰሚ ችሎት

አቶ ቢያን መርዋን  ሐሰን ስም ተመዝግቦ ስለሚገኝ የሰሌዳ ቁጥር 01-05486 ሐረ የሆነ ተሽከርካሪ 

ሊብሬ ጠፋብኝ ሲሉ ያመለከቱ ስለሆነ በማንኛውም መልኩ ይዤዋለሁ የሚል ቢኖር ይህ ማስታወቂያ 

ከወጣበት ቀን ጀምሮ በ15 ቀን ውስጥ ባያመለክቱ ምትክ ሊብሬ የምንሰጣቸው  መሆኑን  እንገልፃለን፡፡ 

የሐረሪ ሕ/ክ/መንግሥት የትራንስፖርት ጽ/ቤት 

ሐረር

በአቶ ሔኖክ አማኑኤል ስም ተመዝግቦ ስለሚገኝ የሰሌዳ ቁጥር 01-03442 ሐረ የሆነ ተሽከርካሪ 

ሊብሬ ጠፋብኝ ሲሉ ያመለከቱ ስለሆነ በማንኛውም መልኩ ይዤዋለሁ የሚል ቢኖር ይህ ማስታወቂያ 

ከወጣበት ቀን ጀምሮ በ15 ቀን ውስጥ ባያመለክቱ ምትክ ሊብሬ የምንሰጣቸው  መሆኑን  እንገልፃለን፡፡ 

የሐረሪ ሕ/ክ/መንግሥት የትራንስፖርት ጽ/ቤት 

ሐረር

አመልካች እነ ወ/ሪት ሔቨን ተፈሪ  ተጠሪ አቶ ተፈሪ ብርሃኔ ደሳለኝ ተጠሪ ከግንቦት 9 ቀን 2009 

ዓ.ም. ጀምሮ የጠፉ ስለሆነ የመጥፋት ውሳኔ ይሰጥልኝ ሲሉ አመልክተዋል፡፡ ስለሆነም አቶ ተፈሪ 

ብርሃኔ ደሳለኝ ያሉበትን የሚያውቅ ወይም ራሳቸው ካሉ ለ03/08/2015 ዓ.ም በ4፡00 ሰዓት ለሆነው 

ቀጠሮ አ/አ/ከተማ የመ/ደ/ፍ/ቤት ቂርቆስ ምድብ ችሎት እንዲቀርቡ ፍ/ቤቱ አዟል፡፡

አ/አ/ከተማ የመ/ደ/ፍ/ቤት የቂርቆስ ምድብ ችሎት

ይ/ባይ ፌ/ጠ/ዐ/ህግ እና መ/ሰጪ እነ ገብያው ዋለ ክንዴ መካከል ስላለው የወንጀል ጉዳይ መ/
ሰጪዎች እንዲቀርቡ ለ11/08/2015 ዓ.ም. ስለተቀጠረ፡-
     1ኛ ገበያው ዋለ ክንዴ	 	 	 2ኛ አባናሁሰናይ ደምሴ መሰለ
     3ኛ ወታደር ሙሉአለም ዋሴ ዘላለም	              4ኛ ብሩ አዱኛ ምህረቴ
     5ኛ ዳዊት ጌታቸው እንየው	 	  6ኛ መብት ዋለልኝ ወንዴ
በተጠቀሰው ቀነ ቀጠሮ በ4፡00 ሰዓት ፌ/ከ/ፍ/ቤት ቃሊቲ ምድብ 2ኛ ወንጀል ችሎት እንዲቀርቡ፤ 
ነገር ግን በተጠቀሰው ቀነ ቀጠሮ ካልቀረቡ ጉዳዩ በሌሉበት እንደሚቀጥል ፍ/ቤቱ አዟል፡፡

የፌዴራል ከፍተኛ ፍርድ ቤት 

በይ/ባይ ፌ/ጠ/ዐ/ህግ  መ/ሰጪ ቪቶው ጋች ኪትቶክ የወንጀል ጉዳይ ከእስር ማምለጥ  ወንወጀል 
ጉዳይ በዚህ ማስታወቂያ ጥሪ እንዲደረግላቸው ፍ/ቤቱ በ12/07/2015 ዓ.ም.   በዋለው ችሎት 
አዟል። በዚህ መሠረት መ/ሰጪ የሆኑት ቪቶው ጋች ኪትቶክ በሚያዝያ 11 ቀን 2015 ዓ.ም. በ3፡
30 ሰዓት የፌዴራል ከፍ/ቤት ቦሌ ምድብ 6ኛ ወንጀል ይግ/ሰሚ ችሎት ድረስ እንዲቀርቡ አዟል፡፡ 
በቀጠሮ ቀን የማይቀርቡ ከሆነ ግን ጉዳዩ በሌሉበት የሚታይ መሆኑን ፍ/ቤቱ ያሳውቃል፡፡

የፌዴራል ከፍተኛ ፍርድ ቤት 

ሐረሪ ክልል
ከሳሽ፡- የሰሜን ጎንደር ዞን ዐ/ህግ ተከሳሽ፡- ፍሬው (የቆየሰው) አጥናፉ አድራሻ ጠለምት ወረዳ 

አብና ቀበሌ የሆኑት በተከሰሱበት ከባድ ውንብድና ወንጀል ክስ ጉዳይ ተከሳሽ በቀጠሮው  ለሚያዝያ 

17/8/2015 ዓ.ም ከጠዋቱ 4፡00 ስዓት ላይ ሰሜን ጎንደር ዞን ከፍተኛ ፍ/ቤት ችሎት እንዲቀርቡ /

ባይቀርቡ ጉዳዩ በሌሉበት የሚታይ መሆኑን  ፍ/ቤቱ አዟል፡፡

የሰሜን ጎንደር ዞን ፍትህ መምሪያ

አማራ ክልል

አዲስ አበባ አስተዳደር

